
MEMORIA DO EQUIPO DIRECTIVO
Tras  a  paréntese  que  supuxo  a  pandemia  da  Covid,  os  nosos  esforzos  neste  curso  22-23
centráronse na procura dunha volta á normalidade do noso quefacer cotián,  algo que podería
pensarse que resultaría doado, pero o certo é que tras dous anos e medio de medidas restritivas
non o resultou tanto. 
Aínda  que  non  podemos  menos  que  destacar  o  importante  traballo  do  profesorado,  si  que
notamos que o índice de participación en actividades propostas polos distintos equipos do centro
diminuíu e volver recuperalo no grao ao que estabamos afeitos ha custar  esforzos.  Aínda que
valoremos en grande medida a profesionalidade e o traballo de alto nivel que fai o profesorado
dentro das súas aulas, isto non empece que devezamos por volver ser algo máis que un grupo de
escolas unitarias reunidas no mesmo edificio, e teñamos proxectos comúns, obxectivos que acadar
cun traballo altruísta, solidario e coordinado de todo o claustro.
A nivel administrativo sinalar que realizamos, dado que foi solicitado por un grupo de familias,
unha nova consulta sobre o tipo de xornada, e que os resultados obtidos foron moi similares á
consulta  realizada no curso pasado,  polo  que non corresponde facer  ningunha modificación  á
mesma. Aínda así  outro sector das familias recolleu sinaturas dunha parte moi significativa do
censo, para solicitar unha modificación horaria, baseada principalmente na redución do tempo de
lecer entre a xornada de mañá e a de tarde. O Consello Escolar aprobou esta modificación, polo
que se cursou unha  solicitude á Xefatura Territorial para a súa aprobación, estando, arestora, á
espera da resolución a esta petición.
Tamén tras tres anos en que a dirección do centro estivo nunha situación de interinidade (un ano
de dirección accidental  e  dous de nomeamento extraordinario)  temos xa o nomeamento dun
equipo directivo cun plan de dirección aprobado, o que debería supoñer que nos vindeiros catro
anos se traballase para poñer en marcha o devandito proxecto.
Tamén retomamos  a  normalidade  institucional  cunha  renovación  parcial  do  Consello  Escolar,
tanto no que atinxe á representación do profesorado coma das familias.
Por  último realizamos  unha  actualización  de  dous  documentos  de  grande  importancia  para  o
funcionamento do centro, en canto que sinalan as liñas xerais da nosa acción educativa, coma son
o  Proxecto Educativo e o Proxecto Lector,  ambos os dous documentos con bastantes anos de
vixencia, o que leva de seu un distanciamento da realidade bastante grande e, xa que logo unha
perda de funcionalidade evidente.
A posta en marcha da LOMLOE trouxo de seu a necesidade de realizarmos as novas programacións
didácticas  das  materias  dos  cursos  impares.  Esta  programación  fíxose  ao  través  da  aplicación
Proens, unha funcionalidade que facilitou bastante o traballo de elaboración das mesmas, e que
teremos que seguir empregando no vindeiro curso para a elaboración das novas programacións e
as actualizacións e melloras das xa realizadas.
Este ano, a proposta do Equipo da Biblioteca, realizamos un proxecto de centro sobre as enerxías
renovables, cuns resultados moi aquelados, e que se pechou cunha feira de proxectos na liña SEM
que  traballamos  no  noso  centro.  A  coordinación  da  responsable  de  formación  facilitou
enormemente o desenvolvemento deste proxecto que nos devolve ao traballo en común, que é
unha das chaves mestras para o desenvolvemento do noso proxecto educativo, como se comentou
uns parágrafos arriba. 
Esta é a liña de traballo que nos gustaría seguir desenvolvendo nos vindeiros anos e pola que,
dende  este  equipo,  imos  traballar  arreo,  porén  continuemos  traballando  no  proxecto  de
renovación dos patios do colexio, na mesma liña que en anos anteriores e neste último ano tamén.
Cremos  que  este  é  un  proxecto  que  non  nos  debe  abandonar,  e  que  teremos  que  procurar
continuar no futuro xa que o tempo de lecer do alumnado é tamén un tempo educativo de grande

valor  onde aprendemos a convivir,  a compartir e a pensar.  Reducir,  como adoitaba ocorrer,  os
recreos  a  partidos  de  fútbol,  a  máis  de  supoñer  unha  fonte  de  conflitos,  non  estimula  a
creatividade  nen  a  diversidade  no  alumnado.  Unha  oferta  ampla  de  espazos  e  actividades
garántenos que cada quen atope o seu lugar nun ambiente de respecto mutuo, que é un dos
alicerces do noso proxecto coma centro.
Tamén  queremos  sinalar  a  celebración  do  50  aniversario da  apertura  do  noso  colexio,  cun
programa de actos cheos de actividades (Concurso de logotipos, realización dun mural, festival do
alumnado, acto institucional e xantar conmemorativo  do profesorado histórico do centro...)
Para rematar este epígrafe sinalar que este ano comezamos os traballos para por en marcha o Polo
Creativo, xa  que  a  tardanza  que  houbo  na  entrega  de  materiais  do  polo  só  nos  permitiu  a
colocación dos materiais na aula e a realización da formación do coordinador. As nosas tarefas de
cara ao ano que vén terán que centrarse na dinamización deste espazo e na formación técnica de
todo o profesorado. Hai que sinalar que o proxecto dos polos non só está aberto ao alumnado do
centro  senón  a  toda  a  comunidade,  actuando  como  un  eixo  comunitario  na  elaboración  de
proxectos STEAM.

a) Dinamización dos órganos de goberno e de coordinación docente do centro e o 
impulso da participación nestes dos diversos colectivos da comunidade educativa.
Do mesmo xeito que en anos  anteriores,  os equipos  de ciclo reuníronse cunha periodicidade
semanal, agás nalgunha ocasión especial na que esta viuse substituída por algunha reunión xeral
de carácter informativo ou para a coordinación de actividades complementarias. 
Co  gallo  de  unificar  os  temas  das  reunións  e  o  tratamento  das  mesmas,  facilítaselles  aos
coordinadores  un  guión  (cos  puntos  acordados  na  Comisión  de  Coordinación  Pedagóxica)  dos
temas a tratar, anuncios dos distintos equipos e de Actividades Complementarias, así como notas
informativas, que permiten que se teña un coñecemento similar dos procesos que se realizan no
colexio por parte de todos os ciclos.
Como  órgano  que  pon  en  común  as  achegas  dos  ciclos  aos  distintos  temas  tratados  e  que
determina  as  liñas  de  actuación  unitarias  está  a  Comisión  de  Coordinación  Pedagóxica.  Este
órgano reúnese os luns, agás, do mesmo xeito que os ciclos, cando se substitúe a súa reunión pola
convocatoria dunha reunión xeral.
Tamén o  Departamento de Orientación se reúne cunha periodicidade cando menos trimestral,
aínda que na realidade por mor dos asuntos a tratar reúnese mensualmente.
No tocante a outros órganos, como é o claustro ou o consello escolar de centro, reúnense cando é
preceptivo e cando os asuntos pendentes así o requiren. 
Así mesmo temos que sinalar as reunións dos distintos equipos adicados a temas concretos, como
é o Equipo de Apoio á Biblioteca, o EDLG e Axenda21. Estes equipos reúnense normalmente os
luns, e nesas reunións elaboran as propostas de actividades do seu ámbito, que logo comparten co
resto do colexio ao través da Comisión de Coordinación Pedagóxica.

b) Xestión dos recursos humanos e materiais para proporcionar unha oferta 
educativa ampla e axustada ás demandas sociais.
Hai  catro eixos sobre os que xira unha boa parte do traballo no noso centro:  a normalización
lingüística, o coidado do medio ambiente, a atención á diversidade e as tarefas relacionadas coa
Biblioteca Escolar (promoción da lectura, formacións de usuarios, alfabetización en información...).
Das  propostas  para  o   desenvolvemento  destes  eixos  de  traballo  encárganse  os  equipos  de
dinamización, da axenda21, departamento de orientación e o equipo de apoio á biblioteca, en

bastantes  ocasións  traballando  sobre  propostas  conxuntas  e  conseguindo  unha  implicación
practicamente total do profesorado do centro.
Teremos que destacar a total implantación do proxecto Abalar e do proxecto EDIXGAL. Deste xeito
as aulas de 5º e 6º curso de primaria contan non só cos medios técnicos para unha educación
dixital, senón que a máis diso dispoñen dos libros dixitais do proxecto, enriquecidos coas achegas
que fan os propios mestres nas súas áreas respectivas.
As  aulas  de  3º  e  4º  curso,  aproveitan  o  equipamento  antigo  do  proxecto  abalar,  e  para  iso
instalamos un sistema artesanal de carga mediante uns temporizadores eléctricos que nos deron a
posibilidade de usalos sen ter que estar conectados á rede eléctrica. 
Ao longo deste curso chegaron un carro de carga e 15 equipos novos para apoio ás aulas de ciclo
medio, que xunto aos 6 equipos que temos para cubrir a fenda dixital, nos permite facer un uso
rotatorio destes equipamento novos e moito máis potentes que reforcen o traballo cos equipos
que se están a usar nestes momentos, que como xa dixemos proveñen do primeiro equipamento
abalar e que teñen unha chea de anos de uso e presentan sinais visibles de deterioro.
A  aula virtual do centro se mantivo activa durante este curso aínda que sen lle dar o uso tan
intenso que tivo nos cursos pasados, pero o que está claro e que é unha ferramenta que chegou
para quedar e que teremos que traballar para tirarlle todas as súas potencialidades de traballo.
Neste  sentido haberá que valorar  de establecer  unha liña de formación que,  aos  poucos,  nos
permita explorar as distintas actividades que nos ofrece, como por exemplo as actividades H5P e
as actividades colaborativas tipo Wiki ou Board.
O  PFPP deste  ano  como  xa  se  ten  sinalado,  centrouse  no  desenvolvemento  dun  Proxecto
Documental  sobre o tema das enerxías renovables.  Tivemos unha páxina web de apoio,  onde
puxemos os recursos en liña e os recursos bibliográficos recomendados para realizar as procuras
documentais. Pero tamén houbo un importante labor  de procura con entrevistas a expertos (na
liña do modelo SEM) que empregaron a radio e a video-conferencia como xeitos de recollida das
informacións. O remate do traballo foi unha feira de proxectos, desta volta só con asistencia do
alumnado do propio centro, pero que nos serviu para retomar un modelo de traballo moi querido
por  nós  e  ao  que  queremos  retornar.  A  mágoa  foi  a  non  participación  de  todo  o  centro  no
proxecto,  aínda que si  participou a meirande parte  del.  Temos  que traballar  para que todo o
profesorado se ilusione con estes proxectos de traballo conxunto e academos a participación máis
alta posíbel, xa que se todos achegamos as nosas ideas non podemos máis que mellorar.
Unha outra liña de traballo foi a relativa á formación que esixía o noso proxecto de implantación
do Plan Dixital do Centro, e que nos permitiu coñecer os rudimentos da impresión 3D e outros
aspectos.
Outra liña de traballo que teremos que poñer en marcha é a relativa á posta en marcha do polo
creativo e que, en moitos aspectos, coincide coa da implantación do plan dixital.  Temos moito
traballo  para  aprender  o  manexo  de  impresoras  3D,  plotter,  máquinas  de  coser  e  de  chapas,
montaxe audiovisual... e logo trasladar este coñecemento ao traballo co alumnado. Probablemente
un xeito interesante de proxectar esta formación sexa no contexto dun Proxecto Documental que
requira a realización dalgún elemento físico empregando algúns dos medios que pon o polo á nosa
disposición.
Tamén sinalar a substitución das PDI que tiñamos colocadas en Infantil e primeiro ciclo de primaria
por unhas  pantallas interactivas cun ordenador OPS, e dobre sistema (PC con maqueta abalar e
Android), conectables vías HDMI. Este equipamento representa unha mellora substancial do que
tiñamos ata o de agora, e  ha requirir dunha formación específica para o profesorado para tirarlle
toda as posibilidades que ten.

Tamén a nivel de actualización tecnolóxica acometeuse a instalación dunha serie de puntos de
acceso Wi-Fi de edu.xunta.gal, que dan servizo a todo o edificio  e que teñen mellorado dun xeito
significativo a conectividade en todo o edificio agás no pavillón, xa que non foi posíbel instalalo por
necesitar de obra civil para o paso do cableado.
A respecto do proxecto de plurilingüismo sinalar que este ano o lector que tiñamos asignado ao
noso centro non acudiu, e non houbo posibilidade de que chegase ningún substituto. Pensamos
que sen a presenza do lector o programa queda bastante desvirtuado, e nos gustaría que dende a
Consellería se tivese en conta os problemas que temos os centros que nos atopamos lonxe dos
núcleos urbanos para atopar profesorado para estas prazas, e se artellen mecanismos para cubrir
as vacantes
A aula de Idiomas cubre o seu horario só coas clases de 1º a 4º de primaria, xa que os cursos de 5º
e 6º, ao estar no proxecto EDIXGAL, teñen libro de texto dixital e acceden dun xeito automático á
wifi Abalar.
No estudo de gravación radiofónico, onde arestora grávanse os programas de Dino Radio, a radio
da biblioteca escolar,  continuamos coa mellora deste espazo coa adquisición dunhas bancadas
onde  pode  sentar  o  público  que  acude  a  ver  a  gravacións  dos  podcast.  Neste  ano,  como xa
comentamos,  houbo  unha  importante  produción  de  programas  relacionados  co  Proxecto
Documental que desenvolvemos, e mesmo na feira de proxectos que desenvolvemos ao remate do
curso o alumnado tivo acceso a escoitar eses podcasts.
A   Biblioteca  escolar,  que  leva  reformándose  e  ampliando os  seus  servizos  dende  hai  anos,
continúa  coa  renovación  dos  vellos  andeis  por  outros  específicos  para  biblioteca  da  empresa
Metalundia,  co que estamos acadando unha ganancia de espazo para a  deambulación e unha
mellor almacenaxe dos fondos, co que gañamos en mellora do estado de conservación dos fondos.
Continuamos realizando clases de Alfabetización en Información ás que incorporamos sesións de
programación empregando programas como Scratch ou plataformas como Blockly Games. 
Sinalar que o proxecto ELBE-2 este ano tivemos os usuarios e as súas chaves a principios de curso,
pero  seguimos  co  problema  da  xestión  de  usuarios  e  contrasinais  dende  Koha,  xa  que  nós
empregamos Abies e cando algún alumno esquece o contrasinal non temos xeito de solucionalo.
Velaí unha razón máis pola que teremos que ir preparándonos para migrar o noso catálogo do
programa de xestión Abies  2.0  ao  novo Koha que se  está  impoñendo en todas  as  bibliotecas
escolares galegas.
O espazo para as  creacións  audiovisuais,  ao que faciamos referencia noutras  memorias  como
proxecto degoxado, está a tomar forma xa coa instalación da aula dos Polos Creativos, onde temos
o Chroma, a iluminación e varias pantallas de iluminación que van facilitar as nosas gravacións.
A  aula de recursos para mestres  funcionou este ano sen demasiados problemas, e non houbo
necesidade de,  coma en anos  anteriores,  formatar  equipos  por  mor  de infeccións  de virus.  A
impresora a cores sen cartuchos de tinta, segue a dar un resultado bastante bo no senso de aforro
de consumibles.  A aula é un recurso moi  importante  para o traballo do profesorado,  que,  ao
tempo, serve de almacenamento de materiais  funxibles e de medicamentos relacionados coas
alertas escolares.
Dado que nesta aula moitas veces os mestres e mestras intercambian opinións ou informan sobre
feitos relacionados con alumnos e alumnas,  para manter a  confidencialidade destas  conversas
haberá que evitar a presenza nela de persoal non docente.
Tamén queremos sinalar que lle demos un nome a cada aula, evitando a denominación polo curso
que a empregaba,  que facía  que cada ano escolar  o nome quedase obsoleto,  e  dificultase en
grande medida tarefas burocráticas coma o inventario do centro. 

c) Organización de actividades extra-escolares que favorezan a apertura do 
centro, conectando este co seu contorno
Este  ano recuperamos  por  fin  a  normalidade  á  hora  da  organización  de  actividades  como os
contacontos de Kalandraka e Xerais ou as distintas excursións (Ribeira de Pena, Marcelle, Cerceda,
Lentellais, Coto Escolar de León, Ocero del Bierzo, Carucedo...).
As  celebracións  anuais  do  centro  volveron  a  celebrarse  con  presenza  das  familias  (Magosto,
Samaín, Nadal, Entroido, graduacións de Infantil e de 6º de Primaria). Cabe subliñar a festa do 50
aniversario do centro, onde se reuniu a máis dun milleiro de persoas para desfrutar das actuacións
que as distintas clases prepararon para celebrarmos esta data.
Outras actividades foron a realización dun mural conmemorativo do aniversario, a realización do
mercadiño de intercambio de libros.
Diciamos o ano pasado que o traballo de recuperación destas actividades non ía ser menor, e de
que eramos conscientes que é moi doado abandonar un hábito e que, pola contra, volvelo retomar
require traballo arreo. Neste sentido cremos que imos na dirección correcta para volver ao noso
funcionamento habitual e que toda a nosa comunidade educativa volva participar e colaborar na
realización de todas estas actividades.

d) Dispoñibilidade para atender ao alumnado e ás súas familias, ofrecendo 
información e respondendo ás súas demandas.
Todos os titores e titoras, así como o profesorado especialista, están dispoñibles para atender ás
familias os martes en horario de 17:00 a 18:00 h.
A parte, o Equipo Directivo ten as súas horas de atención distribuídas de tal xeito que nas mañás
hai en todo momento un membro do equipo dispoñible para atender as demandas das familias.
Tamén queremos, e de feito imos acadando un certo suceso neste sentido, que a web do centro se
constitúa  nunha  referencia  informativa  no  que  atinxe  a  convocatorias  de  axudas,  prazos  de
matrícula, menús do comedor escolar... así como unha páxina de Facebook que mantén activa a
imaxe do centro nas redes sociais.
Tamén queremos sinalar a existencia da aplicación Abalar Móbil. Durante as reunións informativas
aos pais durante o primeiro trimestre explicóuselle aos pais e nais a posibilidade de descargar esta
APP no seu dispositivo móbil para estar informado de faltas, notas sobre o comportamento dos
fillos, solicitudes de titoría, etc...
En  todo  caso  todas  estas  aplicacións,  páxinas,  aulas  virtuais  e  servizos  de  mensaxería  ou
videoconferencia,  queda  establecido  o  seu  uso  pola  aprobación  o  ano  pasado  do  plan  de
Comunicación do centro.

e) Impulso e posta en marcha de programas de iniciativas de innovación e 
formación que mellore o funcionamento do centro.
Tal  e  como é habitual  no noso centro houbo un intenso traballo  de formación ao través  dun
Proxecto de Formación Permanente do Profesorado  (PFPP)  que desenvolveu cursos dentro do
marco do proxecto documental "a Enerxía",  e asemade, noutra liña realizáronse actividades de
formación relacionadas cos obxectivos de formación que marcou o Plan Dixital do ano pasado.
Temos que indicar que este ano participamos do programa Digicraft da fundación Vodafone para a
formación de nenos e nenas de 6 a 12 anos en competencias dixitais.
O programa de acompañamento escolar (arco) non se realizou este curso, pero si houbo un apoio
para alumnado de infantil e primeiro e segundo ciclo de primaria (Programa Acompaña), pero que
debido  á  chegada  de  alumnado  sen  coñecemento  da  lingua  e  previo  permiso  da  inspección,

organizouse un grupo de adquisición da lingua que copou unha boa parte do seu tempo. En todo
caso valoramos como moi positivo o feito de que existan estes apoios xa que son moi necesarios e
axudan en grande medida ao desenvolvemento curricular do alumnado.
No tocante ás actividades da Biblioteca Escolar achegaremos a información sobre elas no apartado
de anexos.

f) Dinamización da atención á diversidade dos alumnos con necesidades 
educativas especiais.
Somos  centro  de  referencia  para  a  escolarización  de  alumnos  con  necesidades  educativas
especiais,  e  iso  para  nós  constitúe  todo  un  reto  para compatibilizar  unha  atención  o  máis
individualizada posible cos beneficios da inclusión. 
Aos alumnos en escolarización combinada tentamos integralos na meirande parte das horas que se
pode facer cunha certa expectativa de integración real.
No  resto  do alumnado  procuramos  que  os  apoios,  a  non ser  nos  exercicios  de  logopedia,  se
realicen  no  grupo  clase,  xa  que  así  consideramos  que  son  máis  efectivos  e  non  teñen  carga
negativa algunha. Cando isto, por razóns organizativas, non se pode levar a cabo, dispoñemos de
aulas  de apoio onde os  grupos de recuperación,  agrupados polas  características  do traballo a
realizar con eles, poden realizar as súas tarefas.
Queremos sinalar que non só é o profesorado de PT quen realiza estas tarefas de apoio, senón que
calquera  hora  libre  que  se  atopa  nos  horarios  se  adica  a  apoios,  xa  que  consideramos  moi
importante o traballo para recuperar na medida do posible o rendemento destes rapaces.
A nivel de Biblioteca participamos no proxecto de  Bibliotecas Inclusivas, co que se tenta que o
alumnado con dificultades poida acceder nas mesmas condicións que os seus compañeiros aos
recursos da biblioteca, e contar cunha dotación de fondos especialmente adaptados para eles que
fagan máis doada a relación cos documentos escritos.
Neste  sentido  traballouse  na  sinalización  inclusiva  da  biblioteca,  e  arestora  traballamos  na
dotación de libros de lectura doada e noutros recursos como poden ser os audiolibros, storycubes,
etc...
Por  último,  queremos  sinalar  a  importancia  das  reunións  periódicas  do  profesorado  titor  co
departamento de orientación.  Pensamos que estas reunións, nos casos en que se realizan dun
xeito sistemático, facilitan enormemente o traballo na aula e co profesorado de apoio e por iso
tentaremos promover que teñan unha periodicidade cando menos trimestral, para acordar as liñas
de traballo a seguir polo equipo docente que atende ao alumnado.
Neste  mesmo  sentido  tense  falado  en  distintas  reunións  de  avaliación  da  necesidade  de
sistematizar a consulta dos expedientes do alumnado, sobre todo para o profesorado de nova
incorporación ao colexio, para o que se determinará un calendario de actividades detallado para
que  durante  os  primeiros  días  de  setembro,  e  antes  de  tomar  contacto  co  grupo  clase,  o
profesorado coñeza as características máis salientables do seu grupo, así como as medidas previas
adoptadas polo equipo de avaliación. Este coñecemento previo non quere ir  en detrimento da
liberdade  de  cátedra  nin  das  iniciativas  do  profesorado,  pero  si  que  consideramos  realmente
importante coñecer de primeira man todas as medidas previas tomadas, o resultado das mesmas e
as medidas correctoras adoptadas.
Tamén,  e para artellar os grupos de apoio, os horarios do profesorado de PT e AL e determinar os
obxectivos  de  accións  prioritarios,  levaremos  a  cabo  nos  primeiros  días  de  clase  no  mes  de
setembro unha avaliación inicial de todo o alumnado, para determinar en que medida dominan os
mínimos  esixibles  do  curso  anterior.  Se  organizarán,  para  a  recollida  destas  informacións  e  a

determinación as medidas de atención á diversidade que se consideren oportunas, reunións de
avaliación inicial d@s titor@s co departamento de orientación e a xefatura de estudos.

g) Outros
Sinalar  que  as materias  de  libre  configuración de  4º  e  6º  de  primaria  adicadas  a  ALFIN
(Alfabetización en información) ás que consideramos un complemento importante para adquirir
hábitos de estudo e investigación por parte do alumnado, semellan non van ter acomodo no novo
horario da LOMLOE. Pensamos que sería interesante manter este tipo de traballo, aínda que só
fose para unha parte do alumnado que curse Proxecto Competencial.
Tamén, e tal como se sinalou no apartado anterior, queremos sistematizar as actividades previas
ao  comezo  das  clases durante  o  mes  de  setembro,  para  tentar  que  o  profesorado  de  nova
incorporación coñeza todos os recursos do colexio e comece a usalos dende o primeiro día. Para
iso se realizará un calendario de actividades detallado, tal e como se fixo este ano, coas que os
distintos equipos iniciarán aos novos compañeir@s e os acompañarán na adaptación ao centro.
Tamén queremos a  comezo do vindeiro curso escolar  e  en colaboración coa ANPA do centro,
establecer unha serie de normas de conduta a respecto das actividades  extraescolares ofertadas
ao alumnado.
A proposta da ANPA e de cara ao futuro, se establecerán estas normas que serán de obrigado
cumprimento para  todos  os  nenos  e  nenas  que acudan ás  actividades,  e,  no  caso  de  non as
cumprir serán excluídos das mesmas, dado que son actividades de asistencia  non obrigatoria.
Sinalar  que  este  ano  participamos  do  programa  de  almorzos  saudables,  algo  que  queremos
continuar  nos  cursos  vindeiros  xa  que  consideramos  que  é  de  grande  importancia  cara  á
adquisición de hábitos de alimentación saudables.
Por último queremos agradecer ás nais e profesor@s colaboradoras do comedor o seu traballo que
garante a calidade dun servizo esencial para o noso centro, e que tan ben valorado está pola nosa
comunidade, tal e como o amosa a demanda que ten.
Queremos subliñar o  importante  traballo do profesorado do colexio para manter  unha oferta
educativa pública de alta calidade.

MEMORIA FINAL DO CICLO DE ENSINO INFANTIL

Agrupamento do alumnado e mestres integrantes do ciclo:
Mestras titoras e mestras de apoio:

O  noso  ciclo  está  conformado  por  seis  aulas,  dúas  para  cada  nivel  educativo.  A  nivel  de
profesorado, ademais das seis titoras, contamos con dúas mestras de apoio, conformando o noso
ciclo oito mestras en total:

• 3 anos A (15 nen@s): María Nieves Escuredo López
• 3 anos B (13 nen@s): Lidia Bazaco Budiño
• 4 anos A (17 nen@s): Julia Sánchez Rodríguez
• 4 anos B (18 nen@s): Cristina Delgado Delgado
• 5 anos A (20 nen@s): Irene García Prieto
• 5 anos B (18 nen@s): Nuria Álvarez Rodríguez

• Informática/Alfabetización  Dixital,  Atención  Educativa  e  apoio:  Mª  Paloma  Presa  Pérez
(dende 1 de setembro ata o 31 de Xaneiro) e, Tamara Paradelo Rodríguez, o resto deste
curso académico).

• Linguaxe  e  Expresión  Musical,  Psicomotricidade,  apoio  e coordinadora  do  ciclo:  Sonia
González González.

Este curso comezou cun total de 105 alumn@s, producíronse  4 baixas, polo cambio de domicilio
das familias, rematando con 101 alumn@s. 
 Mestras e mestres especialistas:

• Orientadora do centro: Natalia Longo González
• Audición e Linguaxe (AL): Alba Ben Valle (mestra integrante do noso ciclo, que asiste as

reunións semanais e, participa  nas decisións acordadas) e Cristina Martí Calzón.
• Pedagoxía Terapéutica (PT): Diana Gómez Fernández e Eva Lorenzo Moratiel.
• Lingua Inglesa: Pablo Corveiras Otero (substituto de Begoña  Domínguez Rodríguez durante

todo o curso).
• Relixión católica: Mª Socorro Robles Castro

Plan de adaptación:
Plan de adaptación para o alumnado de novo ingreso de 3 anos:

Partindo da gran relevancia que ten para o nen@ a maneira que estableza para adaptarse ao
contexto  educativo,  establecemos  un  conxunto  de  reunións  coas  familias  e,  un  trato
individualizado  con  cada  nen@,  para  axudarlle  a  desenvolver  unha  adaptación  o  máis  doada
posible,  respectando  os  tempos,  así  como  as  súas  actitudes.  Intentando  realizar  actividades
pracenteiras para el@s,  os primeiros días,  así  como a adaptación a un conxunto de hábitos e
rutinas que nos axudarán a organizarnos en convivencia co conxunto de alumn@s , e sentirnos
máis segur@s.
Continuamos co  Plan de Acollida vixente no centro,  nel  expóñense o protocolo de actuacións
relativo a este novo alumnado, estas son:

• Mes de marzo: do 1 ao 20, período de admisión e, de portas abertas, previa cita,  para
visitar as instalacións do centro.

• Mes de xuño: 1ª reunión coas familias, na que se trataron aspectos como: diferenzas desta
etapa educativa con outras anteriores, características do noso centro e organización do
período de adaptación, orientacións para favorecer a adaptación,  servizos que ofrece o
centro (transporte, comedor, Madrugadores-).

• Mes de setembro: antes de comezar o curso, nova reunión coas familias para coñecer ás
titoras/titores  dos  seus  fill@s,  darlle  as  normas  xerais  de  funcionamento  do  ciclo,
funcionamento  do  comedor  e  o  transporte,  comprobar  o  alumnado  recollido  polas
garderías, e a elección da área de relixión Católica ou de Atención Educativa, actualización
de alerxias e intolerancias e,  conversación coas familias implicadas para recoller toda a
información  posible.  Nesta  reunión,  tratamos  de  realizar  unha  acollida  afectuosa  das
familias, darlle a benvida e amosar unha actitude cálida e de confianza, para que poidan

consultar as súas dúbidas e facer as achegas oportunas, co fin de mellorar tanto o seu
desenvolvemento individual como a convivencia dos seus fill@s no centro.

O período de adaptación organizámolo seguindo a  Orde do 20 de maio do 2022,  pola que se
aproba o calendario escolar para este curso académico. Na mesma orde establécese que non se
poderá prolongar más alá do día 16 de setembro do 2022 e,  garantindo a atención a tempo
completo do alumnado que as familias así o solicitaran (neste caso, un alumn@). Organización:

• Días 8, 9, 12 e 13 de setembro: unha hora e media cada metade da aula (metade 1: de
10:15h a 11:45h. Metade 2: de 12:15 h a 13:45h).

• Días 15 e 16 de setembro: 3 horas  tod@s xuntos: de 10:15h a 13:10h.
• A partir do 19 de setembro, en horario completo, tod@s, de 9:15h a 14:15h, con servizo de

comedor e transporte incluídos.
Valoración do período de adaptación:
As titoras consideraron que, os seis días que durou este período, resultaron moi poucos, polas 
seguintes razóns:

• Neles, os nen@s non tiveron tempo de coñecer ás titoras nin de coñecerse entre eles.
• Non puideron ensinarlle todos os espazos do colexio antes de que os usaran: biblioteca,

comedor, patio, aulas de informática e psicomotricidade.
• Ademais, rematar o período de adaptación, implicou  comezar tamén a empregar o servizo

de comedor e de transporte.
• Este curso escolarizáronse varios alumn@s doutros países que descoñecían a nosa lingua e

o castelán. A adaptación deste alumnado precisa moito máis tempo e dedicación.
Consideraron moi axeitado que o período de adaptación durara todo o mes de setembro e, que os
nen@s non comezaran a  usar o  comedor nin o transporte ata o mes de outubro, para respectar
unha adaptación progresiva.
A distribución dos apoios, é dicir, que os dou apoios estean coas mestras de 3 anos durante todo o
mes de setembro, parécelle necesario, para axudar na aula e para acompañar @s nen@s ao baño,
que non está dentro da aula, ademais, eles non son autónomos, normalmente, para ir sos. No caso
de  que  este  período,  en  vindeiros  anos,  sexa  tan  curto,  parécelles  necesaria  a  axuda  dos
compañeir@s  de apoio durante todo o mes de setembro.

Entrevistas individuais para as familias de novo ingreso:

A cada familia de novo ingreso repartíuselle, a comezos de setembro, un cuestionario relacionado
co desenvolvemento do nen@ a todos os niveis: datos persoais e familiares do alumn@, historia
escolar,  datos  médicos,  sensoriais  e  psicomotrices,  sobre  a  autonomía  persoal,  datos  da  vida
relacional e social, lingüísticos e cognitivos e, características persoais e emocionais. Esta entrevista
estivo organizada pola orientadora do centro.
Os cuestionarios debían de ser cubertos e devoltos ao centro durante os primeiros días de clase,
dentro dun sobre pechado. Cada familia puido decidir sobre a conveniencia de ter ou non unha
entrevista coa orientadora do centro, para tratar máis detalladamente aspectos relacionados con
estas preguntas ou calquera outro tema que lles resultara oportuno compartir. 

As titoras realizaron a entrevista inicial con cada familia,  para coñecerse e compartir a información
máis importante, coa intención de adaptar as súas accións, e a do resto do equipo implicado,  cara
unha educación o máis óptima posible. Esta entrevista recolle tamén información acerca destes
temas:  hábitos  (alimentación,  descanso,  hixiene,  control  de  esfínteres  e  vida  relacional),  nivel
madurativo (linguaxe e desenvolvemento motor), saúde, escolaridade, temperamento e talentos
d@s nen@s.
A orientadora do centro, expón a necesidade de establecer reunións coas titoras para poñer en
común as informacións que as familias expoñen nestas dúas entrevistas.
Durante o mes de setembro, agás as horas dedicadas a impartir linguaxe e expresión musical e
psicomotricidade, as mestras de apoio, estiveron apoiando ás titoras de 3 anos, coa intención de
favorecer a adaptación do alumnado. 
Neste curso acordamos unhas normas  para distribuír os apoios en educación infantil: 

• No 1º trimestre, priorizamos algunhas horas de apoio nas aulas de 3 anos, a maiores das
que lle corresponden a todas as aulas. (Neste curso foron 2 horas máis á semana, así as
aulas de 3 anos tiveron 5 horas semanais de apoio, e as de 4 e 5 anos, 3 horas semanais).

• Estas horas de apoio a maiores,  poderán durar todo o 1º trimestre se é necesario. Ou ben,
se  as   aulas  son pouco numerosas,  ou se  acadara unha adaptación  axeitada,  antes  de
rematar este 1º trimestre,  estes apoios poderían reducirse en 3 anos e,  distribuírse en
función das necesidades do alumnado do ciclo.

• No 3º trimestre, priorizaremos as aulas de 5 anos, para reforzar as BDIB: aproximación á
lectura e á escritura e ás prematemáticas.

• Utilizaremos as sesións de avaliación para priorizar os apoios en función das necesidades
en cada momento. Así:

• No 3º trimestre, cada titora, presentará un listado cos alumnos   que necesiten apoio para o
vindeiro curso, como se está facendo cando o alumnado pasa ao 1º curso de EP.

• Na avaliación inicial de cada curso, a titora volverá a actualizar a lista de  alumnos que
necesiten apoio.

• En xeral, todas as sesións de avaliacións, serán tidas en conta para reaxustar os apoios e
adaptalos onde xurdan as maiores necesidades.

• A escolarización de alumnos novos, tamén pode variar o horario dos apoios, en función
desas novas necesidades.

• Priorizaremos que os apoios sexan pola mañá, xa que se aproveitarán mellor esas horas,
dada a mellor  dispoñibilidade do alumnado nas  primeiras  horas  da xornada.  Para  isto,
pedirase á xefatura de estudos que, na medida que sexa posible, coloque as especialidades
(música, informática e psicomotricidade) no horario das tardes.

• Normalmente, á primeira hora da mañá, todas as aulas fan a hora da asemblea, pero, se
algunha aula, polas súas circunstancias especiais, prefire ter apoio nesta primeira hora, será
conveniente telo en conta.

• Todo  o  establecido  neste  plan  de  acollida  lévase  a  cabo  con  calquera  nen@  que  se
incorpore durante o curso escolar, sempre que a familia así o desexe.

 Plan de adaptación para o alumnado de 5 anos. Paso a Primaria.

O plan de adaptación para os nenos e nenas de 5 anos ten como finalidade favorecer o paso a
primeiro de Educación Primaria. Para isto:

• Organizamos  actividades  conxuntas  ao  longo  do  curso  co  primeiro  ciclo  de  primaria:
obradoiros conxuntos para celebrar O Samaín e,  fomos xuntos ao cine da localidade con
motivo da celebración do 50 aniversario do centro.

• Neste  mes de xuño,  os  nen@s de  5  anos  visitaron  as  aulas  de  primeiro de educación
primaria, as aulas de inglés e o pavillón de EF, o comedor ou o novo patio no que van poder
xogar para o vindeiro curso.

• A reunión coas familias dos nen@s de 5 anos de paso a primaria (coa orientadora e a
coordinadora de primaria) imos realizala neste mes de xuño.

Calendario das reunións de ciclo e temas tratados:
Ao longo de todo o curso, as reunións de ciclo realizáronse todos os martes, en horario de 9:00h a
10:00h. Tamén houbo algunhas noutro día da semana ou horario, para resolver asuntos urxentes.
Os temas tratados seguiron o mesmo guión para todos os ciclo, elaborado polo xefe de estudos do
centro, pero tamén se completaron con outros asuntos propios do ciclo de educación infantil:

• Diálogo sobre a elección de curso escolar  e  da distribución dos  membros do ciclo  nos
distintos equipos de traballo do centro, realizadas no primeiro claustro de setembro.

• Revisión das normas xerais do ciclo, para entregarllas as familias,durante os primeiros días
de colexio. Estas normas tratan de favorecer a orde e a convivencia no centro: entradas e
saídas,  faltas  de  asistencia,  roupa  cómoda,  a  necesidade  de  ter  os  datos  persoais
actualizados, así como as intolerancias e alerxias, autorizacións para o cambio de roupa,
administrar un medicamento ou, recoller o nen@ por outra persoa autorizada pola familia,
principalmente.

• Organización do período de adaptación (coordinar horarios, apoios)
• Organización das filas de transporte e comedor.
• Elaboración  da  PXA,  tendo  en  conta  o   D.  150/2022,  do  8  de  setembro,  polo  que  se

establece a ordenación e o currículo da EI na nosa comunidade.
• Concreción  curricular  de  EI,  segundo  o  decreto  anteriormente  citado,  coa  axuda  da

orientadora do centro.
• Elaboración da programación a través da aplicación PROENS.
• Actividades propostas polos distintos equipos de traballo do centro: Axenda 21, EDLG e,

equipo da biblioteca.
• Revisión do PE, Plan Xeral de Atención á Diversidade e Proxecto Lector do Centro.
• Propostas e acordos da CCP e do DO.
• Actualización e posta en común dos datos sanitarios relevantes do alumnado (recollidos

nas  carpetas  vermellas  de  cada  aula  e,  perfectamente  documentados,   pol@  pediatra
correspondente, e, algúns deles recollidos no Plan de Alerta escolar de Galicia).

• Participación nos cursos de formación desenvolvidos no centro: Programacións Didácticas
a través da app PROENS, PDI sobre a Enerxía e Plan Dixital.

• Organización das actividades conxuntas do ciclo:
◦ O  Samaín  (28/10),  obradoiros  realizados  xunto  co  primeiro  ciclo  de  primaria,  a

avaliación  da   actividade  conclúe  coa  necesidade  de  aumentar  o  tempo para  cada
obradoiro)

◦  O Magosto (11/11)
◦  Semana da Ciencia  en Galego (28  novembro-2 decembro,  experimentos  realizados

polas familias, cun resultado moi positivo para o alumnado e as familias)
◦  25 N
◦  Visita do Apalpador (19/12), Festival de Nadal (20 e 21 decembro) e visita dos Reis

Magos (22/12)
◦  Día da Paz (30/1)
◦  Programa de Almorzos Saudables (mes de febreiro e marzo)
◦  Semana do Libro (24-28/4: construción dunha árbore con libros vellos e Mercadiño do

Libro Usado)
◦  Mes das Letras (participación na revista escolar “Trágame Terra 2023”, dedicada ao 50

aniversario  do  centro)  e,  durante  todo o  curso,  noutras  actividades  propostas  polo
equipo da biblioteca: apadriñamentos e amadriñamentos lectores, Os nosos autores en
voz alta, Os martes…Conto e, Dinochilas ou as mochilas viaxeiras.

◦  Día da Muller (8/5, participamos no programa de Dino Radio sobre as biografías de
mulleres senlleiras en todos os campos).

◦  Semana do Entroido (13-17 /2, ordes do meco e desfile)
◦  Actualización do inventario
◦  Saídas á contorna e excursións:

▪ 4º curso de EI (3 anos): Centro de saúde (8/6) e Ribeira do Sil (16/6).
▪ 5º curso de EI (4 anos):  Veterianri@ (24/3) e Cine (pendente para o comezo do

curso próximo)
▪ 3 e 4 anos visitaron a Granxa escola de Lentellais (15/6)
▪ 6º curso de EI (5 anos): Radio (9/5) e mercado (26/4). Excursión a Las Cabañas de

Carucedo (24/5).
◦ Visita da hixienista do centro de saúde (21 e 22 de marzo, visita moi positiva para o

alumnado, gustaríanos seguir contando con esta actividade para os cursos seguintes,
dada a necesidade de concienciar ao alumnado e ás familias sobre a saúde bucodental:
lavado axeitado e alimentación).

◦ Charlas de Educación Viaria, desenvolvidas por unha policía local, apoiadas con vídeos e
cancións  educativas,  para  os  nen@s  de  3  e  5  anos  (18,  19  e  20  de  abril),  cunha
valoración moi positiva e coa necesidade de seguila realizando no próximo curso.

◦ Visita dunha odontóloga, nai dunha alumna de 5 anos (29/5, valoración da visita: moi
axeitada, para seguila facendo en cursos posteriores).

◦ Elaboración  do  calendario  de  reunións  trimestrais  coas  familias:  1º  trimestre:  4
outubro, 2º trimestre: 24 de xaneiro e 3º trimestre: 18 de abril.

◦ Elaboración do calendario e das normas das avaliacións dos tres trimestres, así como a
introdución dunha avaliación inicial no mes de outubro, de cada titoría e especialistas
coa orientadora do centro, segundo se establece no  D. 150/2022, do 8 de setembro,
coa intención de adecuar os procesos de A/E á cada alumn@, adecuando os materiais,
horarios, e/ou metodoloxía,  para favorecer un proceso individualizado.

◦ Visitas da editorial Anaya.
◦ Contacontos ofrecido pola editorial Anaya (12/5)
◦ Feira de proxectos sobre o aforro enerxético (16/5)
◦ Elección dos libros de texto para o vindeiro curso (mes de xuño. A mestra de relixión

pedirá libro de texto, as titoras elixiron un libro de grafomotricidade para 3 e 4 anos e,
para 5 anos, un libro de matemáticas. Ademais do libro de inglés que teñen todos os
niveis).

◦ Celebración do 50 aniversario do noso colexio (participación nas diferentes actividades:
pintar o mural e inauguralo, enterrar a cápsula do tempo, sesión de zumba, festival para
as familias).

◦ Graduación  dos  nen@s de  5  anos,  que  neste  curso  tamén se  desenvolveu fora  do
horario escolar, para favorecer a asistencia das familias.

◦ Festa de final de curso, organizada pola ANPA (festa de inchables e escuma).

Consecución dos obxectivos xerais do ciclo
Tod@s @s alumn@s das aulas de 5 anos promocionan a EP, incluída unha nena escolarizada na
aula de 5 anos B con NEAE, que promociona por considerarse favorecida pola continuación co seu
grupo de iguais, ademais dos apoios e a atención individualizada coa que contará na nova etapa. 
Das reunións de avaliación dos equipos de nivel coa orientadora, saíron varias propostas para o
vindeiro curso en canto aos apoios de PT e AL para algúns alumn@s que o precisan. 
En canto aos obxectivos do ciclo, quizais debamos afondar no desenvolvemento das  capacidades
emocionais e afectivas, cara un maior control das emocións e o respecto dos iguais, as pautas
elementais de convivencia, a empatía, a resolución pacífica de conflitos e aceptación das normas
dos xogos, valorando a participación e o goce, máis que a competitividade. Igualmente, seguimos
considerando fundamental o desenvolvemento da autonomía nas actividades habituais, así como a
necesidade de reflexión e diálogo sobre a vida da aula,  ou sobre calquera tema que xurda no
grupo. Así mesmo, seguimos fomentando a necesidade de que cada alumn@ participe na toma de
decisións e nos acordos que organizan a nosa vida na aula, que adquira unha actitude reflexiva, ao
mesmo tempo que vai conformando a súa propia personalidade e as súas preferencias.

Aproveitamento dos recursos materiais e humanos
• Durante  este  curso,  a  Consellería  dotou  as  nosas  aulas  de  infantil  duns  novos  paneis

dixitais, con ordenador incorporado, conectadas á rede wifi do centro.
• O  centro  mercou  unha  casiña  de  madeira  para  o   patio  de  infantil,  como  regalo  do

Apalpador. 

• A maiores, tanto as familias como as mestras, achegamos recursos materiais e persoais
concretos  a  cada  núcleo  de  aprendizaxe.  Neste  apartado,  merece  especial  atención
agradecer ás familias a súa colaboración e presenza en cada escenario de aprendizaxe:
achegando os seus coñecementos, colaborando nos proxectos de aula, nos obradoiros da
festa do Samaín, nos experimentos do Día da Ciencia en galego, ou nun baile para o Festival
de Nadal.

• As familias tamén colaboraron no acondicionamento do noso patio de recreo: pintando
xogos no chan, círculos nas filas,…

• As visitas á contorna: queremos valoralas como fundamentais para coñecer os diferentes
espazos próximos, como para favorecer a relación con outros grupos de alumn@s, así como
favorecer a convivencia entre os iguais.

Dificultades  atopadas  neste curso, necesidades  para  o  curso que vén  e  
propostas  de  mellora.

• O D. 150/2022, do 8 de setembro, que establece a ordenación e o currículo da nosa etapa,
fixo que tivéramos que elaborar as novas programacións de maneira rápida, a través da
aplicación PROENS. Do mesmo xeito que tivemos que adaptar os ítems da avaliación no
XADE.

• A Orde do 30 de maio de 2023, que desenvolve a avaliación de EI, tamén nos xerou algunha
dúbida á hora de cubrir  os  documentos  de avaliación a finais  do  curso,  por  parte  das
titoras.

• Ao remate do curso, temos que revisar algunhas impresoras (nas aulas de 3 anos B, 4 anos
A e as das dúas aulas de 5 anos) para comprobar si se puideran arranxar ou se é necesario
mercar outras novas. 

• Patio de recreo: temos dificultades para conseguir que os nen@s coiden o mobiliario, as
plantas e os xoguetes no patio de recreo.  Para anos posteriores teremos en conta que o
novo mobiliario do patio sexa de maior  calidade,  similar  ao dos  parques públicos  para
garantir unha maior duración. 

• Temos poucos núcleos de actividade no patio de recreo (xogos e xoguetes).
• Necesitamos unha distribución de áreas de patio para cada mestre/a, e/ou coidador/a de

garda no patio. Así como unhas normas mínimas que axuden a coidar cada zona.
• Para o próximo curso, gustaríanos seguir adiante co proxecto “O patio que queremos”.
• Con respecto á entrevista inicial coas familias por parte da orientadora do centro, como as

realizadas polas titoras, consideramos moi importante animar ás familias para que realicen
esta actividade, debido á importancia da cantidade e calidade da información transmitida,
a favor  dunha educación individualizada e personalizada de cada alumn@ e, se fora o caso,
para orientar calquera preocupación de cada familia, particularmente, e, para establecer
unha relación de confianza entre as familias e o centro. 

• Nestes últimos anos, consideramos a necesidade de pedir axuda a profesionais da saúde
para reconducir algúns hábitos básicos imprescindibles para mellorar a súa calidade de vida
e  a  súa  saúde  (alimentación  saudable,  autonomía  nos  hábitos  básicos,  hábitos  de

descanso ,  relaxación,  uso de pantallas,  actitudes de escoita e respecto).  Imos intentar
potenciar unhas recomendacións básicas dende as primeiras reunións, así como invitar a
algúns especialistas, que de forma lúdica, esperten a concienciación das familias sobre a
importancia  destes  hábitos  básicos  que  repercuten  enormemente  na  vida  dos  nen@s.
Outro  tipo  de  actividade  que  nos  poderían  axudar  neste  obxectivo,  sería  o
desenvolvemento  de  obradoiros  por  niveis,  ou  de  ciclo,  nos  que  fomentáramos  estes
hábitos: obradoiros de alimentación saudable, de ioga e relaxación, de lectura dun conto e
de descanso duns minutos  na  aula,  de  xogos de grupo para  fomentar  a  convivencia e
habilidades sociais, potenciando os xogos cooperativo.

• Gustaríanos que se solicitase o permiso para que o período de adaptación se alongara
durante todo o mes de setembro.

• Gustaríanos continuar co programa PELO en todas as aulas.
• Temos  que  revisar  os  obxectivos  principais  das  actividades  propostas  polo  equipo  da

biblioteca,  coa  intención  de  que  a  posta  en  práctica  destas  actividades,  potencie  ao
máximo o hábito lector. Necesidade dunha explicación exhaustiva a primeiros do próximo
curso @s tutores/as e ás familias.

• Revisaríamos a norma de entrada do alumnado relativa a esperar na entrada do colexio, se
chegan tarde, xa que non se estaba cumprindo por falta de recursos persoais.

• Con respecto a necesidade de axudar aos nen@s que non poden pagar as excursións (3 en
total  no  ciclo),  o  centro  fíxose  cargo  destes  gastos,  coa  condición  de  que  as  familias
aportaran un xustificante realizado por un traballador/a social do concello, que expoña que
dita familia non pode facerse cargo de realizar  o pago.

• Para rematar, o equipo do ciclo de EI, queremos agradecer todo o apoio e axuda prestadas
polos mestres/as especialistas, a orientadora e a dirección do centro, así como a todos os
equipos de traballo que nos brindaron a posibilidade de participar en tantas actividades
interesante para os nosos alumnos e alumnas, así como a dedicación da ANPA.  Ademais
gustaríanos resaltar a importancia de seguir creando entre toda a comunidade educativa,
un clima de traballo e de relación afectuoso e cordial, no que non falte a actitude participa,
comprometida  e  positiva  entre  tod@s  nós  e  nosoutras,  todo  elo  repercutirá  no  noso
benestar e no de todo o alumnado do centro. Grazas a tod@s.

MEMORIA DO PRIMEIRO CICLO DE PRIMARIA

Profesorado e compoñentes do ciclo.
O 1º ciclo de Educación Primaria, contou co seguinte profesorado:

• Titor 1ª A. Jose María Gónzalez Cubelos.

• Titor 1ºB: Aurora Delgado Pérez.
• Titora 2º A: Áurea Ochoa Ochoa (substituída no terceiro trimestre por  Juan Carlos 

Sabuz

• Titora 2ºB: María Nieves Alejandre Lorenzo (coordinadora)

• Mestra especialista en Lingua Estranxeira (Inglés): Mª Mercedes Gallego Delgado. 

Impartiu Inglés en todos os cursos do ciclo ademais Plástica nas aulas de 2º curso (a e B)
•
• Educación Plástica impartida nas dúas aulas de 1º en Lingua Estranxeira (Inglés): 
•
• Educación Musical: Carolina Negro Pérez
•
• Educación Física: Juan Andrés Cotarelo González.
•
• Relixión: M.ª del Socorro Robles Castro.
••
• Audición e Linguaxe: Alba Ben Valle e Cristina Marti Calzó
• Pedagoxía Terapeútica: Elisa Puente Murias e Lorena Ramírez Pérez.
•
• Orientadora: Natalia Longo González.

Os mestres adscritos a este ciclo son os que seguen: o profesorado titor, Elisa Puente Murias (PT), a
mestra especialista en Lingua Inglesa (Mercedes Gallego) e o xefe de estudos e responsable da 
Biblioteca escolar (Xoaquín Freixeiro)

Calendario de reunións e temas tratados.
As reunións do 1º ciclo realizáronse os martes en horario de 13:30 a 14:30h. de forma presencial
nunha das aulas do ciclo. Nelas tratáronse temas relacionados co desenvolvemento do curso

e problemáticas puntuais de diversa índole.
Os temas tratados foron os seguintes:

• Preparación das probas de avaliación inicial.

• Preparación das reunións de inicio de cada ciclo coas familias.
• Elaboración da PXA.
• Elaboración das programacións correspondentes a 1º curso de primaria segundo as 

orientacións establecidas pola Admón. Educativa acorde á LOMLOE.

• Estabelecemento dos obxectivos de ciclo e organización dos apoios en colaboración
co Equipo de Orientación.

• Actividades organizadas dende a Biblioteca Escolar: lectura silenciosa na aula e 
organización de horarios e grupos para asistir á biblioteca, mercadiño de libros… Estas 
actividades tiveron como obxectivo favorecer a expresión e comprensión lectora así como o
fomento da lectura tanto en pequenos como en adultos.

• Organización e preparación de festividades escolares: Samaín, Magosto, Nadal, Día da Paz, 
Entroido, Letras Galegas, conmemoración do 50 aniversario do colexio.

• Participación en concursos diversos.
• Participación no PFPP.

• Participación na Revista escolar Trágame Terra.
• Avaliación dos materiais traballados no ciclo.
• Avaliacións: posta en común para a organización e realización das mesmas (documentos, 

procedemento, establecemento de quendas...)

•

• Libros de texto: acórdase seguir con libros globalizados no 1º curso e no 2º escoller un libro 
por materia curricular..

• Achegas do ciclo á memoria do curso 2022-2023.

Actividades

Os compoñentes do ciclo formaron parte dos diferentes Equipos do centro, acudindo as reunións 
dos mesmos e participando nas actividades que se propuxeron co fin de acadar os obxectivos 
propostos. Os equipos foron os seguintes:

 Equipo da biblioteca.
 Axenda 21
 DLG (Equipo Dinamización da Lingua Galega) 

Actividades realizadas:

Todo o ciclo estivo mergullado na organización e participación en todas as conmemoracións do
centro:  Samaín,  Magosto,Ciencia en galego,  Nadal,  Día da Paz (elaboaración dun mandala
xigante colectivo no patio e baile),  25N,  Entroido (  Xoves de Compadres e Comadres  con
Mecos feitos nas propias aulas e agochados no patio; e na semana do Meco disfrazándonos
cada día segundo indicaban as Ordes e desfile de Entroido coa temática: enerxía eólica e
solar), 8M, Letras Galegas, Feira de Proxectos da enerxía...


• Actividades de fomento e estímulo da lectura:
•
• Lectura silenciosa
•
• Empréstito de libros: Todo o alumnado do 1º ciclo acudiu un día a semana á biblioteca.
•
• Participación das aulas de 2º curso na “Olimpíada do Saber”.
•
• A partir do 2º trimestre nas nosas aulas  tiveron exposición case diaria da lectura dun libro

ou unha exposición oral dun traballo elaborado coas familias por parte d@ encargad@ da
aula.

•
• Participación na elaboración da revista escolar “Trágame Terra”.

• Presentación a cargo de Eva Iglesias do seu conto titulado “Un amigo especial” e taller de
actividades.

•
• Gravación de programas de radio.
• O contacontos (de Benxamín por cortesía da editorial Anaya) e outro de Kalandraka para 1º

curso.
• Colaboración na elaboración da Árbore dos enc@ntos no patio cuberto para conmemorar o

día do libro.
• Participación no mercadiño de libros.
•
• No relativo ó Equipo da Axenda 21 , as actividades realizadas, foron as seguintes:

•
• Participación na recollida selectiva do lixo a cargo exclusivo de cada aula.
•
• Participación nas actividades dos horto aromático (mantemento e replantación) , ecolóxico

(removida de terra para a posterior reforma do mesmo), xardín botánico (mantemento e
re-acondicionamento tras a retirada da laranxeira)  e hortos exteriores (reorganización e
mantemento).

•
• Participación na elaboración de adornos do nadal empregando material de refugallo. Os 

adornos foron colocados nos corredores do centro.
•
• Participación no reciclado de tóner e na recollida de tapóns de plástico e pilas.
•
• Colaboración na elaboración de mobiliario para o patio (pintado de rodas para plantas)
• Patrullas verdes.

Canda todas estas actividades, este curso estivo moi marcado pola celebración do 50 aniversario
do noso colexio. Foron moitas as actividades que se levaron a a cabo e nas que participamos
dentro das nosas posibilidades: Concurso de logo do 50 aniversario para a posterior fabricación de
chapas, elaboración e inauguración dun mural conmemorativo na parede do patio cuberto, con
descubrimento de placa incluído, enterro da cápsula do tempo, Photo-call na entrada do colexio
representado  unha escola  antiga,  recompilación  de  fotos  antigas  sobre  o  noso  cole,  ensaio  e
participación no festival do 50 aniversario, master-class de zumba para todo o cole...

Aproveitamento de medios e recursos
En liñas xerais, cremos que o nivel de uso dos medios e recursos do noso centro tanto por parte do
profesorado como do alumnado foi bastante satisfactorio, se ben é certo que quizais poderíamos
empregalos máis e mellor se o profesorado se implicase en maior medida na formación para o
manexo/uso  dos  diferentes  recursos  (se  coñecemos  o  protocolo  de  uso  dos  recursos  e  o
aproveitamento que se pode facer deles, de seguro que os incluiríamos máis a miúdo na nosa
práctica diaria nas aulas).

• Entre todos os recursos, destaca sen dúbida, a  biblioteca lugar para servizo de empréstitos,
de  consulta  ou  investigación,  de   ludoteca  nos  recreos,  de  espazo  de  realización  de
actividades múltiples (presentacións, charlas, contacontos...)

• Este curso o noso alumnado de forma voluntaria  e gratuíta puido desfrutar das actividades
propostas  a  mediodía  no  salón  de  actos  (cine,  estudo  e  xogos  de  mesa)  a  máis  das
propostas polo Concello e o ANPA.•

• Foi de grande importancia a substitución dos canóns e PDIs no noso ciclo (que xa soamente
funcionaban para proxectar) polos paneis dixitais que mandou a Consellería para continuar
co desenvolvemento do Plan Dixital do noso centro.

• Outros espazos utilizados foron os tres hortos do centro (ecolóxico, aromático e botánico).
Usáronse principalmente en alternativas.

Avaliación dos apoios

Os apoios realizados nas nosas aulas durante este curso foron de varios tipos:

• Apoios feitos polos especialistas de PT e AL imprescindibles na práctica educativa diaria nas
nosas titorías.

• Apoios internivel por parte do profesorado titor de A en B e viceversa.

Consideramos que os apoios foron insuficientes este curso por diversas razóns:
• Tendo en conta  o elevado número de alumn@s con n.e.a.e. que hai no noso ciclo e que unha

das especialista de PT  adscrita ao noso ciclo ten unha liberación sindical un día á semana,
atopámonos con que varias aulas non teñen ningún apoio ese día. 

• Este curso a  Consellería  asignou unha persoa de apoio para Infantil   e 1º  e 2º ciclo de
Primaria. Este apoio nas nosas aulas durou unha semana e media, logo re-estruturouse o seu
horario varias veces pero non volveu dar apoios no 1º ciclo no resto do curso.

• Tendo en conta que o 1º ciclo supón a base de toda primaria, se as dificultades se atallan na
raíz  facilitan  a  súa  resolución  evitando  dificultades  nos  cursos  superiores,  polo  que  a
atención neste nivel debería ser prioritaria. 

Somos conscientes de que as dificultades debido á incorporación de nov@s alumn@s no centro
xeran necesidades ás que hai que atender cos medios dispoñibles, pero teremos que artellar posibles
solucións como pode ser a de establecer horarios alternativos para os especialistas de PT e AL
cando lles faltan algún nen@ -sobre todo no referido a casos que sacan das aulas individualmente,
ou cando a un mestre de aula específica lle faltan os alumn@s- que vaian apoiar á aula. 

Medidas correctoras de cara ao curso 2022-23
• Revisión das saídas á contorna establecidas na PXA pois algunhas deixaron de ser 

viables e incluso de interese para o alumnado (visita para coñecer as estacións dos 
medios de comunicación da nosa localidade: estación de Renfe, de autobuses e Parada 
de taxis).

• No tocante ás excursións de fin de curso  consideramos que como centro educativo que 
somos ademais de ter un carácter lúdico e de convivencia tamén debemos asegurarnos 
de que  conteñan un carácter cultural (non todas as familias da nosa comunidade escolar 
poden achegar a cultura a súa prole). Este tipo de excursións igual sería mellor que 
quedasen establecidas por cursos/niveis/ciclo desde o 1º trimestre, ademais de 
asegurarnos de ter reservado o sitio con antelación evitaríamos solaparnos uns a outros

• Aínda que se valorou moi positivamente a formación de primeiros auxilios recibida o 
curso pasado e se propuxo a realización da mesma cada comezo de cada curso, este ano 
non se fixo. Igual se podería incluír os primeiros días de setembro cando aínda non hai 
nenos no centro.

• Non estaría de máis tamén durante o curso algún simulacro de incendio, a práctica 
sempre se recorda mellor que a teoría.

19



Memoria Curso 2022-23                                             Ceip Pl. Condesa de Fenosa  

Resultados da avaliación final de 1º de primaria

Resultados da avaliación final de 2º de primaria

MEMORIA DO SEGUNDO CICLO DE PRIMARIA

Compoñentes do ciclo
Os mestres que imparten docencia no 2º ciclo de primaria son os seguintes:

• Titora 3ºA:  Marta Lázara Fontao.
• Titora 3ºB:  Manuela Álvarez Lana.
• Titor 4ºA:  Rubén López Fernández.
• Titora 4ºB: Mª Pilar Santás Rodríguez.
• Inglés: Mª de las Mercedes Gallego Delgado.
• Auxiliar de conversa: Non presentad@.
• Música: Carolina Negro Pérez e Xoaquín Freixeiro Álvarez.
• ALFIN:  Xoaquín Freixeiro Álvarez.
• Relixión: Mª del Socorro Robles Castro.
• Plástica: Ana Mª Fernández.
• Profesorado de PT: Andrea Díaz Losada e Eva Lorenzo Moratiel 
• Profesorado de AL: Alba Ben Valle e Cristina Martí Calzón.
• Informática (desdobre) con persoal do Concello: 1 sesión mensual.

Os  mestres  adscritos  a  este  ciclo  son  os  que  seguen:  o  profesorado  titor,  Andrea  Díaz  e  Eva
Moratiel  (PT),  Cristina Martí (AL),  Mª del  Socorro  Robles  Castro  (Relixión),  Mª Carmen García
Fernández (apoio), Natalia Longo González (Orientadora) e Modesto Rodríguez Centrón (mestre de
E.F. e Coordinador). 

CALENDARIO DE REUNIÓNS E TEMAS TRATADOS
As reunións do 2º ciclo realizáronse os mércores en horario de 13:30 a 14:30h. de xeito presencial.
Nelas tratáronse temas relacionados co desenvolvemento do curso e problemáticas puntuais de
diversa índole.
Os temas tratados foron os seguintes:

• Preparación das probas de avaliación inicial.
• Preparación das reunións de inicio de cada ciclo coas familias.
• Modificación e discusión de programacións.
• Estabelecemento dos obxectivos de ciclo e organización dos apoios en colaboración
• co Equipo de Orientación.
• Organización e preparación de festividades escolares: Samaín, Magosto, Nadal, Día da Paz,

Entroido, Letras Galegas.
• Participación en concursos diversos.
• Participación no PFPP.
• Participación na Revista escolar Trágame Terra.
• Avaliación dos materiais traballados no ciclo.
• Memoria do curso 2022-2023 correspondente ao Segundo Ciclo.

ACTIVIDADES 
Como cada ano intentamos participar naqueles concursos que se axustaban á nosa programación. 
Actividades extraescolares e complementarias nas que participamos:

• Celebración  do  Samaín  (28  de  outubro):  exposición  de  cabazas  decoradas,  Photocall e
proxección de películas terroríficas.

• Visita á Depuradora (3º e 4º de Primaria).
• Visita á Cooperativa Jesús Nazareno (4º de Primaria).
• Magosto (11 de novembro): celebrámolo no patio tomando castañas e chourizos asados.
• Dentro das actividades promovidas pola Axenda21, participouse:

◦ Recollida selectiva de plástico, material orgánico e papel nas aulas.

21



Memoria Curso 2022-23                                             Ceip Pl. Condesa de Fenosa  

◦ Recollida  de  tapóns  de  botellas  con  fins  solidarios  (en  colaboración  coa  Fundación
SEUR).

◦ Indulto da castaña.
◦ Colaboración xunto con outros ciclos do colexio na organización dos hortos ecolóxico,

aromático e botánico.
• Algún alumnado do ciclo participa no Programa Camiño Escolar Seguro. 
• Día Internacional da Eliminación da Violencia contra a Muller (25 de novembro).
• Experimentos Semana da Ciencia (2 de decembro).
• Charlas, podcast na Radio Escolar e entrevistas sobre a Enerxía.
• Nadal: Festivais (20 e 21 de decembro) e ensaios (todo o mes de decembro). Visita dos Reis

Magos (22 de decembro).
• Programa Almorzos  saudables  (froita  e  leite  nos  recreos).  En dúas  quendas  de 10 días

lectivos.
• Día da PAZ (30 de xaneiro).
• ENTROIDO. 

◦ Participamos nos Xoves de Compadres e Comadres (con Mecos feitos nas propias aulas
e  agochados  no  patio)  e  na  Semana  do  Meco  (disfrazándonos  cada  día  segundo
indicaban as Ordes do Meco).

◦ Desfile de Entroido (de espantallos os 3º e o Folión Rock de 4º de Primaria)  17 de
febreiro.

• Obradoiro de nutrición: Comendo cores. Para 4º de Primaria.
• Día  Internacional  da  Muller.  Celebrámolo  o  7  de  marzo  con  biografías  de  mulleres

relevantes e programas de radio.
• Obradoiro de Primeiros Auxilios (3º de Primaria).
• Visita á Oficina de Correos (3º de Primaria).
• Conmemoración do Día do Sindrome de Down.
• participación nas actividades propostas polos equipos de Dinamización da Lingua Galega e

de Biblioteca ao longo do curso:
◦ Biblioteca creativa: Construción de espazos lectores con vimbios (4º de Primaria).
◦ Concurso cubos RUBIK.
◦ Clubs de lectura.
◦ Lectura colectiva a media mañá.
◦ Olimpíada do saber.
◦ Ciencia en Galego.
◦ Programa Radio na Biblio.
◦ Semana das Letras Galegas.
◦ Revista escolar: Trágame Terra.
◦ Mercadiño do libro usado.

• Presentación instrumental do Conservatorio do Barco.
• Teatro en Inglés: You can´t stop my dream.
• Excursión de fin de curso ao Parque Multiaventura de Ocero del Bierzo.
• Programa de Educación Viaria (4º de Primaria).
• Feira de Proxectos sobre a enerxía (16 de maio).
• Ornamentación das arbores do patio.
• Sesión de cine no Teatro Lauro Olmo.
• Actos do 50 aniversario do colexio: inauguración do mural, cápsula do tempo, masterclass

de zumba e Festival do 50 aniversario.

• Exposición: Mulleres na Ciencia.
• Acampada de fin de curso no pavillón do colexio (4º de Primaria).
• Festa  de  Inchables,  organizada  no  patio  do  colexio  pola  ANPA  Calabagueiros  do  noso

centro.

Aproveitamento de medios e recursos
Os alumnos aproveitaron ao longo do curso os medios e recursos dos que dispón o centro.
Entre outros, destaca o uso da biblioteca para servizo de préstamos, de consulta ou investigación e
como sala de xogos de mesa. Cada aula ten unha hora semanal en horario lectivo de uso exclusivo
da biblioteca.
Continuamos este curso cunha hora semanal de ALFIN (programa de Alfabetización Informática) en
4º de Primaria.
Emprego do encerado dixital de aula.
Outros  espazos  utilizados  foron  os  tres  hortos  interiores  do  centro  (ecolóxico,  aromático  e
botánico) e tamén os do patio exterior (4ºB). Usáronse principalmente en alternativas e proxecto
competencial.
Nas  aulas  contamos  con ultraportátiles  que utilizamos en función das  necesidades (aínda que
están obsoletos, algúns en mal estado e non son suficientes para todo o alumnado).

Nivel de consecución dos obxectivos
Xa dende hai  anos vimos notando o descenso que presentan os rapaces en canto ao nivel  de
autonomía á hora de realizar as actividades individuais. Como proposta para reforzala este curso
dentro da aula seguimos mantendo actividades e tempos concretos:

• Desempeño de responsabilidades dentro da marcha da clase: Control de faltas, de recollida
selectiva, silencio, subida e baixada de persianas, regado de plantas, acendido e apagado
de luces, escribir a data no encerado, control de saídas ao encerado, responsabilizalos de
control de datas límite de entrega de traballos dentro da aula e para os distintos concursos.

• Realización de correccións comunitarias.
• Investigación de contidos en libros, enciclopedias e soporte dixital para elaborar proxectos.
• Inclusión  dunha  hora  de  titoría  semanal  para  resolución  de  problemas,  inquedanzas,

corrección de condutas e aspectos a mellorar para a seguinte semana.

Dificultades atopadas
A falta de autonomía dalgúns alumn@s, mencionada no anterior apartado, provoca neles gran
inseguridade á hora de realizar as tarefas individuais, o que provoca dificultades importantes ao
dinamizar as clases.
Tamén detectamos problemas no ciclo de atención e respecto aos iguais así como ao profesorado.
Debido ao confinamento e á adquisición de hábitos inadecuados en anos anteriores, houbo que
traballar aspectos nos que se apreciou un retroceso como a autonomía, gusto polo traballo ben
feito, esforzo mantido, motivación pola aprendizaxe, orde...
Hai  tamén problemas de convivencia e relación nos recreos;  dificultades nos  xogos de equipo
(sobre todo no fútbol).
Por último, apreciamos un incumprimento dos acordos colectivos por unha parte do alumnado e
tamén do profesorado.

Avaliación dos apoios
Os apoios realizados foron de varios tipos:

• Apoios feitos polos especialistas de PT e AL imprescindibles na práctica educativa diaria nas
nosas titorías.

• Apoios internivel por parte do profesorado titor de A en B e viceversa.
• Apoio doutro profesorado.
• En  marzo/abril  comezouse  co  Programa  Acompaña  para  alumnado  con  distintas

dificultades.

Medidas correctoras de cara ao curso 2023-24
• Seguir afondando en actividades que melloren a autonomía, a atención, o respecto e a

convivencia. 
• Continuar  coa coordinación dentro do ciclo,  co resto dos  ciclos  e  co departamento de

Orientación.
• Manter a periodicidade das entrevistas coa orientadora ao longo do curso, para facer un

seguimento máis exhaustivo do grupo e de cada alumno/a individualmente.
• Traballar as habilidades sociais e fórmulas de cortesía para mellorar a convivencia. 
• Reunións cos pais ao inicio de cada trimestre.

Resultados da avaliación final de 3º de primaria

Resultados da avaliación final de 4º de primaria

MEMORIA DO TERCEIRO CICLO DE PRIMARIA

Introdución
O equipo do 3º ciclo, que agrupa a todos os mestres que imparten docencia no mesmo, é o
órgano de coordinación docente básico encargado de organizar e desenvolver, baixo a supervisión
do xefe de estudos, as ensinanzas propias do ciclo.

Compoñentes do ciclo
• Titora de 5ºA: Fernández López, Ana María 

• Titora de 5ºB: Carballo Gómez, María

• Titora de 6ºA: Cotarelo González, Juan

• Titor de 6ºB: Moldes Carriba, Concepción 

• Mestras especialistas en PT: Ramírez Pérez Lorena, Gómez Fernández, Diana

• Mestra especialista en Lingua Estranxeira, Inglés: Domínguez Rodríguez, Begoña e como 
substituto desta última Corveiras, Pablo.

• Mestre especialista en Educación Musical e ALFIN: Freixeiro Álvarez, Xoaquín
Periodicamente contamos, nas reunións de ciclo, coa presenza da orientadora, Natalia Longo 
González.
Outro     profesorado     que     intervén     no     ciclo:  

• Mestre especialista en Educación Física: Rodríguez Centrón, Modesto

• Mestres especialistas en PT: Gómez Fernández, Diana

• Mestras especialistas en AL:  Martí Calzón, Cristina

• Mestra de Relixión Católica: Robles Castro, Mª del Socorro

Calendario de reunións e temas tratados
O profesorado adscrito ao 3º ciclo de Educación Primaria mantivo reunións cunha periocidade
semanal.
Estas reunións tiveron lugar habitualmente os martes de forma presencial en horario de 13:15h a
14:00h. Nelas tratáronse temas relacionados co desenvolvemento e a planificación  do curso e
problemáticas puntuais de diversa índole.

Os temas tratados foron os seguintes:

• Elaboración e aprobación dos obxectivos xerais a conseguir ao longo do curso.
• Coordinación entre os membros do ciclo.

• Reunións de coordinación co profesorado dos outros ciclos da etapa.

• Preparación das reunións de inicio de cada ciclo coas familias.

• Formulación de propostas ao equipo directivo relativas á elaboración da PXA.

• Elaboración da programación didáctica do ciclo.

• Establecemento dos obxectivos de ciclo e organización dos apoios en 
colaboración co Equipo de Orientación.

• Preparación das probas de avaliación inicial.
• Selección e organización de actividades complementarias e extraescolares.

• Organización das conmemoracións educativas sinaladas polo calendario educativo.

• Avaliación das actividades complementarias e extraescolares.

• Participación en concursos diversos.

• Participación no PFPP de SEMGAL.

• Participación no Proxecto “Digicraft no teu cole”.

• Avaliación dos materiais traballados no ciclo.
• Información sobre as datas e horas das sesións de avaliación de cada trimestre.

• Participación nas actividades do centro.

• Participación nos diferentes plans, proxectos e programas implantados no centro.

• Decisión sobre a participación en diferentes actividades así como en plans e 
proxectos.

• Propostas para incorporar ás NOF.

• Preparación da reunión co xefe do Departamento de Orientación do centro e co 
Equipo

• Directivo do IES Lauro Olmo, centro ao que estamos adscritos.

• Reunión coa xefa de estudios do IES Lauro Olmo para falar do alumnado que remata 
ciclo.

• Realización da memoria final de ciclo.

Desenvolvemento do curso
Actividades dentro da aula ou do centro

Como cada ano participamos naquelas actividades que se axustaban á nosa programación. 

• Celebración do Samaín (28 de outubro): scape room no pavillón do centro, 
visionado de historias terroríficas, concurso de disfraces, cabazas…

• Magosto (11 de novembro): celebrámolo no patio facendo o tradicional 
magosto con bullotes asados, chourizos e bica.

• Dentro das actividades promovidas pola Axenda21, participouse:

o Recollida selectiva de plástico, material orgánico e papel nas aulas.
o Establecemento de patrullas verdes encargados da vixilancia do lixo e do bo 

reciclaxe do alumnado durante a merenda no patio.
o Recollida de tapóns de botellas con fins solidarios (en colaboración 

coa Fundación  SEUR).

o Proxeccións do ECOCINE.

o Colaboración  xunto  con outros  ciclos  do  colexio  na  organización  dos
hortos  ecolóxico, aromático e botánico. En horario de alternativa,
principalmente.

• Día Internacional da Eliminación da Violencia contra a Muller (25 de novembro) canción e
coreografía, lectura de manifesto, mensaxes do alumnado... Figura do 25N cos corpos de
todo o alumnado do centro

• Nadal: Festival e adorno das árbores do patio con motivos de Nadal. Tamén
a visita  das  nosas  maxestades,  os  Reis  Magos de Oriente e  o Apalpador
( mes de decembro).

• Día  da  PAZ  (30  de  xaneiro):  fixemos  especial  mención  a  este  día  cun
mandala xigante no patio que pintaron entren todos os nenos do centro,
decorando con debuxos e frases. 

• ENTROIDO.

o Participamos nos Xoves de Compadres e Comadres (con Mecos feitos e
agochados no patio) e na semana do Meco (disfrazándonos cada día
segundo indicaban as Ordes do Meco).

o Entroido Popular (con temática libre). O 17 de febreiro.
o Celebración do día de compadre e comadre 

• Día Internacional da Muller 8M. 
• Celebración  do  50º  aniversario  do  centro.  Aproveitamos  o  festival  de  Primavera  para

enlazar con este día. O venres día 2 de xuño para o alumnado, e o día 3 para ex-alumnado,
profesorado e outros cargos educativos

• Gradacións de E. Infantil e E. Primaria. 14-15
• Participación nas actividades propostas polos equipos de Dinamización da

Lingua Galega e de Biblioteca ao longo do curso:
o Clubs de lectura.
o Lectura silenciosa.
o Olimpíada do saber.
o Ciencia en Galego.
o Proxecto “O patio que nós queremos” .
o DinoRadio.

Actividades fóra do centro

• Saídas e visitas extraescolares:
Visita o Coto de León 2-3 de maio
Parque acuático de Cerceda 14 xuño
Excursión de fin de curso a Penaventura  6-8 de marzo

Temos que facer unha valoración negativa do curso, sobre todo a medida que se ía avanzando 
nel. O comportamento, a educación, o traballo e interese do alumnado foi diminuíndo 
progresivamente. 

Tamén valorar o feito de que o cambio de xornada favoreceu a aparición de  conflitos nos 
períodos de lecer, sobre todo no que vai seguido a hora do comedor, que non melloraron a 
convivencia no centro e trouxo moitos problemas. A falta de material deportivo ou de xogos polo 
seu mal emprego tamén tivo as súas consecuencias, tanto a nivel de alumnado coma de familias.

Propostas de mellora
Unha vez rematado o curso escolar, podemos considerar que os resultados obtidos polos alumnos
dos diferentes niveis do ciclo foron en xeral non foron satisfactorios.
Da análise dos resultados académicos, prodúcese a reflexión da que se ben este grupo de
alumnos/as que pertencen ao 3º ciclo de educación primaria mellorou na adquisición dos
diferentes  contidos  e  procedementos  por  medio  do traballo  coas  competencias  clave,  cabería
esperar un mellor resultado en autonomía, reflexión, comprensión e expresión (tanto oral como
escrita), razoamento e cálculo. Así mesmo, en moitos casos observamos que hai moitas carencias
no hábito de traballo, estudo e capacidade de esforzo. 

O traballo levado a cabo,  a pesar dalgunhas melloras,  deixa unha necesidade de continuar na
mesma liña, pois o alumnado amosa certo grado  de falta de autonomía, que a pesares, da mellora
na adquisición  da  mesma,   fai  preciso  continuar  cunha serie  de  procedementos,  parte  dunha
metodoloxía  onde  os  traballos  en  grupo,  as  lecturas  globalizadas  e  os  pequenos  debates,  na
medida do posible,  son posibles actividades que poden axudar ao alumnado a solventar estas
dificultades.

Outro aspecto a mellorar sería a falta de reflexividade que amosa o alumnado en xeral.

En canto ás familias de alumnos, teremos que mellorar as canles de comunicación de cara a acadar
unha  maior  implicación  no  proceso  de  ensinanza-aprendizaxe  e  reforzar  a  diario  o  traballo
comezado no colexio. Na liña de acadar unha comunidade educativa queremos que participen con
asiduidade  da  vida  do  centro,  e  que  xuntos,  traballando  na  mesma  liña,  academos  o  noso
obxectivo principal que non é outro que ofrecer o mellor servizo educativo de cara á mellora dos
resultados do alumnado

Resultados avaliación final 6º curso

MEMORIA DO DEPARTAMENTO ORIENTACIÓN

Compoñentes do Departamento
O presente curso foi constituído o Departamento de Orientación (DO) cos seguintes integrantes:

Profesorado de Pedagoxía Terapéutica (PT) Andrea Díaz Losada
Diana Gómez Fernández
Elisa Puente Murias
Lorena Ramírez Pérez

Profesorado de Audición e Linguaxe (AL) Alba Ben Valle
Cristina Marti Calzón

Responsables da coordinación Ensino Infantil: Sonia González González
1º ciclo de EP: María Nieves Alejandre Lorenzo
2º ciclo de  EP: Modesto Rodríguez Centrón
3º ciclo de  EP: Juan Andrés Cotarelo González

Xefa do Departamento de Orientación Natalia Longo González
A mediados de febreiro incorporouse ao departamento a mestra do Programa Acompaña,  Eva
Lorenzo Moratiel.
Sinalar que unha das mestras especialistas de Pedagoxía Terapéutica, Elisa Puente Murias,  está
liberada un día á semana por función sindical.

Calendario de reunións
Reunións do Departamento de Orientación

Ao longo deste curso académico celebráronse as reunións programadas na primeira reunión do
departamento, necesarias para o bo funcionamento e para a correcta coordinación da totalidade
dos membros do departamento.
Como regra xeral as reunións realizáronse o terceiro luns de cada mes de 13:30 a 14:30 horas. Nas
respectivas actas constan os asuntos tratados e os acordos tomados.
Non foi preciso convocar ás reunións do DO ao Persoal Auxiliar Coidador (PAC) posto que non se
abordaron temas directamente relacionados co alumnado que atenden. Porén si se mantiveron
xuntanzas entre o PAC, docentes e xefa do departamento co fin de establecer as liñas de actuación
con determinados alumnos/as.
Reunións de coordinación  entre o profesorado de apoio e orientadora

Tamén se levaron a cabo reunións entre o profesorado de apoio e a orientadora. Estas  tiveron
unha periodicidade, cando menos, mensual e celebráronse o segundo martes de cada mes de
13:30 a 14:30 horas. 
Nas respectivas actas constan os asuntos tratados e os acordos tomados.
Ademais realizáronse numerosas xuntanzas informais entre a orientadora e o profesorado de apoio
sempre que se considerou necesario.
Reunións do profesorado titor/a/profesorado de apoio /orientadora

As reunións co profesorado titor e/ou especialista realizáronse no recreo ou ben durante as horas
de  garda do  profesorado  nunha  data  acordada  previamente  e  tamén fóra  do horario  escolar.
Habitualmente os temas tratados referíanse á marcha do grupo ou dalgún alumno/a en particular.
En numerosas ocasións ao longo do curso o profesorado de apoio e/ou a orientadora asistiron a
titorías presenciais con algunha familia a petición do/a titor/a para falar dalgún neno/a.
Reunións do persoal auxiliar coidador  e a xefatura do departamento

Sempre que foi preciso, realizáronse reunións entre a orientadora e o persoal auxiliar coidador, co
fin de dotar de pautas e concluír as axudas técnicas necesarias para favorecer a escolarización do
alumnado con necesidades específicas de apoio educativo (ACNEAE) na lista das coidadoras.
Reunións semanais de ciclo

O profesorado especialista de apoio asistiu ás reunións semanais do ciclo de Educación Infantil ou
Primaria, segundo ao ciclo ao que estiveran adscritos. A orientadora foi rotando alternativamente
por todos os ciclos. O segundo martes de mes o profesorado de PT e AL, mais a orientadora non
asistían,  pois  facían  no  seu  lugar  a  reunión  mensual  en  lugar  da  do  ciclo.  Nestas  reunións

tratáronse temas de interese para o centro no seu conxunto e outros asuntos que só afectaban á
organización do equipo docente e ao profesorado de apoio en concreto.
Reunións da Comisión Pedagóxica

A orientadora tamén asistiu ás reunións da Comisión Pedagóxica en representación do profesorado
de apoio, por indicación do Equipo Directivo, co fin de darlle máis operatividade ás reunións deste
órgano. Nestas reunións tratáronse temas de coordinación docente  tratados, previamente ou con
posterioridade, no ciclo, no departamento ou ben no claustro.
Reunións do equipo directivo e a xefatura do departamento

As  reunións  co  equipo  directivo  realizáronse  periodicamente  co  fin  de  aportar  asesoramento
psicopedagóxico nos distintos temas que foron xurdindo para que este órgano executivo tomase as
decisións que considerase máis oportunas.
Reunións das familias e a xefatura do departamento

As reunións coas familias realizáronse nas horas dispostas a tal efecto no horario da orientadora,
previa cita. Os temas tratados foron normalmente para pedir asesoramento sobre temas puntuais
ou ben para solucionar certos problemas de índole persoal.
Reunións de alumn@s e a xefatura do departamento

A atención ao alumnado por parte da orientadora fíxose en horas de recreo ou naqueles períodos
horarios  previamente establecidos  co profesorado titor.  Os temas das  reunións  eran de índole
persoal ou para mellorar a marcha académica dos/as alumnos/as.
Reunións de coordinación co IES ao que estamos adscritos

Realízase  cunha periodicidade trimestral  e  sempre que é preciso fundamentalmente de forma
telefónica e, cando é preciso, de xeito presencial.

Estratexias de intervención
A intervención do departamento realizouse nos seguintes ámbitos:
Alumnado

A  intervención  do  Departamento  neste  ámbito  centrouse  na  detección  e  avaliación  das
necesidades  educativas  do  alumnado,  no  asesoramento  e  deseño  de  criterios  organizativos  e
pedagóxicos para atención á diversidade, na integración inicial do alumnado de novo ingreso, na
realización da avaliación psicopedagóxica cando os casos así o requirían e na atención a demandas
persoais de orientación e no asesoramento e orientación académica en momentos decisivos da
historia  escolar  do  alumnado.  Ademais  traballouse  na  mellora  das  relacións  interpersoais
traballando  a  xestión  dos  conflitos  e  desenvolvéronse  estratexias  para  consolidar  o  uso  da
competencia emocional na súa vida e desenvolvemento.
Profesorado

O  Departamento  colaborou  con  todo  o  profesorado  nas  demandas  que  se  formularon,
contribuíndo  á  prevención,  observación,  detección  conxunta  das  dificultades  dos  alumnos/as,
recollida  e  rexistro  de  información  e  análise  e  valoración  da  mesma.  Realizouse  un  labor  de
asesoramento, cando o profesorado así o solicitou, sobre as actuacións que os titores/as podían
levar  a  cabo  en  canto  a  atención  á  diversidade,  implantación  das  medidas  de  atención  á
diversidade  ordinarias  e  extraordinarias,  programas  de  apoio  e  reforzo,  técnicas  e  estratexias
didácticas, interacción coas familias, avaliación, material adecuado, situacións persoais especiais,
etc.

Familias

O Departamento colaborou coas familias dándolle  resposta ás súas demandas,  na medida das
posibilidades e sempre en coordinación co profesorado titor. Noutras ocasións as entrevistas eran
de  carácter  informativo,  cando  así  se  requiría  para  a  avaliación  psicopedagóxica  ou  para  a
detección temperá de necesidades.
En xeral procurouse buscar unha colaboración e comunicación activa coas familias, intercambiando
información  e  expoñendo  obxectivos;  informar  sobre  a  estimulación  temperá  nos  casos  de
ACNEAE; asesorar en técnicas de modificación de conduta en casos específicos; implicar ás familias
na vida do centro e estimular na colaboración, coherencia e corresponsabilidade co profesorado.
Centro

A actuación do departamento co centro procurou revisar e elaborar os documentos do centro que
requirían unha modificación; informar sobre os cambios lexislativos e a súa repercusión no traballo
docente; levar a cabo instrumentos de detección de NEAE e ofrecer asesoramento sobre estes
alumnos/as;  introducir,  programas  partindo das  necesidades  do centro;  facilitar  e  promover  a
relación do centro coas familias; intercambiar información cos centros que reciben e nos envían
alumnado buscando a acomodación máis  axeitada á nova etapa do alumnado que cambia de
centro.
Outros organismos

A actuación do Departamento con outros organismos ou institucións pretendeu dar unha solución
a dificultades que non se podían afrontar unicamente desde o propio centro, así como coordinar a
intervención profesional que incide na atención do noso alumnado desde distintos ámbitos.
Fomentouse a relación cos servizos e institucións que prestan atención socio-educativa e sanitaria
a unha parte do noso alumnado. En concreto traballouse especialmente en coordinación co Equipo
de Orientación Específico Provincial  de Ourense,  co Servizo de Pediatría  do Hospital  Comarcal
Valdeorras (HCV), co Servizo de Saúde Mental  do HCV, coa Unidade de Saúde Mental  Infanto-
Xuvenil, co Servizo de Neuroloxía Pediátrica e co Servizo de Atención Temperá do Hospital Clínico
de Ourense (CHUO);  cos  Servizos  Sociais  do Concello  de O Barco  e  do Centro de Saúde;  con
Menores; coas educadoras do piso da fundación Arela; coa coordinadora de Meniños; coa Cruz
Vermella e con outras asociacións, así como cos especialistas privados que ofrecen axuda puntual a
determinados/as alumnos/as do noso colexio.

Aproveitamento de medios e recursos
Desde  o  Departamento  de  Orientación planificáronse  os  medios  e  recursos  específicos  máis
adecuados  en  función  das  necesidades  de  orientación  detectadas,  de  xeito  que  se  utilizaran
racional e eficazmente e de acordo cos criterios do Plan Xeral de Atención á Diversidade.

Organizáronse os espazos destinados á orientación e ao apoio do alumnado procurando maximizar
o seu uso.

En canto aos recursos humanos, salientar que, a pesar de que valoramos o esforzo realizado pola
Administración  na  dotación  deste  tipo  de  recursos,  o  constante  incremento  cada  curso  do
alumnado con necesidades educativas especiais  e  o  tipo de necesidades que presentan segue
facendo absolutamente necesario, cara o curso que vén, que se manteñan os recursos humanos
existentes para dar unha resposta inclusiva e de calidade ao alumnado que necesite apoio. Sobre
todo tendo en conta que, aínda que contamos cunha unidade de educación especial, non está
asignado ningún mestre/a á mesma en situación de Comisión de Servizos, polo que a atención a

estes alumnos/as debe cubrirse con profesorado de apoio destinado no centro.

Os recursos tentáronse optimizar para conseguir o máximo aproveitamento. Ao longo do curso
cambiáronse  varias  veces  os  horarios  debido ás  novas  incorporacións  ou  por  outros  motivos.
Ademais colaborouse na realización dos horarios do profesorado de apoio de Educación Infantil.

En  canto  ao  persoal  auxiliar  coidador atenderon  a  varios/as  alumnos/as  cun  alto  grao  de
dependencia. Ademais completaron o resto do horario atendendo puntualmente a outra parte do
alumnado que contaba cun ditame que así o requiría.

En canto aos recursos e materiais específicos, adquiriuse material especifico para o departamento
(baterías de test) para pasar as probas colectivas nos cursos que así se determinou. Estes gastos
correron ao cargo do presuposto do centro.

Valoración da consecución das accións prioritarias
A maioría  das  actividades e  actuacións  recollidas  na concreción anual  do Plan  de Orientación
fóronse levando a cabo durante o curso escolar, segundo a temporalización establecida.
A meirande parte dos membros do departamento (50%) considera que o grao de cumprimento das
accións  prioritarias  foi  alto,  agás  un  41,7% que  considera  que  foi  moi  alto  e  un  8,3% que  o
considera medio.
En termos xerais a valoración da consecución dos obxectivos marcados na concreción anual do
Plan de Orientación pódese considerar, polo tanto, alto.
Tivéronse en conta as necesidades do centro e as directrices da Comisión Pedagóxica.
A totalidade dos membros do departamento cualifican o nivel de participación do profesorado no
desenvolvemento do Plan de Orientación como alto (58,3%) ou moi alto (25%) agás un 8,3% que
considera que é medio e outro 8,3% que considera que é baixo.
En canto as procedementos de transmisión e coordinación entre os membros do Departamento e
os ciclos o 50% dos membros do departamento cre que foron moi axeitados, o 33,3% axeitados, un
8,3% inaxeitados e o 8,3 % moi inaxeitados.
En canto á adecuación dos recursos humanos e materiais incídese na necesidade de, cando menos
manter, o profesorado de apoio con que conta o centro.
A resposta á atención ás demandas puntuais do alumnado, profesorado, órganos do centro e familias
foi adecuada, así como a atención a casos de alumnos específicos.
En canto  ás  propostas  de mellora realizadas  na memoria  do pasado curso  leváronse a  cabo na
meirande parte:
Difundíronse as novidades que traia a implantación da LOMLOE, así como se colaborou na revisión de
documentos ao abeiro da nova lexislación.
Neste aspecto, baixo a coordinación do equipo directivo, asesorouse na revisión dos documentos de
centro  ao abeiro da nova lexislación: Proxecto Educativo, Plan Xeral  de Atención á Diversidade e
documento de Concreción Curricular.
O departamento de orientación do centro asesorou no proceso da avaliación inicial,  así  como
sobre  os  materiais  e  instrumentos   necesarios  para  a  recollida  da  información.  Realizáronse
ademais modelos de actas para reflectir os datos obtidos na avaliación inicial  e elaborouse un
documento de perfil de aula.
Continuouse mantendo e completando a aula virtual do departamento.

Por  todo  o  anterior,  podemos  concluír  que  os  obxectivos  establecidos  para  este  curso  foron
acadados.  En  gran  parte,  debido a  implicación  do  claustro  e,  en  concreto,  dos  membros  que
forman o departamento.

Dificultades atopadas
• Aumento dos problemas de convivencia e dos conflitos relacionados co incumprimento de

normas de centro e de aula por parte do alumnado.
• O aumento das  funcións  burocráticas  que debe  realizar  o  persoal  docente,  que  vai  en

detrimento dun tempo moi necesario para a realización doutras tarefas.
• A  burocratización  da  orientación  educativa  que  case  converte  esta  nun  exercicio  de

supervivencia.
• Os procedementos de transmisión e coordinación entre os membros do Departamento e os

ciclos,  pois  aínda  que  se  realizan  reunións  semanais,  en  moitas  ocasións  os  asuntos
urxentes non deixan tempo para tratar outros asuntos menos urxentes mais non menos
importantes.

• Falta de tempo para realizar reunións informativas a comezo de curso nas que se difundan
os aspectos que se consideran máis necesarios en canto ao plan de orientación.

• A elaboración de tres documentos importantes (PE, PXAD e concreción curricular de Infantil
e Primaria) imposibilitou completar  o programa de habilidades sociais anexo ao Plan de
Convivencia, así como revisar o Plan de Orientación de acordo á nova lexislación.

Propostas de mellora
• Realizar o seguimento e aplicación do Plan de Orientación, do Plan Xeral de Atención á

Diversidade,  do Plan de Convivencia e do Plan de Acción Titorial,  como elementos que
guían a acción orientadora no centro.

• Mellorar a convivencia e o clima escolar no centro educativo para avanzar nun modelo de
convivencia positiva e no logro dunha cultura de paz.

• Implantar Programas de Habilidades Sociais e Intelixencia Emocional de forma transversal.
• Levar  a  cabo  programas  de  Mediación  Escolar  para  favorecer  a  integración  de  novo

alumnado, a resolución pacífica de conflitos e a inclusión escolar.
• Buscar,  na  medida  do  posible,  a  racionalización  e  axilidade  dos  procedementos

administrativos, evitando unha sobrecarga de traballo burocrático.
• Favorecer a  coordinación e coherencia interniveis,  dentro das competencias que temos

coma DO.
• Acadar a implicación de todos/as no proceso de orientación e traballo cooperativo e por

proxectos.
• Dedicar  unha  parte  das  horas  de  reunión  para  a  coordinación  do equipo docente  coa

finalidade  de  mellorar  a  comunicación,  de  adoptar  medidas,  de  realizar  as  valoracións
sobre a marcha do alumnado nesa reunión.

• Programar tempos para realizar reunións informativas a comezo de curso cos temas que se
consideren máis relevantes.

• Completar  o  programa de  habilidades  sociais  anexo  ao  Plan  de  Convivencia,  así  como
revisar o Plan de Orientación de acordo á nova lexislación.

MEMORIA DE AUDICIÓN E LINGUAXE

Alumnado con necesidades especïficas de apoio educativo (NEAE)
Durante este curso atendéronse nas aulas de Audición e Linguaxe (AL) un total de 62 alumnos/as
con necesidades específicas de apoio educativo, entre os que atopamos:

ALUMNADO Nº ENSINANZA E NIVEL EDUCATIVO

NEE 10 8 de Educación Primaria e 2 de Educación Infantil

Atraso madurativo 1  Educación Primaria

Trastornos  do  desenvolvemento  da
linguaxe e a comunicación

43 TEL (1 de Educación Primaria)
Outros trastornos da linguaxe e a comunicación:.
25  de   Educación  Infantil  e  17  de  Educación
Primaria.

Trastornos  da  atención  ou  de
aprendizaxe

7 Trastornos de aprendizaxe. Educación Primaria

Situación  de  vulnerabilidade
socioeducativa  e/ou cultural. 

1 Educación Primaria. 

Organización do profesorado
Neste ano académico contouse no centro con dúas mestras de Audición e Linguaxe  a tempo total.
As  mestras especialistas en Audición e Linguaxe foron as seguintes:

• Alba Ben Valle. Mestra especialista en AL.
• Cristina Marti Calzón. Mestra especialista en AL.

Organización do alumnado
Unha  das  mestras  de  AL  traballou  co  alumnado  con  necesidades  educativas  especiais  e  con
aqueles alumnos/as en escolarización combinada.
A outra mestra traballou cos alumnos/as con NEAE asociadas fundamentalmente a trastornos  do
desenvolvemento da linguaxe e a comunicación. Tamén levou a cabo o Programa de Estimulación
da Linguaxe Oral nas aulas de 4º, 5º e 6º de Educación Infantil (EI).
Para  levar  a  cabo  un  axeitado  desenvovemento  do  proceso  educativo  foi  fundamental  a
coordinación  coa  xefatura  do  departamento  de  orientación,  quen  organizou  a  proposta  de
distribución horaria do profesorado de apoio xunto á xefatura de estudos. 
Os  apoios  realizáronse  tanto  dentro como fóra  da  aula  ordinaria,  segundo as  necesidades do
alumnado. O Programa de Estimulación da Linguaxe Oral (PELO), levado a cabo en EI, impartiuse
nas aulas ordinarias unha vez á semana, debido á alta demanda de necesidades. 
De todos eles/as, trinta e oito alumnos/as asistiron exclusivamente á aula de AL e outros vinte e
catro necesitaron a intervención tanto da especialista en Pedagoxía Rerapéutica (PT) como de A.L.

Intentouse que todo o alumnado que precisou reeducación logopédica puidera ser  atendido ,
debido a iso, ao longo do curso o horario sufriu distintas variacións.

Modelo de intervención
Elaborouse  para  cada alumno/a un  Programa de Intervención.  Os/as  especialistas  en  PT  e  AL
mantivemos reunións mensuais coa orientadora, co fin de organizar o traballo dos/as alumnos/as e
revisar os avances e dificultades dos mesmos.
Ao longo do curso as funcións como mestras especialistas en AL centráronse na realización das
seguintes actividades:

• Atención ao alumnado con NEAE.
• Realización de avaliacións iniciais da linguaxe oral e da lectoescritura: empregamos diversas

probas para avaliar a linguaxe oral como a Proba de Linguaxe Oral de Navarra (PLON), o
Rexistro  Fonolóxico  Inducido  (RFI),  Examen  Logopédico  de  Articulación  ELA-ALBOR,
entrevistas cos titores/as e observacións, tanto na aula coma nos recreos.

• Participación  nas  reunións  de  avaliación  trimestrais,  tendo en  conta  o  seguimento  das
sesións na aula de audición e linguaxe.

• Coordinación cos  titores/as,  mestres/as  especialistas  e mestres/as  de PT,  así  como,  coa
orientadora do centro.

• Reunións con pais e nais dos/as alumnos/as.
• Elaboración e adaptación de material específico para os distintos alumnos/as cos que se

interveñen e organización dos espazos e do mobiliario das aulas de audición e linguaxe.
• Coordinación cos equipos externos ao centro: médicos rehabilitadores, logopeda, EOE, etc.
• Participación nas actividades realizadas no centro:  Magosto, Samaín,  Nadal,  Día da Paz,

Entroido, saídas culturais e outras conmemoracións. 
• Participación en diferentes  Proxectos levados a cabo no centro. 

Obxectivos
Como marco de referencia para o traballo na aula establecéronse unha serie de obxectivos xerais
que posteriormente se adaptaron ao traballo específico con cada alumno/a. Estes obxectivos foron
os seguintes:

• Estimular a linguaxe como fonte principal de comunicación.
• Previr dificultades no ámbito da fala e/ou da linguaxe.
• Facilitar  ao alumnado a recuperación das dificultades que presenten na linguaxe oral  e

escrita.
• Empregar  Sistemas  Aumentativos  e/ou  Alternativos  de  Comunicación  como  medio  de

expresión.
• Favorecer a expresión da linguaxe mediante a participación activa do alumnado en xogos e

conversas.
• Reforzar outros aspectos da aprendizaxe escolar relacionados coa linguaxe.
• Espertar no alumnado a conciencia do importante que resulta falar  e escribir ben para

relacionarnos cos demais.

• Potenciar a lectura como recurso para acceder a outras áreas de coñecemento.
 
Intervención de AL
As sesións tiveron unha duración de entre 20 e 50 minutos, dependendo das características do
traballo con cada neno/a. O número de sesións semanais na aula de AL oscilou entre media sesión
e catro sesións para cada alumno/a, sendo, nalgunhas ocasións, sesións individuais e noutras en
pequeno grupo. Todas as sesións se levaron a cabo nas aulas de AL , exceptuando o Programa de
Estimulación da Linguaxe Oral que foi impartido nas aulas ordinarias.
Para  cada  alumno/a  estableceuse  un  plan  de  intervención  ao  comezar  o  apoio,  o  cal  se  foi
modificando  para  adaptarnos  a  cada  rapaz  ou  rapaza.  Trimestralmente  revisouse  o  mesmo,
reflectindo os cambios que se consideraron oportunos. A final de curso, neste plan de traballo
recolleuse un informe final do alumno/a que recibiu o apoio.
Os obxectivos xerais da aula, xunto co plan de intervención para cada alumno/a, guiaron tanto a
planificación das sesións como a metodoloxía das mesmas, predominantemente lúdica e na que o
uso de  programas  informáticos,  pictogramas,  material  auditivo,  manipulativo  e  gráfico tiveron
moita importancia.
Existen casos de alumnos/as cuxas necesidades son permanentes e, polo tanto, precisarán o apoio
durante toda a súa etapa educativa, mentres que outros alumnos/as con necesidades  acadaron os
obxectivos previstos e foron dados de alta.

Avaliación
Ao comezar a intervención co/a alumno/a, realizamos unha avaliación inicial para determinar as
necesidades. Estes resultados reflíctense nun informe individual e no plan de intervención.
Trimestralmente,  realizamos  un  seguimento  tanto  dos  logros  obtidos,  materiais  empregados,
metodoloxía,  tempos,  espazos,  novos  obxectivos  a  traballar,  así  como,  da  propia  avaliación
docente. Así mesmo, entregamos uns boletíns informativos ás familias do alumnado escolarizado
nas aulas específicas.
Na  avaliación  final,  recollemos  a  evolución  do  neno/a,  os  obxectivos  acadados,  materiais
empregados e as propostas de mellora de cara ao vindeiro curso.
Para realizar esas tarefas, utilízanse, entre outros, os seguintes instrumentos:

• Demanda de valoración logopédica.
• Conclusión valorativa.
• Programa de intervención e ficha  de seguimento.
• Informe de alta.

Valoración da coordinación co profesorado
Ao longo do curso, ademais das reunións do Departamento de Orientación obrigatorias, houbo
reunións informais e formais coa orientadora e co resto de especialistas en PT para facilitar  a
coordinación do traballo entre todos. O feito de ter catro aulas, dúas de AL e dúas de PT, así como
o despacho da orientadora na “Casiña” facilita a coordinación informal en calquera momento. 

Ademais durante o curso, coordinámonos co Persoal Auxiliar Coidador (PAC) para responder ás
necesidades do alumnado cando así o requería.
Realizáronse reunións cos titores/as do alumnado para favorecer a coordinación do traballo e ter
diferentes  visións  dos  progresos  ou  retrocesos  dos  mesmos.  Nalgunha  ocasión  algún  titor/a
requiriu  orientación  para  resolver  algún  problema,  ofrecéndoselle  as  indicacións  oportunas,
ademais de proporcionarlle diverso material.
Consideramos moi importante a realización das reunións entre o profesorado titor ou de área e o
profesorado de apoio e cremos que non deben deixarse á vontade persoal,  senón que deben
dotarse de certa sistematicidade.

Reunións cos pais e nais
Por  suposto,  non  houbo  problema  en  manter  contactos  persoais  coas  familias  para  falar  da
evolución dos/as fillos/as, así como, cando os titores/as o solicitaban para informarlles nas titorías.
Recóllense  uns  apartados  para  AL  e  PT  dentro  dos  cadernos  de  titorías  onde  reflectimos  as
observacións a transmitir ás familias.

Valoración da repercusión das medidas de apoio no alumnado
Tal e como xa se comentou con anterioridade, a organización dos apoios é diferente, dependendo
da dificultades coas que conte o alumnado, así como das súas características persoais. 
Cabe resaltar que todos estes apoios foron moi positivos posto que os nenos/as respostaron moi
ben ante  eles,  progresando axeitadamente e  evolucionando para  superar  as  súas  dificultades.
Ademais, parécenos fundamental e imprescindible a atención temperá, a cal se está levando a
cabo cos PELO, aos cativos máis pequenos do centro educativo; intervindo o máis cedo posible,
aspecto que propicia que moitas das dificultades lingüísticas e/ou da fala se resolvan nun curto
período de tempo (sempre que non sexan necesidades educativas especiais).

Melloras na aula de A.L.
As dúas mestras de AL dispoñemos de aula propia. Estas dúas aulas están situadas no edificio
denominado “A Casiña”.
Ao  longo  deste  curso,  elaboráronse  distintos  materiais:  para  a  respiración  e  o  sopro,  para  a
articulación, para a adquisición de vocabulario, para a estruturación sintáctica, para traballar as
emocións, para traballar a conduta, para a estimulación, etc.
No  primeiro  trimestre  foi  instalada  unha  nova  estantería  na  aula  Amarela,  isto  facilitou  a
organización do material de aula. 

Propostas de mellora
É preciso manter dúas mestras de AL a tempo completo debido á gran cantidade de  alumnado con
necesidades educativas graves e/ou permanentes que precisan de sesións diarias, así como unha
gran demanda de dificultades na fala e na linguaxe. Aínda sendo dúas mestras a tempo completo,
en ocasións, o número de intervencións resultaron insuficientes e moi curtas. Debido á falta de
horario das mestras houbo alumnado que non puido ser atendido.  

De cara ao curso que ven, consideramos oportuno manter o programa de estimulación da linguaxe
oral  en todos os niveis da etapa de EI,   pois cremos que constitúen unha gran ferramenta de
prevención de dificultades no eido da fala e da linguaxe.
Así  mesmo,  parécenos pertinente recalcar  que as  mestras titoras  de EI  deben estar  presentes
durante as sesións do PELO co obxectivo de desempeñar as funcións de apoio ao noso labor.
Tamén sería aconsellable poder ter un horario para as reunións das mestras de AL cos titores/as.
Facilitaría a coordinación así como o intercambio de información sobre o alumnado. Debido á gran
cantidade de traballo existente nun centro educativo, estas reunións quedan relegadas a pequenas
conversas de corredor que nos parecen insuficientes. 

Previsión de alumnado para o vindeiro curso
Dos 62 alumnos/as que recibiron apoio ao longo do curso 8 foron dados de alta e unha marchou
para outro centro. Sen embargo sabemos que imos contar con varias incorporacións (NEE) que
precisarán apoio de AL. Tendo en conta os precedentes é moi probable que ao longo do curso se
incorpore máis alumnado con necesidades. 
Hai que destacar que durante as sesión de PELO se foi observando ao alumnado das 6 aulas de
Educación Infantil. É probable que uns 14 precisen apoio de cara ao vindeiro curso. A maiores hai
outro  grupo  de  alumnado  que  precisará  un  seguimento da  súa  evolución,  dependendo desta
valorarase a necesidade dun apoio. 
A  raíz  do  que  se  acaba  de  comentar,  incidimos  na  importancia  de  seguir  contando  con  2
especialistas de AL a tempo completo. 

MEMORIA DE PEDAGOXÍA TERAPÉUTICA   

As  mestras especialistas en Pedagoxía Terapéutica foron as seguintes:
• Diaz Losada, Andrea. Mestra especialista en PT.
• Gómez Fernández, Diana. Mestra especialista en PT. 
• Puente Murias, Elisa. Mestra especialista en PT.
• Ramírez Pérez, Lorena. Mestra especialista en PT.
• Lorenzo Moratiel, Eva. Mestra especialista en PT.

A mestra de PT,  Eva Lorenzo Moratiel,  incorporouse a tempo completo ao centro na segunda
quincena de febreiro, dentro do Programa “Acompaña”.
Outra das mestras especialistas de PT, Elisa Puente Murias,  está liberada un día á semana por
función sindical.
Así  mesmo,  entre  os  recursos  humanos,  contamos  coa  axuda  inestimable  do persoal  auxiliar
coidador.  Este  curso  ademais contamos coa  colaboración  de  mestres/as  con  dispoñibilidade
horaria para atender as necesidades de apoio do noso alumnado.

Organización do alumnado
A maioría d@s alumn@s están integrados nas súas aulas ordinarias, acudindo algunhas horas a
sesións de PT,  dentro da “Casiña” (aula vermella) ou nas aulas do segundo andar (aula rosa e
laranxa).
Dentro do alumnado con  NEE, tres alumn@s teñen escolarización combinada polo que pasan gran
parte da xornada escolar na aula específica. Acoden en parte das sesións a aula ordinaria cos seus
grupos  de  referencia  nas  sesións  de  Educación  Física,  Inglés,  Música,  ,  Relixión/Alternativa,
Psicomotricidade ou naquelas sesións nas que se organiza co titor/a a tal efecto.
Os horarios sufriron varias modificacións ao longo dos tres trimestres debido ao incremento de
alumnado con novas necesidades e ás propostas xurdidas nas sesións de avaliación. Revisáronse
para  dar  cabida  aos  seguintes  casos:  descoñecemento  grave  do  idioma,  alumnado  de
incorporación tardía,   aumento ou diminución de horas segundo a consecución de obxectivos,
determinados apoios fóra da aula, incorporación ao obradoiro de Habilidades Sociais.

Modelo de intervención
Elaborouse  para  cada  alumn@,  un  Programa  de  intervención,  coordinado  pola  xefatura  do
departamento de orientación e segundo o modelo facilitado por este. Revisouse trimestralmente a
fin de reflectir os avances e/ou retrocesos do alumnado, así como as propostas de mellora.
As funcións dos mestr@s de PT foron as seguintes:

• Elaboración de actividades para os alumnos na aula específica.
• Elaboración de materiais específicos para o alumnado con NEE.
• Elaboración e adaptación de material de apoio para a aula ordinaria.
• Colaboración activa na elaboración e revisión de ACS.
• Organización dos espazos e do mobiliario das aulas.
• Coordinación c@s mestr@s titor@s e a orientadora.
• Apoio aos mestr@s titor@s na aula ordinaria e nas saídas do centro.
• Coordinación e  colaboración coas  familias  na  elaboración  de materiais  específicos  para

complementar o traballo realizado na aula.
• Participar nas reunións de avaliación.
• Realización de Obradoiros epecíficos para alumnado con NEAE: “Obradoiro de Estimulación

Multisensorial”, “Obradoiro de Habilidades Sociais.
• Acompañamento  ao  noso  alumnado  nas  saídas  pola  contorna  organizadas  polos  seus

grupos de referencia. 
• Participación nas actividades realizadas polo centro, promovidas polos distintos equipos:

◦ Equipo  de  Dinamización  da  Lingua  Galega  (EDLG): “III  Certame  de  Relatos  Curtos”,
“Actividades  das  Letras  Galegas”,  colaboración  e  difusión  nas  actividades  dixitais
relacionadas coas Letras Galegas e outras actividades programadas durante o curso.

◦ Biblioteca: “O Día do Libro, A Radio”…
◦ Celebracións escolares (Magosto, Samaín, Nadal,  Día da Paz, Entroido, saídas culturais).
◦ 50 aniversario do cole.

Obxectivos
Os obxectivos prioritarios de intervención,  con estes alumn@s están encamiñados a facilitar  a
adquisición  de  contidos  curriculares  e  a  favorecer  o  maior  grao  de  desenvolvemento  persoal
posible, tentando iniciar e/ou mellorar os seguintes aspectos: comunicación e coñecemento do
idioma;  estimulación  multisensorial;  interacción  e  integración  social;  representación  simbólica;
desenvolvemento psicomotor; habilidades sociais, de identidade e autonomía persoal.
Así  mesmo,  o  coñecemento  da  contorna,  a  lectoescritura,  o  cálculo,  a  estimulación  das
capacidades  que  potencien  a  mellora  do  déficit  de  atención  e  atrasos  madurativos.  Todo  iso
mediante a adquisición de hábitos de autonomía e rutinas diarias adaptadas a cada dificultade.
Determinar  o  grao  de  consecución  dos  obxectivos  no  alumnado  da  aula  específica  é  moi
complicado, debido a que cando se alcanzan algúns, outros aínda están en proceso mentres que
outros tiveron que ser reformulados, adaptados, ampliados e/ou eliminados.
Durante este curso, continuamos ampliando a dotación de recursos mercados, de estimulación e a
elaboración de recursos propios:  láminas adaptadas,  xogos encaixables,  recursos TIC,  materiais
manipulativos…

Metodoloxía
Empregamos  unha  metodoloxía  activa  e  participativa  implicando  a  todos  os  alumnos/as  no
proceso  de  ensino-aprendizaxe.  Partimos  dos  seguintes  principios  metodolóxicos  que  deberán
rexer toda intervención educativa:

• Partir do nivel de desenvolvemento d@ alumn@ e do entorno máis inmediato (modelo
ecolóxico de aprendizaxe).

• Aprendizaxe significativa.
• Participación activa no propio proceso de aprendizaxe.
• Aprendizaxe mediado.
• Traballo a partir de rutinas.
• Traballo por proxectos... 

Foi necesario, tamén, motivar axeitadamente aos alumn@s cara a aprendizaxe:
• Suscitando actividades que lles supoñan un reto progresivo sen provocar frustracións.
• Reforzando “o proceso e o esforzo” e non os resultados.
• Potenciando a creatividade do alumnado, a partir dos seus propios intereses. 
• Facilitándolle  o  material  preciso  para  que  eles  poidan  construír  as  súas  propias

aprendizaxes.
• Empregando apoios visuais (pictogramas, material audiovisual e informático) para facilitar e

incrementar a intencionalidade comunicativa dos nenos con NEAE.

Actividades
Actividades do alumnado:

Atendendo  ás  diversas  necesidades  coas  que  nos  atopamos  no centro,  levamos  a  cabo  unha
ensinanza individualizada, integral, normalizada e inclusiva, cunha serie de actividades en diversos
tipos de agrupamentos flexibles (individual, pequeno e gran grupo) traballando en obradoiros nos

que  o  alumnado  co  “material  preciso  segundo  a  tarefa  a  realizar”  construía  a  súa  propia
aprendizaxe curricular.
As actividades están pensadas para dar resposta ás competencias clave e aos obxectivos que marca
a lexislación vixente, asi como aos obxectivos formulados no plan de intervención de cada alumno/
a. Destacar sobre todo o establecemento de rutinas diarias e normas de conduta ben definidas.
Algunhas actividades individuais: 

• Actividades  con  material  impreso:  libros,  cadernos,  ficha,  diarios  de  investigación…
Actividades con material visual: pictogramas (mapas conceptuais, axendas,  secuencias...),
paneis de comunicación, taboleiros, calendarios...

• Actividades curriculares e de reforzo, aloxadas en plataformas dixitais:  EDUBOOK Vicens
Vives…

• Actividades con material manipulativo: crebacabezas, bloques lóxicos, ábacos, encaixables,
engarzables,  básculas,  maquetas,  cintas  métricas,  dominós  matemáticos,  bingo,  parchís
ortográfico, xogos de mesa (xadrez, tres en raia), xogo das cartas, xogos de exterior (corda,
pano…), material da contorna inmediata, etc. 

• Actividades con material de estimulación multisensorial: mesa de luz, teito de luces, luz
negra,  tubos  luminosos,  luvas  luminosas,  asociación  de  texturas,  masas  sensoriais,
instrumentos musicais…

• Actividades realizadas nos obradoiros realizados no centro: obradoiro multisensorial e de
habilidades sociais.

• Actividades con software informático: Apps para tablet, Actividades para PDI, Arasuite…
• Actividades  colgadas  na  rede:  vídeos  de  youtube,  Symbaloo,  blogs  educativos  do

profesorado  do  centro  (e  doutros  centros),  blog  do  Equipo  de  Orientación,  EDLG,
Biblioteca…

• Actividades plásticas (recortado, picado, amasado, pintura, ...).
• Actividades de cada aula de apoio, ás veces tamén aloxadas na Aula Virtual do centro.

Actividades grupais de centro: 

• Actividades complementarias  :  celebracións (Samaín, Magosto, Nadal, Día da Paz, Entroido,
Día do Libro e Letras Galegas) charlas, contacontos e todas aquelas actividades planificadas
polos equipos de: Biblioteca, Axenda 21 e EDLG.

• Saídas  : 
◦ Na contorna:  Xagoaza,  Veterinario,  Teatro  Lauro  Olmo,  Correos,  Eroski,  depuradora,

cine, actuación conservatorio...
◦ Excursións:   Aquapark  de  Cerceda,  Portugal,  Granxa-Escola  (O  Bolo),  Carracedelo,

Marcelle…

Actividades do Profesorado:

• Actividades  de  formación  do  profesorado:  cursos  de  formación  en  centros,  “Proxecto.
Enerxía eficiente”, Plan dixital e curso de programación PROENS

• Actividades organizativas de centro.

• Actividades de  aula,  nas  que colaboramos  activamente:  Proxectos  de investigación  con
metodoloxía SEM.

Avaliación
A  avaliación  proporciónanos  información  para  axustar  a  intervención  educativa.  Por  iso  non
podemos cinguirnos só aos alumnos/as, senón tamén á nosa práctica como docentes. Respecto
dos alumnos/as, levamos a cabo unha avaliación inicial (partindo da información reflectida nos
programas de intervención realizados ao comezo do curso e ampliados trimestralmente), continua
e formativa, mediante:

• A observación directa do traballo diario dos alumnos/as.
• Diarios de aula.
• “Thinking maps” ou mapas de pensamento.
• Análise das producións.
• Observación sistemática.
• Rexistros de conduta, anecdotarios...
• Probas de avaliación.
• Axendas de ida e volta.
• Sesións de avaliación trimestrais.
• Entrevistas cos titores/as e resto de profesionais participantes.
• Entrevistas cos/as pais/nais ou titores legais.

A evolución dos alumnos/as foi moi dispar. Algúns alumnos/as, con dificultades de aprendizaxe, se
ben  evolucionaron,  aínda  precisan  seguir  recibindo  o  noso  apoio.  Os  alumnos/as  de  aulas
específicas, van evolucionando de acordo coas súas características específicas, segundo os seus
obxectivos.
En canto ao noso traballo como mestres/as, démoslle prioridade a:

• Nivel de interacción co alumnado.
• A adecuación dos materiais empregados.
• A pertinencia das actividades propostas.
• Nivel de interacción e coordinación entre o profesorado e apoios.
• Nivel de interacción coas familias.
• A procura dos intereses do alumnado.
• Interese do profesorado pola  participación en cursos  de formación e a  repercusión do

traballo na aprendizaxe dos alumnos/as.
Como  documentos  de  avaliación,  temos  os  informes  trimestrais  para  as  familias  no  caso  do
alumnado  de  aula  específica,  os  Programas  de  Intervención (revisados  trimestralmente),  os
criterios de avaliación das Programacións de Aula e os indicadores de avaliación dos Documentos
de Adaptación Curricular.

Valoración da coordinación co profesorado
Ao  longo  do  curso,  ademais  das  reunións  do  Departamento  de  Orientación,  houbo  reunións
informais e formais coa orientadora e co profesorado de apoio de PT para facilitar a coordinación

do traballo entre todos. A proximidade e a dispoñibilidade de todo o profesorado, así como o feito
de ter os grupos telefónicos de Whatsapp facilitaron moito a coordinación informal.
Ademais  durante  o  curso,  coordinámonos  co  persoal  auxiliar  coidador  para  responder  ás
necesidades do alumnado cando así o requiría.
Realizáronse reunións cos titores/as e profesorado do alumnado que recibía apoio para favorecer a
realización  dun traballo  coordinado entre  o  equipo docente do ACNEAE,  así  como para  obter
información  complementaria  sobre  o  desenvolvemento  do  alumnado.  Cando  foi  preciso
facilitóuselle material didáctico a algún titor/a que así o requiriu. Consideramos moi importante a
realización das reunións entre o profesorado titor ou de área e o profesorado de apoio e cremos
que non deben deixarse á vontade persoal, senón que deben dotarse de certa periodicidade.

Reunións cos pais e nais
Ao longo do curso informouse ás familias da evolución dos seus fillos/as. Habitualmente esta foi
solicitada polos titores/as que a precisaban nas titorías. Recóllense uns apartados para AL e PT
dentro dos cadernos de titorías onde reflectimos as observacións a transmitir ás familias. En gran
parte  das  ocasións  mantivéronse  contactos  de  xeito  presencial  coas  familias.  En  ocasións
excepcionais,  cando  así  se  acordou  coas  familias  por  algún  motivo,  seguíronse  a  utilizar  as
plataformas de videoconferencia.

Valoración da repercusión das medidas de apoio no alumnado
A  organización  dos  apoios  é  moi  diversa,  dependendo  das  necesidades  específicas  de  apoio
educativo que presente cada alumno/a. Así pois, os apoios discorreron entre os que tiveron lugar
dentro da aula ordinaria e os realizados fóra da aula ordinaria en pequenos grupos de ata cinco
integrantes. Cando estes apoios se realizaron fóra da aula, ocasionalmente foron de diferentes
aulas cun mesmo nivel de competencia curricular.
Outros apoios tiveron lugar dentro da aula específica por ser esta a modalidade de escolarización
de  determinados  alumnos/as.  Nestes  casos  sempre  se  intentou  que  diariamente  os  nenos/as
asistiran  á  aula  ordinaria  acompañados  polo  profesorado  de  apoio  ou  polo  Persoal  Auxiliar
Coidador.
Salientar que consideramos estes apoios moi positivos. En xeral a resposta do alumnado é boa ,
obtendo un gran aproveitamento dos apoios que se traduce en  progreso no seu desenvolvemento
curricular e/ou persoal.

Propostas de mellora
Cara o curso que vén, consideramos necesario:

• Material específico para o alumnado que o precise.
• Manter o profesorado nomeado a tempo completo.
• Manter o número de Persoal Auxiliar Coidador para unha mellor atención  do alumnado

con ACNEAE.

• Iniciar o curso, cunha avaliación  individualizada do nivel  de competencia curricular,  así
como do estado das necesidades específicas de cada alumno/a, a fin de planificar e/ou
deseñar as estratexias de intervención educativa a implantar ao longo do curso.

• Continuar a empregar a  plataforma dixital “EDUBOOK Vicens Vives”, con aqueles nenos/as
que o precisen,  para o reforzo das áreas de Lingua galega, Lingua castelá, Matemáticas e
Inglés. E si son incluídas nos seus contidos, tamén Ciencias da Natureza e Ciencias Sociais.

• Como moito do noso alumnado manifesta dificultades específicas na área social e afectiva,
como obxectivo prioritario  para  o  vindeiro  curso,  consideramos  que debemos traballar
especificamente as habilidades de interacción social.

Previsións para o vindeiro curso
Aínda que algúns nenos/as dos 86 alumnos/as que recibiron apoio durante este curso, abandonan
o centro educativo o curso que vén, xa sabemos que imos contar con novas incorporacións que van
precisar apoio. Ademais ao longo do curso xurdirán novos casos dentro do alumnado que entra
novo no centro.
Das cinco mestras especialistas en Pedagoxía Terapéutica,  unha está a tempo completo na  aula
específica  de  alumnado  motórico  co  alumnado  con  necesidades  educativas  permanentes  ,
quedando  as  outras  catro  especialistas  para  satisfacer  a  gran  demanda  de  alumnado  con
dificultades  coas  que conta o centro.  Unha destas  especialistas  está liberada sindicalmente os
mércores. Outra está  dentro do Programa Acompaña, do que non sabemos se terá continuidade.
Isto trae de seu a formación de agrupamentos numerosos, o que dificulta o noso labor.
Ademais cada ano increméntase o número de alumnos/as que precisan intervención en todas as
etapas, polo que consideramos imprescindible que se manteñan os recursos existentes.

MEMORIA DE LINGUA INGLESA

Neste  curso  2022/2023,  continuouse  co  programa  de  plurilingüismo  que  comezara  no  curso
2016/2017 converténdose este no 7º ano consecutivo pertencendo ao mencionado programa co
cal,  na actualidade, a area de Educación Plástica xa está sendo impartida en Lingua Inglesa en
tódolos cursos de Educación Primaria.
Os mestres  que impartiron  Lingua Inglesa foron os seguintes:
Mª de las Mercedes Gallego Delgado 
Pablo Corveiras Otero 
Ana Mª Fernández López
Mª de las Mercedes Gallego Delgado, ocupouse de dar Língua Inglesa dende 1º ata ó 4º curso de
Educación Primaria así como Educación Plástica no 2º curso de Educación Primaria. 
Pablo Corveiras Otero, impartiu Lingua Inglesa nos 3 niveis de Educación Infantil e en 5º e 6º curso
de  Educación Primaria, así como Educación Plástica en Língua Inglesa en 5º e 6º de Primaria. 
Ana Mª Fernández López, ocupouse de dar a materia de Educación Plástica, impartida en Lingua
Inglesa nas aulas de 1º, 3º e 4º curso de Educación Primaria.

Este ano non contamos con auxiliar de conversa posto que por mor da Covid no seu país, atopou
moitas dificultades para procurar a documentación debida.
En Educación Infantil, atendéronse 104 nenos/as,distribuídos do seguinte xeito:

3 anos 4 anos 5 anos

Alumnado E.I 29 35 40

Continuouse a empregar o método “Robin, Daisy and me” da Editorial Oxford University Press nos
diferentes niveis existentes e adaptados para cada unha das idades. Dito método lévase empregan-
do dende o ano académico 2017/2018. 
Segue  contando  cunha  gran  aceptación  entre  o  alumnado  porque  ten  como  eixe  central  a
mascota ,”Mouse” (un rato de peluche) , que é o que propón as actividades segundo a rutina e o
tema que se estea a tratar en cada momento. Está composto por fichas que favorecen a adquisi-
ción e o achegamento á lingua inglesa nestas idades. Tamén se fixo uso de material complementa-
rio, vídeos e fichas adaptadas, contos, Big Books, etc. 
A metodoloxía empregada estivo baseada nos centros de interese do alumnado no que o aspecto
lúdico reflectiuse nas diferentes actividades: xogos, cancións, contos, fichas, postas en escena, acti-
vidades plásticas, etc.
A valoración é moi positiva xa que se acadaron todos os obxectivos mínimos na aprendizaxe da lin -
gua estranxeira tendo en conta que o alumnado con necesidades educativas específicas tamén
amosou unha actitude moi positiva cara o aprendizaxe dunha lingua estranxeira.
En canto á dotación da aula consideramos que é adecuada e que dispón daqueles materiais im-
prescindibles para levar a cabo a ensinanza da lingua estranxeira tanto no que se refire ó material
funxible como no resto de material xa que todas as aulas contan cun encerado dixital interactivo
que permite levar a cabo unha variedade  enorme de actividades e fai que o alumnado se inicie no
uso das tecnoloxías.
No vindeiro curso, continuarase traballando co método da Editorial Oxford xa mencionado.
En Educación Primaria, impartiuse Lingua Inglesa nas doce  aulas existentes, tendo as sesións se-
manais que están marcadas por lei:
1º e 2º curso de Educación Primaria: 2 sesións semanas.
3º, 4º, 5º e 6º curso de Educación Primaria: 3 sesións semanas
Ademais, no 1º, 2º, 3º, 4º  5 e 6º curso de Educación Primaria, se impartiu en Inglés a área de Edu -
cación Plástica que, como está estipulado é unha sesión semanal dunha duración de 60 minutos.   
Durante este curso , dende 1º ata 4º curso de Educación Primaria, as sesións de Inglés impartíron-
se na propia aula de Inglés.
Nos cursos de 5º e 6º de Educación Primaria, o alumnado tivo as sesións de Inglés na súa aula de
referencia como é habitual.
En total, atendéronse  251  nenos/as,distribuídos do seguinte xeito:

1ºEP 2ºEP 3ºEP 4ºEP 5ºEP 6ºEP

Alumnado 43 39 50 45 36 38

Educación
Primaria 

Como libros de texto, empregáronse:
Dende ó  1º curso de Educación Primaria ata o 4º curso, empregouse o método  “Kids Can” da Edi -
torial Macmillan.
A elección deste novo método,  tomouse a finais do curso pasado aproveitando o cambio de libros
de texto do “Fondo Solidario” para o 1º e 3º curso de Educación Primaria.
Aínda que ,seguindo as directrices marcadas pola Consellería de Educación, non se permitía o cam-
bio de libros no 4º curso de Educación Primaria para o  curso actual, unha vez sabendo que o
método anterior xa estaba descatalogado e  a propia editorial doaría de xeito gratuíto os exempla-
res  do novo método que fosen necesarios, decidiuse facer o cambio debido ao mal estado en que
se atopaban.
Ademais, deste xeito, se garante unha continuidade e homoxeneidade dende o comezo da etapa
de Educación Primaria.
A metodoloxía utilizada é lúdica e parte dos intereses dos nenos/as. O proxecto no seu conxunto
pon a énfase nas situacións comunicativas nas que se debe dar respostas verbais breves ou com-
pletas de forma controlada. Os aspectos lúdicos, humorísticos e divertidos  que contribúen a que
os nenos/as aprendan en situacións próximas ao seu mundo real, tivéronse en conta e incluíronse
co fin de conseguir que aprender inglés sexa unha experiencia interesante e construtiva. 
Os contidos presentáronse de forma contextualizada co fin de propiciar situacións de aprendizaxe
significativa. Traballouse a partir de contextos (historietas, cancións, textos con grande apoio vi-
sual, etc.) cos que os alumnos/as xa estaban familiarizados. A creación de situacións de aprendiza-
xe significativa tamén se viu reforzada polo uso de ilustracións que axudan a entender os significa-
dos novos.
Pretendeuse desenvolver a competencia comunicativa nos alumnos/as a través de actividades nas
que a linguaxe se utiliza con propósitos ou finalidades concretas: intercambio de información per-
soal, resolver problemas da vida cotiá, contar, comprar, vender, etc... 
As destrezas de comprensión e expresión, tanto orais como escritas, desenvolvéronse de forma in-
tegrada favorecendo deste modo a adquisición/aprendizaxe de habilidades esenciais para comuni-
car en lingua estranxeira e contribuíndo ao desenvolvemento de capacidades que se especifican
nos obxectivos xerais da área para esta Etapa. 
En canto a 5º e 6ºcurso, este ano continuamos coa editorial Netex dentro da plataforma da Xunta
de E-dixgal. O método tivo una gran acollida por parte do alumnado de 5º curso pola novidade de
cambio de formato do libro en papel ao formato dixital. O libro dixital complementouse con outros
materiais creadas polo mestre, así como con diversos recursos obtidos de internet como vídeos,
cancións, contos, xogos, dicionarios online, plataformas de actividades dixitais, etc. 
Cabe destacar as vantaxes que supón o emprego deste sistema, como o acceso por parte do alum-
nado aos amplos recursos online, a súa fácil adaptabilidade aos diferentes ritmos de aprendizaxe
do alumnado (xa que eles poden acceder de xeito autónomo aos contidos e repetir as veces que
precisan os listenings, exercicios dixitais, etc.) ou que permite o desenvolvemento da competencia

dixital. Por outra banda, non hai que esquecer que o libro dixital tamén trae consigo algúns incon-
venientes, como erros na carga de datos (por exemplo erros á hora de gardar os exercicios feitos
dando lugar a que se borren os mesmos), ou que require dunha aprendizaxe inicial así como dunha
vixilancia continua por parte do mestre para garantir o uso apropiado do ordenador.
En xeral, o Equipo de Área de Primaria realiza unha valoración positiva en canto á consecución dos
obxectivos e contidos por parte do alumnado. Na meirande parte dos casos acadáronse os obxecti-
vos referentes ao coñecemento da lingua estranxeira contemplados na programación.  
Así mesmo e aínda que este curso non puidemos desfrutar dun, valoramos moi positivamente a fi-
gura dun/ha auxiliar de conversa de lingua estranxeira nativo/a na aula, pois aporta moitos benefi-
cios tanto ó alumnado como ó profesorado.
Cremos que o auxiliar de conversa é un recurso imprescindible para o profesorado desta área pois
aumenta a curiosidade e motivación do alumnado pola lingua estranxeira e permite mellorar a
práctica docente. O auxiliar de conversa é un falante nativo e modelo auténtico da lingua e cultura
que representa e tamén supón unha novidade con respecto ao profesor/a.
Ademais o feito de ter unha persoa nativa permite que o alumnado coñeza como vive e pensa a
persoa de lingua estranxeira, dando a oportunidade de mellorar as habilidades lingüísticas, pero
tamén aportando experiencias culturais directas enriquecedoras a nivel persoal. 
Por  esta  razón,  consideramos  que,  dende  a  Administración,  debería  existir  un  protocolo  para
emendar este tipo de contratempos xa que, o noso alumnado, se viu privado deste recurso esen-
cial durante todo o curso escolar. 
Hai que resaltar que nos distintos cursos tanto de Educación Infantil como de Educación Primaria,
houbo casos de nenos/as que debido as súas características necesitaron dunha atención individua-
lizada, de adaptacións curriculares non significativas e, incluso de materiais específicos ou adapta-
cións significativas. Nestes casos non sempre se acadaron os obxectivos mínimos programados
para o curso, pero si houbo unha evolución positiva dentro das súas posibilidades. 
Cabe subliñar que, ó longo do curso, se foi incorporando unha gran cantidade de alumnado novo
tanto da propia comunidade autónoma como doutras distintas e de diferentes países estranxeiros.
Isto e o feito de que varios chegaron xa comezado o curso, causou certo atraso  no ritmo habitual
das aulas xa que era preciso poñer ó día a este novo alumnado, o cal, non sempre tivera contacto
anteriormente cunha lingua estranxeira.
O ritmo habitual tamén se viu afectado cada vez que se producía un confinamento individual do
alumnado xa que, a día de hoxe, as aulas aínda non están debidamente preparadas para realizar
clases totalmente online.
Cabe destacar  que, aínda que se tratou de comunicar co alumnado confinado a través da platafor-
ma Cisco Webex,  ademais das dificultades propia da aula (se te separas do ordenador para falar co
alumnado que está na aula, o alumnado confinado non escoita), xurdiron outras de carácter perso-
al xa que, moitas familias non contan con Internet na casa ou teñen dificultades para poder conec-
tarse.
Tamén se comprobou que o alumnado de 1ºciclo de Educación Primaria, non ten autonomía  sufi-
ciente para realizar dito proceso.  

Todo isto orixinou que, nalgunhas ocasións as sesións quedasen reducidas á metade de tempo co
cal, non se ten moi claro se este tipo de conexións, son beneficiosas ou non.  
Continuouse coa actividade dos “Reading Club”. Dita actividade está proposta dende a Biblioteca
Escolar e nela participou o alumnado de 3ºciclo de Educación Primaria acompañado pola mestra
Mª Mercedes Gallego Delgado.

MEMORIA DA ÁREA DE EDUCACIÓN FÍSICA

A Educación  Física  no  noso  centro  estivo impartida durante  este  curso  polos  mestr@s:  Sonia
González  González  (psicomotricidade  en  Infantil)  Juan  A.  Cotarelo  González  (no  1º  Ciclo  de
Primaria) e Modesto Rodríguez Centrón (no 2º e 3º Ciclo de Primaria).

Consecución de obxectivos.
En canto aos obxectivos da área, destacamos como aspectos máis importantes, a consolidación de
certos hábitos e actitudes:

- A actividade física como hábito xerador de saúde e calidade de vida. Aliada na loita contra o
sedentarismo e a obesidade.

- O xogo e o deporte como elemento lúdico e de socialización. Educar a competitividade.

- A aprendizaxe de novos xogos como alternativas para o tempo de lecer e como axuda para
un desenvolvemento motriz máis harmónico e completo.

O mellor lugar para formar a deportistas habituais é a escola, baixo a tutela do profesorado que
eduque  e  faga  ao/á  nen@  racionalizar  e  desfrutar  do  xogo  situando  nun  segundo  plano  o
resultado; para potenciar aspectos como a diversión, o esforzo, o xogo en equipo, o xogo limpo,…

A importancia da preparación do corpo para o exercicio físico (quentamento  e estiramentos) de
cara a evitar posibles lesións e os estiramentos e a relaxación (a volta á calma) para recuperar o
estado de repouso e evitar a aparición de maniotas ou outras lesións de maior entidade.

As sesións de psicomotricidade tiveron como obxectivos que o nen@:

• Coñecera  o  seu  corpo,  adquirira  progresivamente  a  súa  coordinación  e  control  e
desenvolvera  unha  imaxe  a  xustada  e  positiva  de  si  mesmo,  coñecendo  as  súas
posibilidades e limitacións.

• Executando desprazamentos de diferentes formas e, en distintas direccións, seguindo os
ritmos marcados

• Identificando conceptos: diante-detrás, arriba- abaixo, a un lado/ao outro,…

• Iniciando e definindo a propia lateralidade

• coñecendo o espazo e adaptándose a el

• desenvolvendo actividades de equilibrio e circuítos

• realizando xogos en equipos

• gozando da actividade física, á par que ía desenvolvendo as habilidades sociais básicas para
realizar  xogos  conxuntos,  aprendendo  a  compartir,  a  non  gañar  sempre,  a  axudar  aos
membros do seu equipo, a esforzarse, a compartir o espazo

• Facéndose  conscientes  da  súa  respiración  e,  empregando  a  respiración  profunda  e
consciente para relaxarse.

• Empregando actividades de relaxación guiadas e, prestando a atención imprescindible para
sentir o seu corpo, os diferentes segmentos, así como o estado axitado ou relaxado de todo
o seu corpo.

Rutinas nas sesións de psicomotricidade:
• Asemblea: diálogo libre e explicación da sesión

• Quecemento: a partir de diferentes desprazamentos.

• Parte principal:actividades guiadas e xogos para desenvolver o obxectivo concreto de cada
sesión

• Relaxación guiada e masaxe a un compañeir@.

Criterios de avaliación:
• Fai un uso correcto do material.

• Participa con interese en todas as actividades

• Aprecia e respecta as normas de convivencia elementais

• Acepta a todos os compañeir@s

• Amosa confianza nas súas posibilidades de acción.

• Oriéntase no espazo

• Realiza movementos seguindo instrucións: andar, correr, saltar, subir, baixar,.. 

• Adopta diferentes posturas corporais: levantado, sentado, deitado, agachad@,..

• Utiliza  con  confianza  a  súas  posibilidades  motrices  ao  desprazarse:  rápido/lento,
camiñando, saltando, correndo.

• Controla os eu corpo en actividades de repouso ou relaxación.

• Sinala en si mesmo e nos outros as diferentes partes do corpo.

Principalmente,  valoramos a actitude do nen@ cara as  actividades,  en relación co grupo e na
utilización dos materiais. Aceptando un maior ou menor desenvolvemento da motricidade sobre
todo grosa, aínda que tamén a motricidade fina ante pequenas actividades máis concretas.

En xeral, conseguimos esta actitude favorable, por parte de tod@s @s nen@s, para participar nas
actividades propostas e, unha actitude de goce ante a actividade física, valorando especialmente a
última  rutina  das  sesións,  relacionada  coa  volta  á  calma  e  axudarlle  a  relaxarse  a  outr@
compañeir@.

Dificultades atopadas e propostas de mellora:
• Ao  principio  do  curso,  custou  un  pouco  manter  a  atención  para  desenvolver  cada

actividade,  pero  pouco a  pouco ,  fomos  mellorando,  ao  ir  coñecéndonos  máis  e  ao  ir
coñecendo tamén as rutinas que se repiten en cada sesión.

• Algúns alumn@s non amosaban unha actitude participativa e amosábanse tímidos, pero
pouco a pouco foron mostrándose máis animad@s, máis content@s.

• Debemos mellorar a adecuación da sesión ao tempo do que dispoñemos, dado que nas
últimas horas, non nos deu tempo a realizar a rutina de relaxación.

• Tamén teremos que dinamizar máis a sesións, sobre todo co alumnado de 4 e 5 anos.

• Tamén son mellorables os xogos e cancións de camiño á aula de psicomotricidade.

• Utilizar ao menos unha sesión ao mes para realizar xogos que os nenos poidan usar no
patio, dado que non coñecen moitos xogos.

• Fomentar máis as habilidades sociais, a través destes xogos.

• Introducir na rutina de relaxación, o ioga parara nen@s.

Educación Física e Saúde
Continuamos neste curso, en Primaria, levando un control do peso dos nosos alumnos para 
apreciar a súa progresión e detectar os casos de sobrepeso e obesidade. Así como tamén os de 
Baixo Peso. Como en anos anteriores pesámolos e medímolos ao inicio e final de curso e 
calculamos o IMC (Índice de Masa Corporal) que nos proporciona un maior coñecemento do 
estado do noso alumnado. Non debemos esquecer que a Obesidade é unha enfermidade, e como 
tal debe ser tratada. E canto máis precozmente se actúe, máis doada será de reverter. O mellor 
para manter un peso equilibrado é conxugar un hábito de actividade física moderada, cunha 
alimentación sa e en cantidade proporcionada.

Por outro lado, seguimos a darlle importancia á hixiene postural nos múltiples actos diarios en que
fan uso das súas costas (ao coller pesos, ao sentarse, ao durmir,...). Tamén cremos que debemos 
ser máis estritos no control do peso das mochilas (diversas organizacións médicas recomendan 
que non superen o 10% do peso d@ nen@). Están hipotecando o corpo para o futuro e tanto os 
pais/nais coma o profesorado, podemos axudarlles a sensibilizarse e responsabilizarse en maior 
medida do seu corpo, en período de  crecemento e conformación. Temos que tomarnos este tema
moi en serio, pois cada vez hai máis nen@s con problemas de desviación de columna.

Melloras e necesidades da Área de E.F.
Con respecto á aula de Psicomotricidade, hai  unha parte do material  que está en mal estado,
principalmente porque se utiliza en diversas actividades extraescolares e complementarias e non
se coida adecuadamente. Conviría escribir unhas normas de uso que estivesen alí visibles e uns
carteis indicativos do lugar onde hai que colocar cada material logo do seu uso. Observamos que
hai  unha  falta  de  supervisión  das  actividades  que  realizan  alí  @s  nen@s,  sen  control  e/ou
realizando xogos non permitidos. Conviría tamén darlle un lavado ás fundas das pezas de escuma e
dos xogos psicomotrices.

Nos gustaría tamén que se tivese en conta que a aula de psicomotricidade é un espazo onde se
desenvolve unha actividade curricular e nos gustaría que se tivese en conta á hora de utilizala
como almacén para as diferentes celebracións.

No que atinxe ao pavillón, temos que agradecer á ANPA e ao propio centro o esforzo económico
realizado para mercar unha máquina de limpeza para a pista do pavillón. Pero, ata o momento, foi
un esforzo en van. O problema radica en que a persoa que ten que facer uso dela para unha
limpeza diaria da pista non o fai, incumprindo as súas obrigas. Isto repercute no desenvolvemento
normal das clases de E.F. O alumnado esvara con frecuencia debido á cantidade de lixo que se
acumula no chan e hai actividades que temos que facer no exterior ante o risco alto de caídas e
posibles lesións. Como xa dixemos nas Memorias dos anos 2006-07, 2007-08, 2008-09, 2009-10,
2010-11,  2011-12,  2012-13,  2013-14,  2014-15,  2015-16,  2016-17,  2017-18,  2018-19,  2019-20,
2020-21, 2021-22, 2022-23 o pavillón do colexio é un espazo educativo máis, e como tal, debe ser
limpado diariamente ao igual que todas as demais dependencias do colexio. Máis aínda cando
tamén  é  utilizado  para  recreos  cando  chove  e  actividades  deportivas  do  Concello  en  horario
extraescolar.

Non nos parece de recibo a tardanza en colocar 10 azulexos que se desprenderon dunha das
paredes do vestiario feminino aló polo día 28 de outubro e non foron colocados ata o 13 de
febreiro do presente ano, por un empregado municipal distinto ao que temos a tempo completo
no noso centro.

O centro renovou os espellos dos vestiarios do alumnado (30 de novembro), pois estaban moi
deteriorados e tamén os felpudos do pavillón polideportivo (17 de xaneiro).

Outra  incidencia  salientable  foi  a  rotura  dun  cristal  do  pavillón  na  actividade  de  Hockey  do
Concello. Foi colocado con prontitude o día 30 de novembro.

Queremos agradecer ao Concello que fixera a limpeza dos cristais e as arañeiras o pasado 19 de
abril,  pero  pedimos  que  teña  unha  periodicidade,  cando  menos,  anual.  Preferentemente  en
calquera dos períodos vacacionais para non alterar a dinámica habitual das clases de E.F.

O día 18 de maio realizouse o tratamento á auga quente do pavillón contra a Legionella. Pregamos
que en sucesivas ocasións se nos avise coa suficiente antelación para poder organizarnos e, se fose
posible, fose realizado este labor en períodos non lectivos para non interferir na marcna das clases.

Coincidindo co comezo do 3º trimestre (11 de abril), retomamos as duchas escolares ao remate
das sesións de E.F. para o alumnado de 3º a 6º de Primaria, logo da travesía do deserto que supuxo
a pandemia provocada pola COVID. En xeral, foi un retorno con normalidade, aínda que temos que
salientar algúns casos de prexuízos por motivos relixiosos ou culturais; e outro máis estendido que
é as reticencias por non contrariar ao nos@ fill@. Houbo que facer moita pedagoxía para conseguir
que todo o alumnado se  duchase,  pero logrouse.  Queremos lembrar,  como di  o  currículo  de
Primaria (DOG nº 183 de 26 de setembro de 2022 na páxina 49605) e no apartado k), que un dos
obxectivos de etapa a lograr co noso alumnado é:

k) Valorar la higiene y la salud, aceptar el propio cuerpo y el de las otras personas, 
respetar las diferencias y utilizar la educación física, el deporte y la alimentación como 
medios para favorecer el desarrollo personal y social. 

Dende esta área entendemos que os complexos e os medos que poidan ter @s nen@s hai que
axudarlles a superalos e non deixar que medren con eles.

Noutra orde de cousas, seguimos botando en falta que se puidera establecer polo menos unha
reunión para intercambiar información co profesorado de E.F. do IES. Lauro Olmo que vaia impartir
clase  ao  noso  alumnado  de  6º  o  vindeiro  curso  académico.  Así  como  para  establecer  unha
coordinación relativa aos contidos impartidos na área, tanto no 3º Ciclo de Primaria coma no 1º
Ciclo da E.S.O. Cremos que a reunión de todo o equipo de mestres de 6º de Primaria coa Xefa de
Estudos  do  devandito  I.E.S.  (que  si  se  realiza),  non  exclúe  outra  máis  específica  (por  áreas),
podendo  ser  tanto  a  finais  de  xuño  como  a  principios  de  setembro.  Levamos  moitos  anos
advertindo da necesidade desta coordinación, parece que só o profesorado especialista de  E.F.
deste centro a ve de interese.

Por último, queremos facer unha proposta de cara ao vindeiro curso e ao albor dos decretos do
novo currículo de Infantil (DOG. 9 setembro de 2022) e Primaria (DOG. 26 setembro de 2022) que
din que “os centros docentes deberán incluír dentro do seu proxecto educativo e funcional un PLAN
DE ACTIVIDADES FÍSICAS E HÁBITOS SAUDABLES coa finalidade da práctica diaria de deporte e
exercicio físico durante a xornada escolar e da promoción dunha vida activa saudable e autónoma,
por parte do alumnado e que se concretará anualmente na programación xeral anual a través das
correspondentes actuacións”. A nosa proposta, a debater no amencer do vindeiro curso 2023-24,
ten dúas liñas de actuación. Por un lado, crear un tempo diario, por determinar, para romper coa
dinámica  máis  sedentaria  dalgunhas  áreas  do  currículo.  E  a  segunda  proposta  é  de
comprometernos a organizar unha actividade complementaria cun compoñente eminentemente
físico unha vez ao mes. Exemplos de posibles actividades: andaina polo Camiño de Inverno, día do
peón, día de xogos populares, carreira coas nosas mascotas, xincana no patio, busca do tesouro,
día  do  deporte  na  rúa,...  Ademais  de  fomentar  entre  as  nosas  familias  de  alumnado  non
transportado que acudan ao colexio andando ou en bicicleta e que fagan uso do Camiño Escolar
Seguro.

A  maiores,  temos  que  chegar  nós  a  consensos  para  logo  incidir  nas  familias  sobre  temas
directamente relacionados con hábitos saudables: merendas escolares, horarios de durmir, tempo
de uso de videoxogos, horas de televisión, peso das mochilas, actividades no tempo de lecer,…

MEMORIA DA AULA DE EDUCACIÓN MUSICAL

Mestres que interviñeron 
Este ano a materia de Música foi impartida en primaria por Xoaquín Freixeiro e Carolina Negro, 
mestres especialista en EM, e por Sonia González, profesora de apoio de ensino infantil, nos cursos
do seu nivel.
As clases de primaria desenvolvéronse na aula de música, situada no primeiro andar do edificio do 
colexio, nunha ala onde convivimos coa aula de idiomas e a de informática. No caso das clases de 
infantil desenvolvéronse nas aulas de infantil e na de psicomotricidade situada na parte baixa do 
centro nun espazo que limita co salón de actos e os alumnos de 6º de Educación infantil no 3º 
trimestre subiron a aula de música.

Actividades realizadas e recursos 
Este ano tamén fóronse subindo á aula virtual, comezando no nivel de 3º de primaria, vídeo-
partituras das cancións que se traballaban para complementar o material e para que servisen de 
apoio visual e auditivo ao traballo das partituras.
Dende a clase de música achegáronse actividades para as distintas celebracións do colexio, 
preparando panxoliñas no Nadal, cantigas de maio ou cantigas galegas nas letras galegas. 

Co remate definitivo das restricións asociadas á pandemia da Covid, as  clases volveron a facer 
actividades de orquestra escolar e musicalizacións das cancións traballadas ou pequenos xogos e 
bailes. 

Non houbo melloras significativas na aula durante este curso, unicamente o aproveitamento, en 
forma de empréstamo, duns xilófonos do CEFORE de moita maior calidade dos que tiñamos coma 
dotación do centro, e aos que lle estamos a dar uso no colexio no canto de estaren almacenados 
como estaban.

Melloras necesarias de cara ao curso que vén 
As bancadas móbiles, se ben facilitan o traballo do canto, sería aconsellábel que se lle acoplasen, 
quizais empregando o material do Polo Creativo, un sistema que evite que se podan mover, polo 
perigo que supón esvarar cos rapaces enriba.

 A nivel instrumental poderíase valorar a adquisición dunha nova dotación de pequenos 
instrumentos como metalonotas, triángulos (ou reparar os existentes) ou un xogo extra de campás 
diatónicas.

MEMORIA DE RELIXIÓN

No Ceip Condesa de Fenosa acudiron un total de 238 alumn@s ás clases de relixión católica neste
curso 2022-23. A materia de relixión católica desenvólvese en educación infantil e primaria do
seguinte xeito: 

Ensino Infantil Ensino Primario

Cursos Sesións Ciclos/Cursos Sesións

3 anos A e B 1
1º Ciclo/1º A e B 1

1º Ciclo/2º A e B 2

4 anos A e B 1
2º Ciclo/3º A e B 1

2º Ciclo/4º A e B 1

5 anos A e B 1
3º Ciclo/5º A e B 1

3º Ciclo/6º A e B 1

Educación infantil
Durante o curso 2022-23 os obxectivos do proxecto curricular de relixión católica en infantil foron
acadados por todo o alumnado. Nestes cursos non se emprega libro de texto, traballándose a base
de fichas, sempre relacionadas cos temas a traballar e elaboradas a partires de distintos materiais.

No alumnado destes cursos hai que considerar determinados aspectos:

• As súas características madurativas

• O principio da actividade

• As características lúdicas

• Necesidade de expresión corporal

• Axustes de coordinación

• A linguaxe

• A música

Educación primaria
1ºciclo

Neste ciclo os obxectivos propostos foron acadados de xeito satisfactorio por tod@s @s alumn@s.
Estes obxectivos foron: escoitar,  ser ordenados, compartir cos demais,  fomentar a relación dos
compañeiros de clase, inculcar valores de autoestima, tolerancia, respecto aos demais...

Traballamos  co  libro  de  texto  de  Editorial  Anaya.  Ao  longo  do  curso  traballamos  actividades
centradas nunha interacción amigable entre ambos xéneros, tales como xogos... 

2ºciclo

A  consecucións  dos  obxectivos  foi  satisfactorio  dabondo,  xa  que  houbo  unha  significativa
implicación do alumnado nas tarefas realizadas. Os obxectivos propostos foron: valorar ás persoas
que nos axudan a medrar como persoas e en coñecementos, recoñecer o amor e cariño á familia,
saber axudar aos demais, compartir, comparar como actúa Xesús e como actúo eu...

Traballamos  o  libro  de  texto  de  Editorial  Anaya  facendo  lectura  dos  temas,  explicación  e
actividades correspondentes, relacionándoas coa súa vida persoal.

O ritmo de traballo adaptouse aos alumn@s ao través da combinación de:

• Libro de texto e escolma de exercicios e actividades propostas

• Actividades de reforzo

• Actividades complementarias

• Medios audiovisuais

3ºciclo

A consecucións dos obxectivos foi acadada dun xeito conveniente. Os obxectivos propostos foron:
valorar aos amigos, a amizade, tentar ser máis feliz, saber organizarse, a importancia dos evanxeos
coma os libros máis importantes da Biblia, aprender a buscar na Biblia por capítulos e versículos,
recoñecer expresións en obras de arte (pintura, cadros...). Traballamos os valores: respecto aos

mestres e compañeir@s, igualdade entre compañeir@s, ser responsábeis, constancia no traballo,
respecto pola natureza.

Valoración xeral
Ao longo do curso desenvolvéronse os contidos da programación de cada ciclo, ampliándose con
actividades, vídeos, xogos, traballos de procura e lectura da Biblia. 

Polo xeral os obxectivos acadáronse convenientemente.

O ambiente das aulas é bastante bo,  aínda que ás veces  xorden pequenos conflitos que son
solucionados entre tod@s pola mensaxe de Xesús, que eles admiten case sempre de bo agrado.
Tamén se traballaron durante todo o curso valores sociais e cívicos.

MEMORIA DO PLAN DIXITAL

Cos novos ordenadores do proxecto Abalar, os modelos HP probook, e cos equipamentos antigos
de Abalar que quedaron no centro, todo o alumnado de 3º a 6º de primaria contan cun ordenador
para a realización das actividades online que se lle propoñen. 
Este feito fai que o horario da sala de informática,  empregada por infantil e primeiro ciclo de
primaria, permita que estas clases sen dotación propia de equipamentos poida acudir á aula  con
maior frecuencia.
A respecto da sala de informática, reducimos o número de equipos para estarmos máis separados,
toda vez que os grupos que acoden a esta aula son subgrupos. Daquela agora contamos con 19
postos co mesmo software e hardware, o que fai que, no caso de necesitar resetear algún equipo o
proceso sexa moito máis doado ao dispoñer dunha imaxe ISO para toda a sala.
Aos ordenadores doados instalóuselles un disco duro de xel que aumentou enormemente a súa
velocidade, e dous sistemas operativos, Ubuntu e Windows 10.
En todo caso queremos valorar a importancia que ten esta aula en canto que facilita o contacto do
alumnado dos cursos inferiores, que carecen da dotación Abalar ou outros medios informáticos
similares, co mundo das novas tecnoloxías, e onde aprenden rutinas como o proceso de acendido
e apagado do computador ou o manexo do rato.
A outro nivel sinalar a creación dun Polo Creativo nunha aula do primeiro andar, con recursos
como impresora 3D, plotter, etc... aínda que pola tardanza na entrega dos materiais non se puido
comezar  o  traballo  co  alumnado,  e  só  demos  feita  a  instalación  dos  equipos,  se  ben  aínda
incompletos xa que falta toda a dotación de robótica. 
Se este ano os proxectos de formación abordaron, na liña que marca o noso plan Dixital, unha serie
de cursos  de formación para o profesorado do centro,  de cara ao vindeiro curso a formación
deberá centrarse no manexo técnico dos equipamentos desta aula do Polo, para darlle visibilidade
entre o profesorado e poder desenvolver proxectos nela.
Instaláronse asemade unha serie de puntos de acceso Wifi que dan cobertura a todo o centro, e
que de seguro van mellorar a conectividade dos equipamentos que temos nas aulas do primeiro e
segundo ciclo de primaria, así como as tabletas de infantil, e que non están dentro do proxecto
abalar. 

Tamén se substituíron as PDI de Infantil e primeiro ciclo de primaria (un total de 10), por un novo
equipamento de pantallas con sistema dobre (maqueta abalar e android) que veñen mellorar de
xeito significativo as prestacións das PDIs antigas.
Por último, como anotación metodolóxica ás aulas Abalar e ás aulas que se suman ao traballo por
proxectos de investigación, insistimos no apuntado xa no curso pasado, isto é, que debemos evitar
en converter o ordenador nunha máquina de realización de exercicios, e non esquecer que o gran
reto do noso alumnado para o mundo que os espera, é a de manexar as informacións que circulan
pola rede, un amplo mundo cheo de verdades, mentiras, oportunidades, ameazas... que só cun
manexo serio e responsable serán quen de discriminar. Neste sentido as procuras de información,
o  contraste  de  fontes,  o  uso  ético  das  informacións  (citas,  recoñecemento  de  autoría...)  son
competencias básicas que temos que reforzar nas nosas prácticas de clase accedendo a unha serie
de exercicios tipo Procura de Tesouros, miniwebquests, proxectos de investigación, etc...
Tal  e  como  comentamos  na  memoria  do  ano  pasado  a Biblioteca acometeu  un  proceso  de
renovación dentro do programa LIA-2, co que agora conta cunha serie de servizos e materiais TIC
de grande valor formativo.
Seguimos valorando o traballo dos blogs de aula, e máis agora que se converten en voceiros dos
proxectos de aula, amplificando o traballo do alumnado cara ao exterior, dándolle o valor social
que demanda este tipo de proxecto. Neste sentido cremos que sería de grande interese que se
migrasen estes blogs dos servidores privados ao servizo de Drupal da Consellería, xa que supón ter
un  maior control  
A sala de recursos dos mestres funcionou como nos anos anteriores.
Unha das leccións que debemos tamén aprender da crise sanitaria é a importancia que teñen os
medios tecnolóxicos para facer fronte a situacións excepcionais, polo que agora máis que nunca
deberemos  esforzarnos  para  incrementar  a  nosa  formación  nestas  ferramentas,  e  irmos
deseñando recursos como pode ser a aula virtual do colexio, da que de certo podemos tirar máis
proveito do que lle tiramos agora.

Plan Dixital
A pesares dos esforzos que se teñen feito en formación docente, resulta necesario seguir incidindo
na capacitación  básica  do profesorado  en  ferramentas  dixitais  así  como no cumprimento dos
protocolos  de uso dos  equipamentos  e no coñecemento e  posta  en práctica do protocolo  de
comunicación.
Velaí  que de cara ao curso que vén teremos que coordinar os esforzos do Plan Dixital  cos da
coordinación de Formación para que as liñas de traballo do PFPP inclúan os contidos que marca o
Plan Dixital do Centro, que se deberán adaptar á nosa nova realidade que inclúe tamén o Polo
Creativo.

MEMORIA DA AXENDA 21

Este curso volvemos a normalidade e intentamos retomar moitas das actividades que facíamos
antes da pandemia relacionadas co coidado e ampliación dos hortos, a reciclaxe polas clases e o

control do aforro enerxético. A participación nestas actividades non foi todo o desexable. Hai que
seguir incidindo sobre o profesorado da importancia que ten transmitir aos rapaces coñecementos
sobre a reciclaxe e o coidado do medio ambiente e intentar poñelos en contacto coa natureza
fomentando actividades ao aire libre e de interacción co entorno que nos rodea. Dende axenda 21
intentaremos fomentar a implicación da comunidade educativa en actividades desta índole, dando
xa o primeiro paso neste camiño participando no proxecto de Voz Natura que leva por título “Un
paseo polos hortos” e tamén con saídas  en coordinación co concello e a consellería de medio
ambiente.
Profesorado membro do grupo de axenda21
Mestr@s membros do grupo de Axenda 21 no  curso 2022-2023: 

De Educación Infantil De Educación Primaria

Cristina Delgado  Delgado   5º B 
Irene  García Prieto   6ª A 

Jose María González Cubelos  1º A,  
Áurea Ochoa  Ochoa  2ºA 
Nieves Alejandre Lorenzo   2º B
Elisa Puente Murias     PT (Coordinadora)
Rubén López Fernández  4ºA
María Pilar Santas Rodríguez  4ºB
Cristina  Marti Calzón   (AL)
María  del  Socorro  Robles  Castro  (Relixión
Carolina Negro Pérez (música)
María Carballo Gómez  5ºB

Reunións e temas tratados
Os membros do equipo de Axenda 21 reunímonos o cuarto luns de cada mes e sempre que por
necesidade  foi  necesario,  para  organizar  o  traballo  mensual  e  propor  novas  actividades  ou
reformas relacionadas cos hortos ou a reciclaxe.
Acordos e liñas de actuación:
Na primeira reunión informóuselle aos novos membros de Axenda 21 dos distintos recursos cos
que conta o centro e os distintos espazos no que desenvolve a súa actividade, tamén fixemos unha
recapitulación das distintas actividades que facíamos con anterioridade a pandemia e tamén se
propuxeron actividades novas. Repartimos as tarefas en grupos, cada grupo está integrado por
xente veterana e xente nova, esta iniciativa resultou moi ben e se seguirá a ter en contar de cara ao
curso que vén.
Decisións grupais que se levaron a cabo: 

• Informar aos titores dos recursos cos que conta o centro, as súas instalacións e como se
leva a cabo a reciclaxe dentro e fóra das aulas. 

• Empregáronse materiais de refugallo para facer adornos e tarefas relacionadas cos distintos
eventos do centro, magosto, nadal, día da paz, entroido, etc.

• Continuar coa actividade de Ecocine, nas aulas e tamén no salón de actos. As proxeccións
estarán dispoñibles nun pendrive e tamén nunha memoria externa, os encargados do eco-

cine tamén incorporarán material a aula virtual. A carteleira pódese acceder a través da
páxina virtual do colexio no apartado Educación Ambiental.

• Seguir  coa recollida de tapóns,  pilas  e tóner,  para  a  súa posterior  reciclaxe.  Fixemos a
solicitude de participar  no concurso  de Pilabot  pero quedamos excluídos,  a  pesar  diso
mantivemos o recipiente de recollida de pilas.

• Participar na actividade educativa do centro de Enerxía Eficiente, participando no grupo de
traballo e participando nas distintas actividades que propuxeron.

• Fíxose  ao  concello  unha  proposta  para  reformar  o  horto  ecolóxico,  para  así  evitar  as
humidades  dos  corredores  lindeiros  e  algunha  aula  de  infantil,  esta  reforma  tamén
melloraría a produtividade do horto.  A proposta foi aprobada e vaise levar a cabo neste
verán. Tamén se solicitou a elaboración por parte do curso de carpintería do concello de
mobiliario novo para os hortos, andeis, armarios e unha mesa con bancos.

• Seguir ampliando e reformando os hortos exteriores e interiores.
Actividades dentro do centro
Primeiro trimestre

• Continuamos coa recollida de tapóns, pilas e tóner.
• Sacouse do horto botánico o limoeiro e fíxose a poda de árbores e arbustos dos hortos e do

exterior.
• Limpeza e colocación dos armarios dos distintos hortos, plantación no horto aromático e

nos hortos exteriores.
• Colaborar  cos  distintos  ciclos,  no  indulto  da  castaña  sementándoa nun  recipiente  de

refugallo e na elaboración de adornos do nadal.

Segundo trimestre

• Coidado dos hortos aromático, botánico e exteriores.
• Sacáronse os bloques do horto ecolóxico e leváronse a zona dos hortos exteriores e con

eles fíxose un pequeno xardín na esquina do patio, con plantas que tíñamos e que fomos
mercando. 

• Neste trimestre no horto ecolóxico fixemos sementeiros de tomates, pementos e cabaza.
• Subiuse a aula virtual do colexio no apartado de Educación Ambiental, material sobre a

reciclaxe e sobre as novas plantas do horto aromático.
• Colocouse no cortizo da entrada do horto aromático novos carteis informativos sobre as

plantas que temos no horto.
Terceiro trimestre

• Os distintos cursos que teñen hortos exteriores fixeron plantacións de tomates, leitugas,
cebolas, remolacha, acelgas, framboesas, amorodos, xirasois, algunhas desas plantas foron
das que saíron dos sementeiros que fixemos no horto ecolóxico.

• Pintáronse  pneumáticos,  algúns  empregámolos  para  cos  nenos/as  xoguen  e  outros  os
colocamos nun lateral do patio e plantamos plantas moi variadas.

• Os castiñeiros que naceron do indulto da castaña, leváronse ao horto aromático para o seu
mantemento ata o curso que vén, tendo xa programada unha saída para cos nenos/as os
planten nunha zoa facilitada pola consellería de medio ambiente.

Aproveitamento de medios e recursos existentes. Novo material mercado
• Para  mellorar  o  traballo  nos  distintos  hortos,  compráronse  máis  guantes  para  os/as

nenos/as e adultos, os cales están colocados no horto ecolóxico.
• Mercáronse plantas e bulbos para os hortos exteriores e o horto aromático.
• Comprouse tea anti-herba e produtos para protexer e coidar as plantas.

Valoración dos resultados e propostas cara o vindeiro curso
Os resultados obtidos facendo referencia a participación de toda a comunidade educativa non
foron todo os desexados, os nenos seguen a tirar lixo fóra das papeleiras e a non teñen coidado
cando xogan no patio pisando os hortos. As patrullas verdes e a recollida de lixo, funcionaron
bastante ben. 
Propoñemos de cara o curso que vén, mercar programadores de rego por goteo para os hortos
interiores, para aforrar auga e tamén asegurar o mantemento das plantas e se é posible pór unha
toma de auga no horto botánico.

ACTIVIDADES EXTRAESCOLARES E COMPLEMENTARIAS

As actividades Extraescolares e Complementarias son unha importante axuda no proceso de 
aprendizaxe do noso alumnado. Favorecen as aprendizaxes significativas e axudan a fixar os 
conceptos que se traballan nas aulas. En definitiva, facilitan o coñecemento da realidade que nos 
rodea.

No noso centro, a tenor do número e calidade das mesmas, estamos convencidos da súa 
importancia. A través delas o alumnado ten un coñecemento máis real da contorna, ten unha 
maior motivación cara a lectura, mellora a súa expresión oral, aprende a traballar en grupo, é máis 
solidario, respecta en maior medida o medio ambiente, adquire coñecementos curriculares dunha 
forma máis práctica, directa e lúdica, participa das tradicións máis arraigadas da nosa cultura, 
mellora a súa condición física, pon en valor a nosa lingua... Queremos agradecer ás familias e a 
moitas outras persoas alleas á nosa comunidade educativa, a súa colaboración desinteresada na 
realización de moitas das actividades que a continuación se relacionan. Sen a implicación e o 
esforzo de tod@s eles/-as e de tod@s vós, compañeir@s, sería imposible levalas a cabo.

Concursos
• Concurso de Radio Ecopreguntoiro, de RADIOVOZ (o día 28 de febreiro). Participaron 

alumn@s de 6º de Primaria. Este ano non pasamos da primeira rolda.

• Concurso de Cubos Rubik (21 de abril). Na nosa biblioteca e aberto a todo o alumnado do 
colexio.

• A partires de marzo desenvolveuse no colexio a Olimpíada do Saber onde o alumnado de 
Primaria, por equipos, demostraba os seus coñecementos e capacidade de busca de 
información sobre diversos temas.

Actos solidarios
• Recollida de Tapóns: Durante todo o curso, fixemos unha recollida de tapóns de plástico 

para sufragar aqueles aparellos que facilitarán o día a día a nen@s con minusvalías. En 
colaboración coa Fundación SEUR.

• Recollida de cartuchos de impresora baleiros. Durante todo o curso.

• Recollida de bolígrafos e rotuladores.

Charlas, obradoiros, actuacións, exposicións e proxeccións
• 29 de setembro: Obradoiro #m8florencio #m8galego. Para o alumnado de 5º de Primaria.

• 3, 5, 10 e 13 de outubro: Obradoiro Locución e impostación para Radio Escolar. Para o 
alumnado de 5º e 6º de Primaria.

• 5 de outubro: Programa de Radio “Menuda Tropa” de Onda Cero: gravado co alumnado de
4 anos B e 1ºB nas aulas do noso colexio.

• 13 e 14 de outubro: Charlas sobre o Camiño Escolar Seguro. Pola Policía Local do Barco 
para o alumnado de 3º a 6º de Primaria.

• 17 de outubro: Exposición “Florencio Delgado Gurriarán. Compromiso na distancia”. Na 
Biblioteca Municipal para o alumnado de 5º de Primaria.

• 12 a 15 de decembro: Obradoiro para construción de relacións de bo trato. Organizado 
polo CIM do Barco para o alumnado de 5º e 6º de Primaria.

• Do 1 ao 14 de febreiro e do 13 ao 24 de marzo: Programa Almorzos Saudables, da Unión 
Europea co fin de fomentar uns hábitos alimenticios saudables entre a cativada, a través do
reparto de froita e leite nos recreos en dúas quendas de  10 días.

• 15, 23 e 28 de febreiro e 2, 7 e 9 de marzo: Obradoiro de nutrición Comendo cores. 
Impartido pola Nutricionista do Centro de Saúde para o alumnado de 4º, 5º e 6º de 
Primaria.

• 24 de febreiro: Charla sobre enerxía. Para o alumnado de 3º de Primaria-

• 1, 3, 7 e 10 de marzo: Obradoiro de Xestión emocional e habilidades sociais. Impartido 
pola Cruz Vermella Valdeorras para o  alumnado de 5º e 6º de Primaria.

• 9 de marzo: Obradoiro de Primeiros Auxilios. Para o alumnado de 3º de Primaria.

• 10 de marzo: Charla sobre enerxía. Impartida por un técnico de Iberdrola para o alumnado 
de 4º de Primaria.

• 13, 15, 21 e 24 de marzo: Obradoiro sobre Saúde Sexual e Adolescencia. Impartido pola 
Cruz Vermella Valdeorras para o alumnado do 3º Ciclo de Primaria.

• 21 e 22 de marzo: Charla sobre Hixiene Dental. Impartida pola hixienista dental do Centro 
de Saúde do Barco de Valdeorras.

• 24 de marzo: Charla sobre aeroxeradores. Para o alumnado de 4º de Primaria.

• 29 de marzo: Biblioteca Creativa. Construción de espazos lectores con vimbios. Por Julia 
de la Cal. Para o alumnado de 4º e 6º de Primaria.

• 18, 19 e 20 de abril e 2, 3, 4, 5, 8 e 9 de maio: Charlas de Educación Viaria. Impartidas pola 
Policía Local ao alumnado de Infantil de 3 e 5 anos en abril e 1º, 2º, 4º e 6º de Primaria nas 
datas de maio antes citadas.

• 19 de abril: Charla do Plan Director sobre Acoso Escolar. Impartida pola Garda Civil para o 
alumnado do 3º Ciclo de Primaria.

• 25 de abril: Presentación Instrumental do alumnado do Conservatorio. Para toda Primaria.
No Teatro Lauro Olmo da nosa localidade.

• 26 de abril: Contacontos de Kalandraka, por Paco Nogueiras. Para o alumnado de 1º de 
Primaria.

• 26 de abril: XVIII Obradoiro de Xogos Tradicionais para o alumnado de 5º de primaria. 
Impartido por Lito, do Obradoiro de Xogos Populares e Tradicionais da Deputación de 
Ourense.

• 27 de abril: Teatro en inglés You can’t stop my dream. No Teatro Lauro Olmo, para o 
alumnado de 4º a 6º de Primaria.

• 28 de abril: Programa Radio na Biblio. Organizado por Radiovoz. Para o alumnado de 4º de 
Primaria.

• 3 e 4 de maio: Contacontos con Eva Iglesias. Alumnado do 1º Ciclo de Primaria.

• 12 de maio: Contacontos de Anaya. Para o alumnado de Infantil e 1º Ciclo de Primaria.

• 15 de maio: Pintado colectivo do mural conmemorativo do 50 aniversario do colexio. Coa 
inestimable colaboración do artista Gerardo Rodríguez “Chere”

• 16 de maio: Feira de Proxectos sobre a enerxía. Todo o colexio participou nesta actividade.

• 23, 24 e 25 de maio: Obradoiro de engalanado de árbores. Coa colaboración das familias 
na elaboración das pezas de labor de gancho e da ANPA á hora de facer a montaxe nas 
árbores do patio do colexio. Participou o alumnado de 1ºB, 3º, 4ºB, 5ºA e 6ºA.

• 29 de maio: Obradoiro de Hixiene Dental. Para todo o alumnado de Infantil.

• 30 de maio e 6 de xuño: Obradoiro de revolución adolescente: educación sexual, 
diversidade, emocións e drogas. Organizado polas enfermeiras de Pediatría do Barco e da 
Rúa. Para o alumnado de 6º de Primaria.

• 31 de maio: Inauguración do mural do 50 aniversario do colexio e foto colectiva.

• 1 de xuño: Sesión de Cine no Teatro Lauro Olmo. Para todo o alumnado do Centro.

• 2 de xuño: Acto da Cápsula do Tempo. Nela introducíronse diversos detalles que quixo 
aportar cada aula. A cápsula permanecerá pechada ata dentro de 25 anos.

• 2 de xuño: Masterclass de Zumba. No patio para todo o colexio.

• 2 de xuño: Festival do 50 aniversario. Multitudinario Festival cun pavillón do cole 
abarrotado como nunca antes se vira, para desfrutar das actuacións de todas as aulas do 
colexio.

• Do 13 ao 19 de xuño: Exposición Mulleres na Ciencia, de eXXperimenta en feminino. 15 
paneis aportados pola Campus de Ourense da Universidade de Vigo, ubicados polos 
distintos corredores do cole.

• 16 de xuño: Charla do Día do Refuxiado. Realizada pola Cruz Vermella de Valdeorras para o
alumnado de 5º de Primaria.

• Dino Radio. Fixéronse 8 programas de radio ao longo do curso coas seguintes temáticas: 
Dino Radio e o cubo de Rubik, Entrevista á profe Merche, A Ciencia en Galego na nosa 
Radio, Entrevista Fotovoltaica, Programa do Día da Muller, Entrevista Hidroeléctrica, Nova 
Entrevista sobre a enerxía eólica e  Programa Radio Voz.

Celebracións, saídas e excursións
• Visita á adega Godeval, Igrexa e Mosteiro de Xagoaza e Torre do Castro (27 de outubro): 

Polo alumnado de 5º de Primaria.

• SAMAÍN (28 de outubro): todo o colexio celebrouno con diversos actos e actividades: 
exposición de cabazas decoradas (do 24 ao 28 de outubro), animación de teatro infantil, 
túnel do terror (só para Primaria), Escape Room (para o alumnado de 6º de Primaria), 
Photocall do Samaín, Festa Terrorífica (Infantil e 1º Ciclo de Primaria), proxección de 
películas infantís de medo,...

• Mates no teu super (7 e 14 de novembro): desenvolvida polo supermercado Eroski para o 
alumnado de 5º de Primaria.

• Visita á Depuradora (9 de novembro): polo alumnado de 3º de Primaria.

• Visita á Adega Cooperativa Vinos Barco (9 de novembro): por parte do alumnado de 4º de 
Primaria.

• Polo San Martiño, peóns ao camiño (11 de novembro): baile colectivo de peóns no patio 
de recreo, polo alumnado de primaria do colexio.

• MAGOSTO (11 de novembro): Este curso volvemos gozar desta celebración no patio do 
colexio e coa presenza das familias coma antes da COVID. Comemos castañas e chourizos 
asados e a ANPA nos convidou a un chocolate ben quentiño con bica. Tamén se fixeron 
plantacións de castañas en diferentes aulas (“o indulto da castaña”) e diversos traballos 
manuais coas castañas (debuxos coas castañas, ourizos, castañeiros...

• Visita a Castañas Rafael, Biobra e o Centro de Interpretación do Parque Natural da Serra 
da Enciña da Lastra. Por parte do alumnado de 2º de Primaria.

• Día Internacional da eliminación da Violencia contra a Muller (25 de novembro): fixemos 
cos nosos corpos un 25N xigante e un gran lazo. Cada neno portaba unha cartolina morada 
para que a vista de dron se apreciasen mellor as letras e o debuxo. 

• Experimentos da Semana da Ciencia en Galego (2 de decembro): actividade onde se 
conxuga a explicación de diferentes experimentos científicos, coa utilización do galego 
como lingua vehicular. Ademais de traballar a expresión oral en público.

• Saída de recoñecemento da ruta azul do Camiño Escolar Seguro (5 de decembro): por 
parte do alumnado de 3º a 6º de Primaria inscrito nesta actividade. Organizado pola Policía 
Local.

• Saída de recoñecemento da ruta vermella do Camiño Escolar Seguro (7 de decembro): por
parte do alumnado de 3º a 6º de Primaria inscrito nesta actividade. Organizado pola Policía 
Local.

• NADAL: Tivemos a visita do Apalpador (19 de decembro) para os máis pequenos do 
colexio. O martes 20 de decembro tivemos o ensaio xeral do Festival de Nadal para os 
Grupos A de Infantil e Primaria e, xa pola tarde, os respectivos Festivais para as familias. O 
mércores 21 seguimos a mesma dinámica para os grupos B. O xoves 22 de decembro 
visitaron o colexio os Reis Magos de Oriente e recibímolos tod@s no noso pavillón. Tamén 
lles entregamos aos avós da Residencia de Fátima as postais da actividade Unha postal 
para os nosos maiores. Tamén tivemos un Buzón Real, elaborado pola ANPA, onde os máis 
pequenos puideron depositar os seus desexos en forma de carta. Houbo tamén unha 
sesión de Photocall cos Reis Magos no patio cuberto. Como remate, as nais de Infantil 
repetiron a súa actuación do Festival para o alumnado de Primaria e foi un éxito total.

• DÍA DA PAZ (30 de xaneiro): Amais do adornado de portas, ventás e paredes con 
referencias a este día, fixemos un acto central no patio do colexio que consistiu en realizar 
un mandala xigante entre todo o alumnado do colexio. Logo saímos a cantar tod@s xunt@s
unha canción arredor do mandala.

• ENTROIDO: Este ano puidemos recuperar o día 17 de febreiro o tradicional desfile de 
Entroido coa presenza das familias. Con disfraces de temática variada. Como preludio do 
día grande de Entroido, celebramos o Xoves de Compadres (9 de febreiro), Xoves de 
Comadres (16 de febreiro) e seguimos as Ordes do Meco (13 a 17 de febreiro).

• Día da Muller (8 de marzo): Organizamos unha exposición por todos os corredores do 
colexio sobre mulleres relevantes da historia. Tamén se fixo un programa de radio sobre 
elas.

• Excursión ao Parque de Aventura Penaventura en Portugal (do 13 ao 16 de marzo). 
Excursión de Fin de Etapa para o alumnado de 6º de Primaria que remata os seus estudos 
no noso centro.

• Visita ao Xulgado (22 de marzo e 14 de abril): o alumnado de 6º de Primaria.

• Conmemoración do día do Síndrome de Down (21 de marzo): todo o alumnado acudiu ao 
centro cun calcetín de cada cor.

• Visita á Clínica Veterinarios del Sil (24 de marzo): polo alumnado de Infantil de 4 anos.

• Visita á Biblioteca Pública (21 de abril): polo alumnado de 1º de Primaria.

• SEMANA DO LIBRO: Mercadiño de intercambio de libros usados (do 25 ao 28 de abril), 
realizouse na Biblioteca do colexio por ciclos. Ademais se construíu unha árbore de libros 
no patio cuberto do colexio.

• Visita ao Mercado (26 de abril): polo alumnado de Infantil de 5 anos.

• Festa dos Maios (1 de maio): o alumnado e familias de 5º de Primaria elaboraron dous 
fermosos maios (artístico e enxebre), resultando este último gañador na súa categoría.

• Excursión de 5º de Primaria ao Coto Escolar de León e visitas á cidade de León e a Astorga 
(2 e 3 de maio).

• Excursión do 2º Ciclo de Primaria ao Parque Multiaventura de Binatur en Ocero del Bierzo
(3 de maio).

• Visita ao Institutos Lauro Olmo (8 de maio), por parte do alumnado de 6º que o vindeiro 
curso continuará os seus estudos neste centro.

• Visita a Onda Cero e gravación dun programa de radio (9 de maio): foi o alumnado de 5 
anos.

• Visita ao Punto Limpo (18 de maio): o alumnado de 1º de Primaria,

• Excursión a Marcelle (19 de maio). Excursión realizada polo 1º Ciclo de Primaria.

• Excursión a Carucedo (24 de maio): foi o alumnado de Infantil de 5 anos.

• Medios de transporte. O Taxi (29 de maio): Para o alumnado de 2º de Primaria.

• Visita ao Centro de Saúde (8 de xuño): foi o alumnado de 3 anos e percorreron as Salas de 
Urxencias, Dentista, Pediatra e Fisioterapia.

• Visita ao Concello (9 de xuño): polo alumnado de 4º de Primaria.

• Excursión ao Aquapark de Cerceda (14 de xuño). Organizada por Radiovoz, como festa final
do Concurso Ecopreguntoiro no que participou o alumnado de 6º de Primaria. Tamén foi o 
alumnado de 5º de Primaria.

• Graduación do alumnado de 6º de Ensino Infantil (14 de xuño).

• Excursión á Granxa-Escola A Capilla de O Bolo (15 de xuño). Foron as aulas de Infantil de 3 
e 4 anos.

• Graduación do alumnado de 6º de Primaria (15 de xuño).

• Saída polo Malecón (16 de xuño). Polo alumnado de 3 anos.

• Merenda nos Xardíns da Casa Grande de Viloira (19 de xuño). Foi o alumnado de 5 anos 
do colexio.

• Acampada de Fin de Curso (19 de xuño). O alumnado de 4º de Primaria pasará a noite no 
pavillón do colexio para poñerlle punto e final ao presente curso.

• Festa de Inchables (20 de xuño): A ANPA do colexio obsequiou a todo o alumnado con esta 
Festa de Fin de Curso, enchendo o patio do colexio de inchables. Como remate, a Festa da 
Escuma no patio principal do cole.

• Acampada de Despedida (20 de xuño). O alumnado de 6º de Primaria pasará a derradeira 
noite deste curso 2022-23 no pavillón do colexio como despedida do colexio onde 
estudaron durante 9 anos da súa vida.

• Partido de patabéisbol (21 de xuño): Como despedida do alumnado de 6º xogámoslle o 
profesorado un partido de patabéisbol.

•

Este curso fixéronse no colexio 87 actividades extraescolares e Complementarias desenvolvidas 
en 158 días, cun alto valor formativo, que non sería posible levar a cabo sen o esforzo de todo o 
profesorado; coa colaboración das familias en moitas das actividades e, por suposto, sen a achega 
de todas aquelas empresas, organismos públicos e persoas que, individual e/ou colectivamente, 
aportaron o seu gran de area na formación do noso alumnado.

COMEDOR ESCOLAR 

Persoal
O persoal encargado da atención e funcionamento do Comedor do C.E.I.P. “Condesa de Fenosa”
estivo integrado por: 

• A directora do centro, Mª Carmen García Fernández, que delegou a xestión en Xoaquín
Freixeiro Álvarez.

• A encargada de comedor, Pilar Prada Rodríguez
• O  persoal  laboral  composto  por  unha  cociñeira  e  catro  axudantes,  que  se  ocupou  da

elaboración de comidas en base aos menús.. 
• Persoal de atención e vixilancia: integrado por persoas propostas pola directora do centro

nas condicións e número esixido segundo o número de comensais. 

Funcionamento
O  funcionamento do Comedor  escolar  seguiu as pautas  marcadas  no Plan de funcionamento,
baseado  no  Decreto  10/2007,  do  25  de  Xaneiro,  polo  que  se  regula  o  funcionamento  dos
Comedores escolares nos centros docentes públicos non universitarios dependentes da Consellería
de Educación e Ordenación Universitaria. 
Os dous comedores que se empregaron foron o comedor principal  e o de ensino infantil,  sen
ningún espazo adicional como na época da Covid. Habilitáronse tres quendas para comer, unha
para as nais coidadoras, outra para a quenda xeral e outra para o alumnado colaborador e máis o
profesorado.
Os labores de atención educativa, coidado e vixilancia dos nen@s de Comedor foron realizadas por
quince coidadores cada día, oito nais colaboradoras en horario completo e unha con asistencia
catro días á semana. Pola banda dos mestres, catro  traballaron no comedor todos os días, dous
tres días á semana, un dous días e tres só un día á semana.  Ademais, durante o tempo da comida,
as dúas auxiliares técnicas educativas axudaron na atención dos nen@s que están ao seu cargo. 
Volvemos ter neste curso tempo de lecer tras a comida co que os conflitos asociados a un tempo
de recreo tan longo volveron. Sempre vimos este recreo cunha duración excesiva e que se realiza
cun control insuficiente, xa que o número do alumnado non permite que as coidadoras controlen
axeitadamente todo o que sucede. 

Balance dos obxectivos 
En termos xerais o balance dos obxectivos é satisfactorio. 
Conseguiuse ofertar un menú san e equilibrado, que incluíra alimentos de todos os grupos, así
como ter  en conta factores culturais  da nosa comunidade.  A aceptación deste polo alumnado
usuario é moi positiva. 
Os nen@s están moi concienciados de que deben comer un pouco de todo e non acostuma haber
problemas. Aceptan de mellor grao os novos alimentos, así como peixes e hortalizas. Sen embargo

cos nen@s que comezan novos no comedor hai que “pelexar” moito, pois, en xeral, están pouco
habituados a comer froitas, legumes e verduras. Incluso entre os máis pequenos, danse casos de
usuarios que só comen triturado ou seguen tomando biberón, o que dificulta a promoción duns
hábitos  alimentarios  adecuados.  Neste  aspecto  sería  conveniente  contar  con máis  axudas  das
familias que deben continuar na casa o labor realizado no Comedor Escolar. 
Ao longo do curso potenciáronse durante os tres trimestres o traballo de determinadas normas.
Fundamentalmente:  deixar  a  mesa  ben  recollida,  utilizar  ben  os  cubertos  e  lavar  as  mans
previamente á comida. 
A respecto do control de ruído no comedor é un problema de difícil solución. Durante os anos da
pandemia, coa redución de aforo no comedor por mor do sistema de quendas e diversificación de
espazos, sumado ao non xantar enfrontados aos compañeiros, co que se limita a conversación aos
compañeiros dos lados, o nivel de ruído do comedor diminuíu enormemente. 
Este ano o nivel de ruído, eliminado  o sistema de quendas volveu a ser moi elevado, así que
volvemos pensar que haberá que traballar  para diminuír o número de alumn@s presentes no
comedor,  ben establecendo  quendas  ou  diversificando  espazos,  pois  á  luz  da  experiencia  isto
semella que ha ser unha boa alternativa para que tamén a nivel  de ruído o comedor sexa un
espazo saudable.
Deixamos as  bandexas  plásticas  e volvemos empregar  os  pratos  de louza  que se  empregaban
normalmente no comedor.
Os  nen@s  con  alerxias,  intolerancias  ou  restricións  relixiosas  a  certos  alimentos  non  foron
sentados  xuntos  como se  facía  habitualmente.  Daquela,  e  tendo  en  conta  que  a  posición  no
comedor  quedou inalterada  durante  todo o  curso,  púxose  un  pequeno sinal  para  advertir  ao
persoal  coidador  e  así  evitar  erros  e   extremar  as  medidas  para  evitar  contaminacións  dos
alimentos.
As  minutas de comedor seguen a ser as mesmas que cursos pasados con lixeiras modificacións,
entre outras cousas de novos alimentos. Non varían moito posto que na realización dos mesmos
colaborou un pediatra da zona,  iniciativa moi  positiva e beneficiosa para os  usuarios  do noso
comedor escolar. 
Durante este curso se repartiron os menús cada mes, e tamén se atopan colgados na páxina web
do colexio, que xa resulta a maior fonte de información sobre os menús.
Tamén houbo que elaborar un informe solicitado pola Consellería para ser remitido a Europa con
información sobre menús, menús para alérxicos, xeitos de preparación, orixe dos alimentos...
Segue quedando pendente a realización dun simulacro de incendio na hora da comida, pois nos
parece  interesante  que  coincida  coa  hora  de  comedor.  Sería  bo  contar  coa  colaboración  do
Concello neste aspecto. Aínda así, este ano co protocolo sanitario non nos pareceu apropiado nin
seguro a realización deste simulacro.
Un  dos  obxectivos  primordiais  do  Comedor  Escolar  deste  Centro  é  proporcionar  a  toda  a
Comunidade Educativa un servizo básico e cotián que facilite a conveniencia do traballo diario das
familias.  Durante  este  curso  foi  posible  dar  este  servizo,  con  gran  satisfacción  por  parte  da
comunidade educativa deste centro. 
En canto ás instalacións do Comedor e mantemento das mesmas realizáronse algunhas melloras e
outras están en marcha cara o seguinte curso: 

Melloras realizadas: 
• Desratización e desinsectación do comedor e cociña por parte da empresa contratada polo

Concello, que se realiza todos os anos polo mes de agosto 
• Colocación de novas lámpadas de eliminación de insectos.

• Reparacións varias
• Accións de mantemento
• Adquisición (aínda en espera da súa instalación) dun tren de lavado e secado para substituír

os dous lavalouzas antigos que continuamente tiñan que ser reparados.

PRESENTACIÓN
Esta memoria pon o peche final o curso 2022/2023, servindo de balance das actividades levadas a
cabo e de proba documentada das mesmas. A memoria e realizada pola coordinación do Equipo de
Dinamización de Lingua Galega do Centro de Educación Infantil e Primaria Condesa de Fenosa de
O Barco de Valdeorras (Ourense) o longo do mes de Xuño do ano 2023.

SITUACIÓN PREVIA E PREPARACIÓN DAS ACTIVIDADES
O CEIP Condesa de Fenosa é un centro  no  que se recolle a todo o alumnado  do  Concello de O
Barco de Valdeorras, compartindo esta función con outros dous centros públicos e un concertado. O
noso centro conta cun total de 352 alumnas e alumnos de educación infantil e primaria.
O equipo de Dinamización da Lingua Galega (EDLG) esta composto por profesorado do propio
centro, sendo estas as persoas integrantes:

MEMBROS DO EDLG CARGO

1 Julia Sánchez Rodríguez Titora Infantil

2 María NievesEscuredo López Titora Infantil

3 Aurora Delgado Pérez Titora Primaria

4 Marta Lázaro Fontao Titora Primaria

5 Ana María Fernández Titora Primaria

6 Diana Gómez Fernández PT

7 Alba Ben Valle AL

8 Lorena Ramírez Pérez PT

COORDINACIÓN DO EDLG

Nuria Álvarez Rodríguez Titora infantil

Para a preparación das actividades fixáronse unha serie de condicións:
• Reunións ordinarias de forma mensual, segundo luns de cada mes durante a hora de 

permanencia Extraordinaria
• Reunións extraordinarias cando sexa preciso para a preparación de diversas actividades.
• Unha reunión extraordinaria ao inicio do curso académico para a preparación das diversas 

actividades e a posta en marcha do grupo.
Co inicio do curso se establecen dous tipos de actividades que se desenvolveran ao longo de todo o 
curso académico:



ACTIVIDADES
PERMANENTES

Aquelas que se desenvolven ao longo de todo o curso, sen 
unha temporalización concreta.

ACTIVIDADES TEMPORAIS
Cunha temporalización máis puntual. Estas poderiamos 
clasificalas en actividades conmemorativas; abarcando un so 
día ou continuadas, cando xa nos referimos a un percorrido 
semanal ou quincenal.

ACTIVIDADES DESENVOLTAS E DESCRICIÓN DAS MESMAS
A  continuación  realizamos  unha  relación  de  tódalas  actividades,  indicando  o  seu  grao  de
consecución, o material empregado e o custo económico que puido existir. Ao principio incluiremos
tódalas  actividades  permanentes  e  despois  iremos  por  aquelas  temporais,  seguindo  unha  orde
cronolóxica.

DESCRICIÓN

CADERNOS

INFORMATIVOS E

NAIS E PAIS

Continuase  con  este  labor  dende  anos  pasados,  onde  animamos  ao
profesorado a empregar uns modelos realizados polo EDLG para usar
nas titorías.
Recursos  empregados:  material  funxible  do  centro  e  gasto  de
fotocopiadora.
Presuposto: 30€

TRADUCIÓN DE

MATERIAIS E

RECURSOS

Esta  actividade  permanente  levase  a  executar  dende  hai  xa  varios
cursos, onde imos animando a traducir materiais e recursos ao galego;
especialmente  se  realiza  no  eido  dixital,  onde  e  complicado  atopar
recursos no noso idioma.
Recursos  empregados:  material  funxible  do  centro  e  gastos  de
fotocopiadora.

ASESORAMENTO

NA  REVISIÓN  DE

DOCUMENTOS DE

CENTRO

Continuamos con este labor, onde cada membro do EDLG que forma
parte doutros organismos de centro colabora en animar e fomentar o
uso do noso idioma nos documentos do propio centro.
Recursos  empregados:  material  funxible  do  centro  e  gasto  de
fotocopiadora.

LECTURA 

SILENCIOSA

Tódolos días temos uns minutos no noso horario para facer a lectura
silenciosa.  Con  fin  de  fomentar  a  lectura  por  pracer,  xa  que  cada
alumna e alumno le  o que lle  apetece e  as mestras  e  mestres fan o
propio tamén. Durante estes minutos de lectura animase ao alumnado
tanto a coller libros de préstamo da biblioteca como tamén a escoller
libros escritos en lingua galega.
Recursos empregados: material da biblioteca e libros.

MOCHILAS 

VIAXEIRAS

Actividade proposta por parte do equipo de biblioteca para fomentar a
lectura dente Educación Infantil. Cada semana o alumnado de 5º e 6º de
E.I e 1º ciclo de E.P.  leva  unha mochila con un lote de sete contos en
galego para ler xunto coa familia na casa.
Recursos empregados: contos en galego, bolsa mochila
Presuposto: 40€

MARTES CONTO Actividade proposta polo equipo de biblioteca para fomentar a lectura



entre o alumnado e as
familias.  Convidáselle  as  familias  a  que  participen  na  lectura  ou
interpretación dun conto os martes.
Recursos empregados: material da biblioteca e libros en galego.

çAPADRIÑAMENTO 
LECTOR

Actividade proposta  polo equipo de biblioteca para fomentar a lectura
entre o alumnado de Educación Primaria e o alumnado de Educación
Infantil. Os nenos e nenas maiores van na hora do patio a contarlle un
conto ao alumnado de Educación Infantil.
Recursos empregados: material da biblioteca e libros en
galego.

LECTURA EN VOZ 

ALTA

Actividade proposta polo equipo de biblioteca para fomentar a lectura
entre o alumnado de todo o centro. Todos os venres na hora da lectura
silenciosa o alumando do 3º ciclo de Educación Primaria distribúese
por  todas  as  aulas  do  colexio  para  facer  lectura  dalgún  poema  ou
fragmento narrativo.
Recursos empregados: material da biblioteca e libros en
galego.

DINO RADIO

No noso colexio contamos con un pequeno estudo de radio. Durante
todo o curso o alumnado prepara diferentes programas de radio onde
podemos  escoitar  pequenas  entrevistas,  contos,manifestos…Todos  os
programas se fan en galego.
Recursos empregados: material da radio

FESTA DO 

SAMAÍN

Tradicionalmente vimos celebrando no centro, actividades encamiñadas
a  devolver  a  auténtica  natureza  e  orixe  celta  á  tradicional  festa  de
defuntos,  baixo o nome de “O Samaín”.  Dende o EDLG propúxose
celebrar o Samaín nunha data única para todo o centro. A data elexida
foi o mércores 28 de outubro. O alumnado veu o centro disfrazado o
propio día.
Fixemos  uns  tallares  de  xogos  en  colaboración  coas  familias  co
alumnado de educación infantil e co 1º ciclo de educación primaria.
O alumnado de 2º e 3º ciclo de educación primaria fixeron o túnel do
terror.
Recursos  empregados:disfraces,  material  funxible  e  material
audiovisual.

MAGOSTO

Celebramos unha festa  popular  e tradicional ao tempo que tentamos
preservala  da  súa  desaparición.  Nas  aulas  realizáronse  diversos
traballos para coñecer a castaña: recollida de refráns, adiviñas, ditos,
poesías,  cancións,  vocabulario  relacionado  co  tema,  orixe  da
castaña,usos, enfermidades do castiñeiro cultivo e recollida,economía
relacionada co tema...A realización da fogueira para asar as castañas e
pintarnos tizóns no patio do colexio, foi como sempre o colofón a esta
festa tradicional. O propio
día do San Martiño 11 de novembro  comemos  castañas  asadas  no
patio do colexio e convidóuselle as familias a que participaran.
Recursos empregados: material reciclado e castañas



SEMANA DA

CIENCIA EN

GALEGO

Pedíuselle  o  alumnado que pensara  e  realizara  un  experimento  para
compartir co resto da aula para o 3º ciclo. No 2º ciclo realizaron unha
exposición de fotos con ciencia, onde o alumnado tiña que facer  unha
foto  que  tivera  ciencia  e  logo  tiñan  que  pensar  a  súa  explicación.
Fixemos unha exposición. E por último no 1º ciclo e en
E.I.  convidamos  as  familias  a  que  viñeran  a  facer  experimentos  co
alumnado. A Semana de Ciencia en galego levouse a cabo durante a
semana do 28 ao 2 decembro.
Recursos empregados: diversos materiais para facer os experimentos e
material audiovisual.

DÍA

INTERNACIONAL

DA ELIMINACIÓN

DA VIOLENCIA

CONTRA A

MULLER

O 25 de novembro, celebrouse a “Xornada Internacional contra a 
violencia de xénero”.
Propuxemos facer unha
performa con todo o
alumnado do colexio onde
puxemos 25 N máis un lazo
violeta. Tamén fixemos a
lectura dun manifesto.
Realizamos un mural que
levaba por lema “non o digas máis” onde o alumnado tiña que escribir 
e decorar frases onde se firan reflexadas expresións machistas.
Recursos empregados: material funxible

VISITA DO 

APALPADOR

Como obxectivo  do  EDLG,  temos  o  de  retomar  tradicións  festivas  e
culturais que forman parte da nosa tradición como galegos e sobre todo
como galegos desta parte  do  noso país Galicia. Falamos sobre a figura
tradicional do “Apalpador”, para as celebracións do  Nadal,  mediante o
estudo por parte de todos os ciclos do significado desta figura mediante
consulta bibliográfica e documental.
Este ano a visita do Apalpador xa puido ser presencial e deixounos un
agasallo para Educación Infantil feito de madeira.
Recursos empregados: casiña de madeira para o patio do colexio
Presuposto: 130€

O NADAL NO 

CONDESA

Voltamos  a  normalidade  e  fixemos  un  festival  presencial  no   cal
convidamos as familias a que viñeran velo. Cada titoría preparou un
baile, cantiga, obra de teatro As actuacións este
ano foron maioritariamente en galego, participando diferentes membros
do EDLG en cada nivel para asesora e acompañar ás persoas titoras na
procura de material.
Recursos empregados: material audiovisual

LANYARD

O EDLG quixo desexarlle unhas felices festas ao resto de compañeiros/
as con un lanyard que tiña unha frase moi emotiva en galego “Sé o
profe que che gustaría ter”.
Recursos empregados: agasallo
Presuposto: 70€



XORNADA DA PAZ

Este ano plantexamos a actividade de
facer unha mandala no patio do noso
colexio por niveis e facer un vídeo
gravado dende arriba con un drone.
Tamén faremos a lectura dun manifesto
e realizaremos xogos cooperativos no
patio.
Recursos empregados: material
funxible

CREAMOS UN

VIDEO XOGO

En esta  actividade  o  alumando  deseña  o  seu  propio  vídeo  xogo de
plataformas en galego, debuxando os escenarios nunha folla en branco
con rotuladores. Posteriormente, con axuda da cámara da Tablet e unha
aplicación específica, dixitalizan os escenarios deseñados permitindo os
menores xogar con eles.
Recursos empregados: material audiovisual

O ENTROIDO NO

CONDESA

Dende o 16 ata o 24 de febreiro celebramos o entroido no noso colexio.
Comezamos co xoves de compadres, tal como indica a tradición, para
esta  xornada,  as  nenas  das  diferentes  aulas  elaborarán  un  meco  que
tiñan que agochar para que os nenos o atoparan. O seguinte xoves de
comadres, invertéronse os papeis e son os nenos os que fan a comadre e
as nenas teñen que atopalo.
Durante unha semana, todo o alumnado e máis o profesorado e persoal
do centro,  deberá  seguir  as  indicacións  que  diariamente  un  “Meco”
ubicado  nunha das  entradas  do  centro.  O  día anterior  pola  tarde,  o
Meco  iralle  indicando sobre a indumentaria que deberán levar para o
día  seguinte.  Todos deberemos cumprir  as súas ordes.  Para cada  día
haberá unha orde distinta. O venres de entroido fixemos un desfile polo
patio do colexio ao que estaban convidadas as familias.
Recursos empregados:disfraces e material funxible.

8M MULLERES 

IMPORTANTES

Para celebrar esta conmemoración fixemos
unha  exposición  de  mulleres  importantes
por  todas  as  aulas.  Cada  titoría  tiña  que
elexir unha muller que destacou ao longo da
súa vida e facer unha pequena presentación
nunha cartolina.
Recursos empregados: material funxible.

50 ANIVERSARIO NO 

COLEXIO

Este ano celebramos o 50 aniversario do noso centro e
queremos celebralo con diferentes actividades como:
Concurso  de  diseño de chapas: Motivaremos  ao alumnado para  que
participe en deseñar unha chapa na cal se reflexa o 50 aniversario do
noso colexio.
Entrevistas a ex alumnos- ex profesores: Convidaremos a ex alumnos e
ex profesores para poder facerlle algunha entrevista de cómo era antes
o noso colexio.
Exposición de artigo do colexio: Faremos una recopilación de artigos
de prensa publicados durante estes 50 anos.
Festival do 50 aniversario: Faremos un festival onde participará todo o
alumnado para 



celebrar dita data. 
Recursos empregados: 
material funxible. 
Presuposto: 100€

III CONCURSO DE

RELATOS CURTOS

NO CONDESA DE

FENOSA

Puxemos en marcha unha actividade co fin de promover o fomento do uso do
galego escrito. Para elo pensamos nun concurso. Elaboraremos a carteleira en
lingua galega para darlle publicidade o noso certame. Fixemos unha bases do
concursos  facendo  unha  división  por  idades  na  participación.  Tivemos  un
xurado externo ao centro para que elexira os gañadores que ían ser premiados.
Recursos empregados: material funxible
Presuposto: 100€

MES DAS LETRAS

REVISTA TRÁGAME

TERRA

Homenaxe ao  escritor  Fernández  del  Riego,  durante  todo o  mes  de
maio, se organizan unha serie de actividades intensivas que fomentan o
coñecemento  da  biografía  e  obra  da  figura  homenaxeada,  e  que
estimulan o emprego oral e escrito da nosa fala nun ambiente lúdico e
festivo.  Actividades,  que  se  dividen  en  aquelas  organizadas  e
desenvolvidas dende o noso centro,  como  outras en coordinación cos
EDLG  dos  centros  públicos  da  localidade,  coa  colaboración  de
institucións locais como o Concello de O Barco de Valdeorras.

As  actividades  en  coordinación  con  outros  centros  denomínase:
Tecedor de redes.  Realizaouse unha exposición do Paseo do Malecón,
centrada en resaltar o labor de Fernández del Riego como ponte entre
diferentes tempos, espazos e  mesmo  sensibilidades, ao  mesmo  tempo
que deu a coñecer a súa obra ensaística. Incluirá fotografías e pequenas
biografías de todas as persoas homenaxeadas ata a data o 17 de maio,
por ser un dos principais promotores da celebración do Día das Letras
Galegas;  así  como  diferentes  imaxes  e  obxectos  (elaborados  ou
escollidos polo alumnado) que lembren as institucións relacionadas coa
lingua, a literatura e a cultura
galegas  das  que  foi  membro  e,  nomeadamente,
nas que tivo algún cargo, así como a súa grande
obra ensaística.

No  centro  elaboramos  a  revista  deste  ano
Trágame Terra con traballos feitos polo alumnado
en galego. Entregóuselle un exemplar en formato
papel a cada
familia.
Recursos  empregados:  equipamento
informático e material funxible
Presuposto: 520€

PROPOSTAS DE MELLORA E OBXECTIVOS ACADADOS
As actividades anteriormente mencionadas acollen unha serie de propostas de mellora que foron
realizadas polo profesorado  do  centro nos equipos de ciclo.   Estas propostas  de non teren  sido
realizadas se considera que a actividade se considera adecuada no contexto no que se empregou.
Así mesmo analizamos os obxectivos acadados por cada unha das actividadesrealizadas.



DESCRICIÓN

CADERNOS
INFORMATIVOS E NAIS E

PAIS

Avaliada positivamente
Obxectivos acadados: Outorgámoslle ao galego un sentido útil e 
practico no noso labor diario.

TRADUCIÓN DE
MATERIAIS E RECURSOS

Avaliada positivamente
Obxectivos acadados: Outorgámoslle ao galego un sentido útil e 
practico no noso labor diario.

ASESORAMENTO NA
REVISIÓN DE

DOCUMENTOS DE
CENTRO

Avaliada positivamente
Obxectivos acadados: Outorgámoslle ao galego un sentido útil e 
practico no noso labor diario.

LECTURA SILENCIOSA

Avaliada positivamente
Obxectivos acadados: Empregar o galego como
medio para acadar un pracer comunicativo. Empregar o galego de 
forma oral e escrita.

MOCHILAS VIAXEIRAS
Avaliada positivamente
Obxectivos acadados:  Empregar o galego como medio para acadar
un pracer comunicativo. Empregar o galego de forma oral e escrita.

MARTES CONTO
Avaliada positivamente
Obxectivos acadados: Empregar o galego como medio para acadar un
pracer comunicativo.

APADRIÑAMENTO
LECTOR

Avaliada positivamente
Obxectivos acadados: Fomentar un ambiente grato e propicio para o 
emprego da lingua galega.
Fomentar o uso do galego en tódolos ámbitos.

LECTURA EN VOZ ALTA

Avaliada positivamente
Obxectivos acadados: Fomentar un ambiente grato e propicio para o 
emprego da lingua galega.
Fomentar o uso do galego en tódolos ámbitos.

DINO RADIO

Avaliada positivamente
Obxectivos acadados: Empregar o galego como medio para acadar un
pracer comunicativo. Empregar
o galego de forma oral e escrita.

FESTA DO SAMAÍN
O horario programado debería ser máis amplo.
Obxectivos acadados: Empregar o galego como medio para acadar un
obxectivo lúdico.



MAGOSTO

O horario programado debería ser máis amplo. Obxectivos acadados: 
Empregar o galego como medio para acadar un obxectivo lúdico. 
Coñecemento
da realidade cultural galega.

SEMANA DA CIENCIA EN
GALEGO

Avaliada positivamente
Obxectivos acadados: Empregar o galego para un contexto científico.

DÍA INTERNACIONA DA
ELIMINACIÓN DA

VIOLENCIA CONTRA A
MULLER

Avaliada positivamente
Obxectivos acadados: Fomentar un ambiente grato e propicio para o 
emprego da lingua galega.
Fomentar o uso do galego en tódolos ámbitos

VISITA DO APALPADOR
Avaliada positivamente
Obxectivos acadados: Empregar o galego nun contexto lúdico.

FESTIVAL DE NADAL
Avaliada positivamente
Obxectivos acadados:   Empregar   o galego nun
contexto lúdico.

LANYARD
Avaliada positivamente
Obxectivos acadados:   Empregar   o galego nun contexto 
lúdico.

XORNADA DA PAZ
Avaliada positivamente
Obxectivos acadados:   Empregar   o galego nun contexto 
lúdico.

O ENTROIDO NO
CONDESA

Avaliada positivamente
Obxectivos acadados:   Empregar   o galego nun contexto 
lúdico. Coñecer elementos da cultura galega

8M MULLERES
IMPORTANTES

Avaliada positivamente
Obxectivos acadados:   Empregar   o galego nun contexto 
lúdico. Coñecer elementos da cultura galega

50 ANIVERSARIO
Avaliada positivamente
Obxectivos acadados:   Empregar   o galego nun contexto 
lúdico.



III CONCURSO DE
RELATOS CURTOS NO
CONDESA DE FENOSA

Avaliada positivamente
Obxectivos  acadados:  Elaborar  e  traducir  recursos  educativos
impresos e pictográficos, así como o rotulado de tódalas dependencias
do centro, para o achegamento do alumnado de Educación Especial e
Audición e Linguaxe, á lingua galega.
Potenciar o uso do galego escrito.

MES DAS LETRAS
REVISTA TRÁGAME

TERRA

Avaliada positivamente
Obxectivos acadados: Potenciar a celebración das festas populares da
bisbarra e daquelas marcadas polo calendario festivo da comunidade
(Letras Galegas).

Colaborar con outros centros, entidades e institucións na realización
de actividades cuxo obxectivo sexa potenciar o uso do idioma galego,
revitalizar tradicións ou recuperar a cultura.

CONCLUSIÓN
Con esta memoria poñemos peche final ao curso 2022/2023 no que se refire as actividades do
EDLG. Como propostas de mellora consideramos que algunhas das actividades non están adaptadas
ao horario programada, xa que en moitas de elas sobre todo as actividades propostas a nivel de ciclo
o tempo fíxose curto.

Directora: María del Carmen García Femández

Coordinadora: Nuria Álvarez Rodríguez

Grao de cumprimento dos obxectivos

Este ano, o ano da fin das restricións pola COVID, supuxo un esforzo enorme para volver recuperar unha chea
de  actividades  que  ou  ben  simplemente  desapareceran das  nosas  programacións,  ou  ben  se  realizaban
nunhas condicións que distaban moito da nosa idea orixinal.
Neste sentido puidemos recuperar todas as actividades que viñamos facendo antes da pandemia, mais porén
non  cos  niveis  de  participación  aos  que  estabamos  afeitos  antes  da  pandemia,  tanto  no  que  atinxe  ao
alumnado coma no que ten que ver coa participación do profesorado.
Puidemos recuperar o labor d@s encargad@s da biblioteca, os amadriñamentos e apadriñamentos lectores,
os clubs de escritura e lectura e démoslle un pulo importante ao traballo da radio. Pero sobre todo acadamos
un  importante  logro  coa  posta  en  marcha  de  novo,  dun  proxecto  documental  sobre  a  enerxía  do  que
falaremos máis adiante.
Falaremos nas conclusións desta memoria das achegas que ten feito o equipo de apoio para evitar as eivas na
aplicación  das  actividades  que  se  detectaron,  así  como  para  mellorar  a  participación  de  alumnado  e
profesorado,  que  teñen moito  que  ver,  ao  noso  entender,  cun modelo  de  traballo  que  se  instaurou  coa
pandemia e do que, ao igual que a máscara, teremos que nos desembarazar para recuperar unha actividade
máis normalizada.
Agora pasaremos a analizar polo miúdo cada un dos epígrafes desta memoria de actividades, e tentaremos
valorar criticamente as nosas eivas e acertos de cara ao traballo no vindeiro curso. 

Horario do encargado da biblioteca escolar

O  encargado  da  biblioteca  foi  Xoaquín  C.  Freixeiro  Álvarez,  que  tamén  leva  a  xefatura  de  estudos  e  a
coordinación do plan Dixital. 
Tamén contamos cun equipo de apoio á biblioteca conformado por un equipo estable de profesorado, ao que
todos os anos se suma algún mestre provisional con ganas de traballar e traer novas propostas á marcha da
biblioteca.
Este  equipo  organiza  os  clubs,  a  organización  da  olimpíada,  enfeita  a  biblioteca  e  realiza  a  entrega  de
diplomas e premios ao final do curso.
Tamén participa nas actividades de formación, como a que dentro do seminario de bibliotecas de Valdeorras
e Trives e no desenvolvemento dos proxectos SEMGAL se realizan no centro.
Este ano o Equipo de Apoio á Biblioteca estivo constituído por:

Ensino Infantil Sonia González, Lidia Bazaco

Primeiro Ciclo María Alejandre, Xoaquín Freixeiro

Segundo Ciclo Mª Carmen García, Manuela Álvarez

Terceiro Ciclo Concepción Moldes

Dep Orientación Cristina Martí
A presenza de membros do equipo de biblioteca en cada un dos equipos e departamentos fai que sexa doado
transmitir  as  iniciativas da biblioteca ao resto do profesorado do centro,  así  como dotarnos dun potente
feedback sobre a valoración de cada actividade e poder deste xeito adoptar as medidas correctoras indicadas.
O horario de dedicación á Biblioteca é o seguinte:

10:00-11:10 Recollida dos empréstamos, devolución dos exemplares e colocación nos andeis dos
exemplares.
Catalogación de novos exemplares

12:05-12:35 Empréstamos, ordenadores (en dúas quendas)

1

14:30-15:30 Empréstamos,  ordenadores  (en  catro  quendas),  hora  dos  deberes  (martes  e  xoves),
obradoiro de radio (venres), cine club (luns), xogos de mesa (mércores).

17:00-18:00 Neste horario a biblioteca abre os martes para a actividade de "Os martes conto" e os
xoves para o club de lectura e escritura do programa de "Lectura e Familias"

Tamén existe  un horario  asignado  a  cada aula  en horario  lectivo para o  uso da biblioteca en tarefas  de
investigación.

Actividades desenvolvidas, accións, procedementos e recursos

Temporalización inicial

1º Trimestre 2º Trimestre 3º Trimestre

Xestión

Reorganización dos espazos
catalogación dos novos 
fondos
Capacitación do profesorado 
no programa de xestión.

Instalación de novo 
mobiliario
Catalogación dos novos 
fondos

Catalogación dos novos 
fondos

Formación  de 
usuari@s

A CDU Traballos documentais Traballos documentais

Educación 
Documental

Olimpíada do Saber
Impresión 3D

Programación con Scratch
Deseño Escornabots

Promoción  da 
lectura

Radio na Biblio
Clubs de lecturas
Lectura silenciosa
Dinochilas
Bibliotecas de aula
Empréstamo

Radio na Biblio
Clubs de lecturas
Lectura silenciosa
Dinochilas
Bibliotecas de aula
Empréstamo
Intercambio de libros

Radio na Biblio
Clubs de lecturas
Lectura silenciosa
Dinochilas
Bibliotecas de aula
Empréstamos

Lectura e 
familias

Organización do proxecto
Obradoiro contacontos
Clubs de lectura e escritura

Clubs de lectura e escritura

Desenvolvemento das actividades

Actuacións en relación coa organización e xestión.

Neste curso continuamos coa progresiva substitución dos andeis, mercando nesta ocasión seis andeis novos
que  se  colocaron  na  primeira  sala  da  biblioteca  con  fondos  provenientes  de  LIA2,  e  con  fondos  de
funcionamento da Biblioteca do orzamento xeral do centro. Seguindo con este cambio progresivo tentaremos
o ano que vén incrementar o número de novos andeis para substituír os derradeiros elementos antigos da
zona de literatura para primeiros lectores.
No  que  atinxe  á  radio  escolar  este  ano  tivemos  unha  importante  produción  con  8  programas  nos  que
traballamos  entrevistas  e  explicacións  relacionadas  co  proxecto  documental  da  enerxía.  A  máis  destes
programas realizamos outros  adicados á  muller,  unha entrevista  á  profe  Merche,  familiar  de  Florencio  D.
Gurriarán, co que pechamos o ano adicado a este autor valdeorrés, e un programa sobre o Cubo de Rubik,
realizado no obradoiro de Radio.

Tivemos tamén unha formación para o alumnado de 5º e 6º curso, centrado na expresividade e impartido
pola directora dun grupo de teatro afeccionado da localidade.
Mención a parte merece a gravación dun podcast para Radio Voz, que foi emitido dende esa emisora no mes
de maio, e que nos permitiu asemade ter un  encontro coas profesionais do medio que viñeron ao centro para
realizar a gravación que resultou moi enriquecedor para tod@s nós, aclarándonos unha morea de dúbidas
que tiñamos sobre o funcionamento dunha emisora.
En canto á organización dos fondos da Biblioteca e á súa sinalización, continuamos traballando en facilitar o
acceso autónomo do alumnado aos fondos, mediante un sinalamento con iconos no lombo dos exemplares,
rematando a identificación dos cómics iniciada no ano anterior. Tamén incluímos neste labor de sinalización
unha nova icona para os libros de lectura doada e outra para os exemplares adicados aos clubs de lectura.
As  graderías  móbiles mercadas  no  ano  pasado  demostraron  a  súa  versatilidade,  aínda  que  nun  espazo
exterior á biblioteca, creando un auditorio ideal para a realización de actividades de contacontos, tanto da
editorial Kalandraka coma Anaya. 
En  canto  á  dotación  de  ordenadores  seguimos  contando  con  dous  ordenadores  de  xestión,  un  para
empréstamo e outro para tarefas  relacionadas  coa impresión 3D e audiovisuais,  4  portátiles  para  uso do
alumnado e 13 tablets convertibles para o uso con grupos clase en tarefas de procura da información. Tamén
mercamos 3 tablets para uso autónomo e libre.
A pantalla Chromecast, así como os 13 convertibles e o router wifi, agora ampliado cunha wifi corporativa de
maior potencia, forman parte do noso plan de converter a biblioteca nun lugar de traballo de colaboración, xa
que os traballos de cada tableta poden enviarse e compartirse ao través da pantalla co Chromecast. Tamén, a
respecto  deste  aspecto  sinalar  que  imos  aproveitando  recursos  da  aula  virtual  para  empregar  nestas
actividades colaborativas, como son as Wikis e os Board e as actividades H5P.
A  zona maker volveu a traballar os legos e a robótica (Panel Lego e Escornabots). No que atinxe aos retos
fuchiqueiros puidemos volver a realizar distintas propostas con material dende a mesma biblioteca, como a
realización de muíños de vento, onde mesmo podíamos ver traballar aos máis cativos baixo a supervisión dos
axudantes da Biblioteca. 
No  que  toca  aos  Escornabots  temos que  pensar  en  repoñer  algúns  modelos  xa  que  existe  un deterioro
causado  polo  uso  dalgúns  modelos.  Tamén  temos  problemas  coa  impresora  3D,  xa  que  non  quenta  o
extrusor. Fixemos probas e substituímos o Termisor por comprobar se era un problema de termostato, pero
non solucionou o problema, polo que probablemente se deba a un fallo nunha placa. Estamos procurando un
servizo técnico, pero co peche de Witbox, non é doado atopar quen poda arranxar o problema. Fixemos aínda
así  "chaveiros" para identificar as memorias USB do alumnado de 6º curso, para o que cada nen@ realizou un
deseño en 3D empregando a plataforma online de Tinkercad que foi impreso na impresora do polo creativo.
A  cámara de vídeo e a pantalla chroma, co novo equipamento que chegou dos Polos Creativos,  nos ten
permitido crear un set para a creación audiovisual, que era unha das aspiracións que tiñamos. 
Pola súa banda, os axudantes da biblioteca, este ano volveron ter o protagonismo que tiñan habitualmente,
aínda así haberá que procurar volver a realizar as actividades de formación a principio de curso.

Actuacións en relación coa dinamización da biblioteca e promoción dos recursos da biblioteca, coa
súa integración no tratamento do currículo e a súa contribución ao desenvolvemento das
competencias básicas do alumnado.

Neste curso volvemos abrir a biblioteca en horario libre nos dous períodos de lecer (recreo da mañá e do
comedor) para os empréstamos, lectura en sala e uso dos recursos da biblioteca, no entanto o número de
empréstamos  aos  que  estabamos  habituados  non  se  conseguiu.  Acadalo  cómpre  dunha  necesaria
complicidade entre a biblioteca e as titorías que haberá que potenciar en maior grao para o vindeiro curso.
Decidimos manter  o  programa de  mochilas  viaxeiras aos  cursos  de  infantil  para  o  empréstamo  libre.  As
dinochilas viaxaron os luns ás casas e volveron ao colexio os venres. Temos que valorar moi positivamente a

actividade das dinochilas,  aínda que valoramos como necesario aclarar ao profesorado e ás familias cal é o
obxectivo desta actividade para evitar que se confunda cunha actividade de comprensión lectora. 
O obxectivo básico da actividade, tal e como se deseñou, é o de fornecer dun material axeitado e variado que
permita un contacto cotián do alumnado co material impreso, cara acadar un hábito lector, para o que resulta
imprescindíbel un enfoque lúdico, un tempo de intimidade familiar ao redor do libro, preferiblemente ao se
deitar, e non unha actividade de papel e lapis avaliable coma se de deberes se tratase.
No que atinxe a “O Barquiño de Papel”, o boletín da biblioteca, non fomos quen de editalo coa frecuencia que
se  debía,  con  só  un  exemplar  por  trimestre,  bastante  menos  do  que  esperabamos.  A  periodicidade  do
Barquiño  é  unha  eiva  que  temos todos  os  anos,  e  que  só  aparece  cando  nos  deixa  tempo  o resto  das
actividades nas  que nos embarcamos.  Resulta  necesario  que dentro  do equipo  da biblioteca haxa unha
persoa encargada de garantir esa periodicidade mínima, implicando aos que poden facer as distintas seccións
do boletín, e de traballar con máis eficacia as recomendacións lectoras.
No exterior da biblioteca temos un espazo para as  exposicións de novidades ou de carácter temático que
actúan coma un reclamo para o empréstamo. 
As Bibliotecas de Aula, tanto para a lectura silenciosa como para apoio dos proxectos de procura documental ,
fórmanse con fondos en empréstamo da Biblioteca escolar, realizados a nome do profesor titor da aula. Deste
xeito acadamos que a escolma de texto sexa axeitada á idade e nivel lector dos alumnos e renóvanse unha vez
por trimestre cando menos, asegurando así lecturas novas e motivadoras. Os titores de primaria, para paliar o
sistema de quendas de uso da biblioteca, ampliaron a dotación das bibliotecas de aula e permitiron realizar
empréstamos dos títulos para  levar  ás  casas,  contabilizados a nivel  de profesorado pero sen rexistrar  no
programa de xestión da biblioteca.
O blog está  dividido  en  distintas  seccións:  booktubers,  Escornabots  e  impresión  3D,  clubs  de  escritura,
contacontos, radio escolar, actividades, efemérides, etc... 
Dino Radio conta cun apartado dentro da web da biblioteca  (http://www.edu.xunta.gal/centros/ceipcondesafenosa/taxonomy/term/65) para
subir os podcasts que imos gravando. Ao estudo de gravación lle incorporamos unhas gradarías móbiles, tal e
como recollemos na introdución, que nos están permitindo realizar gravacións con público. 
Este  ano,  tal  e  como se indicou en epígrafes anteriores,  os  programas que se elaboraron tiveron,  na súa
maioría, unha temática relacionada co tema das enerxías renovables, que foi o tema do proxecto documental.

Actuacións  en  relación  coa  formación  de  usuarios  e  educación  para  o  acceso  á  información
(Educación Documental)

Na aula virtual do centro contamos cunha serie de actividades relacionadas coa biblioteca e como todos os
anos realizáronse actividades de formación de usuarios con este material. 
Este ano a actividade da Olimpíada do Saber, sen o uso da Aula Virtual como na época pre-Covid, realizouse
por equipos, cos enigmas colgados á porta da biblioteca e con dúas urnas para botar as respostas dos dous
niveis en que se artellou o concurso.  Acadamos un nivel de participación bastante aceptable, porén unha
parte do profesorado, por unha falla de comunicación pola nosa parte ao dar por sentado que tod@s sabían
como funcionaba a actividade, non se implicou na medida que ao equipo nos tería gustado. Novamente
teremos que facer  unha profunda reflexión sobre como comunicar  ao novo profesorado as iniciativas  da
biblioteca 
Hai un par de anos suscitamos a posibilidade da construción dunha wikiteca,  un repositorio de recursos
relacionados coa biblioteca, e evidentemente, aínda que dun xeito embrionario, o que temos hoxe nela pode
encaixar nesta concepción. 
Na web tiñamos unha  viaxe interactiva na Biblioteca, aloxada en Poly de Google, pero cando este servizo
deixou de existir  substituímolo por unha funcionalidade de youtube para videos 360º, que se ben non é a
solución ideal, permite realizar esta viaxe virtual namentres non atopamos unha solución ideal. A nós se nos
ocorre que probablemente se podería solucionar empregando unha funcionalidade H5P que xa existe dentro

da aula virtual que resultaría unha solución ideal, mais que arestora non permite a súa inserción nunha web
pública.
No que atinxe aos  Proxectos este ano estivemos traballando no proxecto da enerxía. Desta volta unha boa
parte do centro involucrouse no tema dende distintos ángulos, co que se realizou un traballo moi interesante
e amplo. A radio escolar tivo un importante papel na realización do proxecto, así como a biblioteca, tanto
como impulsora do mesmo como por ser unha fonte de documentación e de recursos para os distintos
traballos das aulas participantes.
O proxecto rematou cunha feira de proxectos realizada no colexio a finais do mes de maio, onde se puideron
ver as máquinas elaboradas (muíños de vento e hidráulicos...),  realizouse un obradoiro de construción de
tarabelas, fixemos comida nun forno solar e ollamos e oímos entrevistas ao través de podcasts gravados na
radio e unha delas en formato audiovisual. 
Un papel importante na educación documental téñeno tamén os computadores, a Pizarra Dixital Interactiva, a
pantalla Chromecast de Smart e as tabletas híbridas da biblioteca, nos que o alumnado usuario pode facer as
súas procuras, ben no seu tempo de lecer ou ben no marco dos traballos de aula, e o profesorado dispón de
ferramentas para potenciar o traballo cooperativo e de investigación.
Continuamos tendo como materia de libre disposición  Alfabetización en Información, tanto en 4º coma en 6º,
co que traballamos a CDU, a colocación dos libros na biblioteca, a procura na OPAC e a localización dos
fondos  atopados.  Así  mesmo  traballamos  sobre  textos  extraendo  informacións,  elaborando  sínteses,
esquemas, cadros sinópticos e reelaborándoos. Asemade procuramos o desenvolvemento de habilidades de
busca  da  información,  tanto  a  nivel  de  documentos  impresos  como  dixitais,  mediante  a  realización  de
proxectos de investigación.
Paralelamente traballamos as linguaxes de programación con Scratch e Blockly Games, e fixemos deseños 3D
empregando Tinkercad e tamén un obradoiro de deseño de xogos para o escornabot co que nos adentramos
no manexo de programas de manipulación de imaxes (GIMP) e programas de deseño con gráficos vectoriais.
O deseño 3D non se puido imprimir xa que tivemos (temos aínda) un problema coa impresora 3D, xa que non
quenta o hotend. Nun principio pensamos que puidera ser que se avariase o termostato, pero tras cambiar a
peza e realizar comprobacións decatámonos de que o problema tiña que ter outra orixe, probablemente nun
circuíto impreso que regule a resistencia que permite quecer a peza do extrusor. Arestora estamos á procura
dun servizo técnico que atenda ás incidencias da Witbox, algo que resulta difícil pero que necesitamos para
poder seguir desenvolvendo estas actividades que tanto valora o alumnado.

Actividades en relación co fomento da lectura e co desenvolvemento do Proxecto Lector do Centro.

A lectura silenciosa, coa volta ao noso horario normal, recuperou o seu ritmo de 15 minutos diarios xusto á
entrada ao colexio. Dende o equipo de Biblioteca valoramos como moi positivo esta volta ao funcionamento
normal  desta actividade, mais porén, hai determinados aspectos que se deberían subliñar de cara ao vindeiro
curso. Houbo algunhas clases que empregaron a hora da lectura silenciosa como un exercicio de lectura en
grupo, noutros casos se permitía repasar leccións que ían ser preguntadas... en fin, actividades que desvirtúan
e non se corresponden cos obxectivos da actividade. Como en moitos outros aspectos dende o equipo nos
marcamos a necesidade de informar polo miúdo desta actividade ao principio de curso, subliñando os seus
obxectivos e a súa metodoloxía.
Recuperamos tamén a lectura dos venres, os martes conto, os apadriñamentos lectores e vaille co conto ao
profe. Tamén volveron funcionar sen restricións de participación os clubs de lectura, funcionando un club en
lingua inglesa (reading club, levado adiante por unha das profesoras de lingua inglesa), outro de cómics, un
outro máis de lectura doada (aproveitando a edición de varios títulos destas características por Galaxia). 
Mención a parte cómpre facer sobre o  proxecto Lectura e Familias,  onde realizamos un club de lectura e
escritura coas nais e pais do centro, e un obradoiro de contacontos con Manuel Caramés, director do grupo de
teatro afeccionado Gargallada Teatro.

A respecto do  proxecto ELBE-2 realizamos o reparto das credenciais e explicamos nas clases de 4º a 6º o
funcionamento da plataforma, e animamos ao alumnado a que usasen este servizo para acceder aos títulos
que  podían  ler  durante  a  lectura  silenciosa.  Polas  consultas  que  nos  fixo  o  alumnado  e  máis  polos
comentarios dos compañeir@s titor@s destes cursos, sabemos que houbo un maior uso a respecto de anos
anteriores.  En todo caso nos gustaría  que a experiencia  da lectura  en pantalla se  fixese con dispositivos
específicos dotados de tinta electrónica e non no ordenador. Cremos que a postura no proceso de lectura é
importante para a concentración, e que o ordenador é unha fonte de distraccións que os e-readers non teñen.
Tivemos algún problema cos  contrasinais  que  se  perderon e  que  nós  non puidemos solucionar  ao  non
dispormos do programa Koha de xestión bibliotecaria.
No que atinxe ás actividades de promoción da lectura, volvemos ter visitas tanto da editorial Kalandraka  con
Paco  Nogueiras  como  de  Anaya  con  Benxamín  Míguez,  que  se  realizaron  na  biblioteca  do  colexio  coas
gradarías e coxíns que se adquiriron nos últimos tempos, e que dotan á biblioteca dunha versatilidade moi
grande á hora da organización de espazos para adecualos ás distintas actividades que se realizan nela.

Outras actuacións

A cámara de vídeo, foi pouco empregada este ano, pero sen embargo estamos traballando no arranxo dun
espazo para crear un set  de audiovisuais  permanente,  o que nos vai  facilitar  enormemente o proceso de
gravación. Non ter que montar todo o equipamento cada vez que queiramos gravar, e simplemente poñer en
marcha o estudo de gravación con premer un botón, pensamos que vai axudar a dinamizar para o vindeiro
curso este recurso que nós consideramos de grande interese.
Tamén  celebramos,  como  todos  os  anos,  cunha  participación  que  se  achega  á  totalidade  do  centro,  o
mercadiño  de  intercambio  de  libros,  volvendo  a  celebrarse  no  espazo  físico  da  biblioteca,  dividindo  ao
alumnado en 4 grupos de idades (infantil, 1º, 2º e 3º ciclo de primaria)
A entrega de premios da biblioteca no marco da fin de curso e no espazo exterior volverá a realizarse nos días
finais do mes de xuño.
Non quero deixar de sinalar nesta memoria o importante labor de  formación realizado durante este curso,
tanto en PFPPs como no marco do seminario de bibliotecas escolares de Valdeorras e Trives onde varios
membros do Equipo de Apoio da Biblioteca realizamos un curso de ilustración, maquetación e encadernación
moi interesante. Neste ano realizáronse uns carteis ilustrados sobre poemas de Florencio Delgado Gurriarán,
que  se  tiñan traballado  o  ano  pasado  co  alumnado,  e  imprimimos unha serie  de  exemplares,  que  logo
encadernamos de xeito artesanal, dunha escolma de contos do Libro dos Moradores de Darío Xohán Cabana.

Grao de implicación do centro e da comunidade educativa

Como todos os anos temos que subliñar a implicación do profesorado do Equipo de Apoio á Biblioteca. A
nivel do resto do profesorado neste ano notamos certas reticencias á colaboración nas actividades, quizais
debidas a que estes anos de Covid nos fixeron esquecer o que é o traballo en actividades voluntarias, ou, moi
probablemente, por unha eiva no noso xeito de transmitir as necesidades de apoio.
De  cara  ao  curso  que  vén  temos  que  redobrar  os  nosos  esforzos  para  transmitir  a  importancia  destas
actividades e, ben seguro que o equipo de apoio fará ver ao profesorado dos ciclos os beneficios evidentes
destas colaboracións desinteresadas que tanto ben fan no alumnado. 
Outro punto importante é o dos  alumnos voluntarios  que dadas as limitacións destes últimos anos, tiñan
moitas gañas de colaborar na xestión da biblioteca.  Teremos que facer,  de cara ao curso que vén un bo
programa de formación con eles, volver a dividir as responsabilidades e facer unha grella coas quendas para
que tod@s poidan participar na medida das súas posibilidades.
Tamén queremos que as familias volvan xogar o papel destacado que tiñan na vida da Biblioteca. Valoramos
en grande medida o traballo que fixeron coas Dinochilas e a súa participación nas actividades do proxecto
Lectura e Familias, e queremos seguir contando con eles  na Biblioteca, representando contos co seu grupo de

teatro, ou simplemente visitando a biblioteca nos horarios de uso fóra do horario lectivo.
Por último subliñar que volvemos restablecer as nosas relacións coa Biblioteca Pública Municipal coas visitas
para a realización dos carnés de usuari@s do alumnado de 1º curso de primaria.

Grao de integración dos recursos da biblioteca no proceso de ensino e aprendizaxe das diversas
áreas do currículo

A biblioteca ten un importante papel polas achegas que fai para a adquisición de determinadas competencias
básicas que permiten unha mellor aprendizaxe de distintas áreas do currículo.
Non  vamos  incidir  no  importante  papel  na  adquisición  das  competencias  lectoras  e  escritoras que  as
actividades desenvolvidas dende a biblioteca teñen, así que imos centrarnos nas competencias de aprender a
aprender e na competencia dixital, que se desenvolven grazas ás actividades ALFIN que axudan a adquirir bos
hábitos para a selección de información, a súa estruturación e a súa expresión en diferentes soportes. Este ano
fixemos varios traballos na Aula Virtual empregando ferramentas coma o Board.
Elaboramos tamén unha Web para o apoio ao proxecto documental de enerxía onde se achegaban recursos
web e bibliográficos.
Tamén queremos destacar as tarefas de aprendizaxe da linguaxe de programación  Scratch  realizadas polo
alumnado de 4º  e 6º no marco das clases de alfabetización en Información.

Produción de materiais

1.- Como xa comentamos a edición do Barquiño de Papel neste ano só se fixeron dous números en formato
dixital.  O primeiro número foi fo mes de novembro e o segundo no mes de febreiro. No primeiro número
traballouse o tema do proxecto: reto fuchiqueiro coa realización dun muíño, un reto de programación sobre a
realización dun circuíto eléctrico e un reto de investigación sobre o que é a enerxía. Os mesmos apartados tivo
o número de febreiro cun reto fuchiqueiro coa elaboración dunha man robótica con pallas de refresco, un reto
de programación cun sol que dá vidas e un raio  que as quita, e un reto creativo para crear dúas portadas
alternativas ao Astérix e Cleopatra e o Viaxe á Lúa de Tintín.
2.- Promoveuse dende a biblioteca un proxecto documental integrado sobre a enerxía, facilitando a realización
ofrecendo bibliografía e unha web (http://centros.edu.xunta.es/ceipcondesadefenosa/bibliocondesa/proxectos/enerxia/index.html) con recursos online e
referencias bibliográficas.
3.- Neste curso publicamos, como todos os anos, a nosa revista escolar,  Trágame Terra, adicada este ano a
Francisco Fernández del Riego pero tamén á celebración do 50 aniversario da creación do noso centro, e onde
se poden observar multitude de traballos realizados polo alumnado, actividades de creación literaria, etc...
4.- Realizamos distintos  programas de Radio con varias  temáticas entre as  que destaca a realización de
varias entrevistas para o proxecto documental e a gravación dun podcast para Radio Voz. 
5.- Realizáronse distintos xogos en Scratch.
6.- No marco da Biblioteca Creativa o alumnado realizou uns espazos lectores con vimbios.

Avaliación

Un dos indicadores da avaliación que valoramos dun xeito especial é a cantidade de empréstamos libres que
se fan dende a biblioteca. Neste apartado non fomos quen de chegar aos valores pre-pandemia, dado que
non se introduciu a visita á biblioteca do último curso de infantil, e consideramos que non se traballou nas
aulas o empréstamo coa intensidade que se facía daquela. Dende o equipo valoramos que para o ano que vén
nas aulas de primaria, e sobre todo nos primeiros niveis, se leve algún tipo de control dos empréstamos da
biblioteca, por exemplo cun barómetro de lecturas, ou un sistema similar que faga visible dun xeito mesmo
lúdico os empréstamos realizados. Esta era unha das estratexias que se facían antes e que pensamos sería bo
retomar para volver acadar os niveis de empréstamos antigos.
As Dinochilas seguiron funcionando en infantil, onde se mantivo un nivel de empréstamos máis ou menos

similar ao do ano pasado. Sen embargo queremos sinalar que nalgúns casos a dinochila converteuse nunha
actividade case curricular, tendo @s nen@s que realizar ficha da lectura. Dende o equipo pensamos que esa
non é a finalidade das Dinochilas, e que deberiamos traballar máis a comunicación co profesorado titor para
que as actividades que se propoñen acaden os obxectivos que procuran. 
Xunto a estes programas de empréstamos libres e de lecturas no fogar, as bibliotecas de aula, con preto de 350
empréstamos trimestrais,  serviron para cubrir  as  necesidades da lectura silenciosa das  distintas  aulas de
primaria e infantil.
A  nosa valoración dos empréstamos realizados neste  curso é  nun principio positiva,  tendo en conta que
estamos a falar de recompoñer unha actividade que estivo practicamente desaparecida durante tres cursos,
pero  evidentemente  os  números  non  se  corresponden  cos  nosos  obxectivos.  Coidamos  que  temos  que
involucrar  dun  xeito  máis  intenso  a  todo  o  profesorado  e  atopar  medios,  que  por  outra  parte  xa
empregabamos antes da pandemia, de motivar ao alumnado.
No que atinxe aos clubs de lectura sinalar que volvemos poder facer clubs dun xeito libre, sen necesidade de
respectar grupos burbullas, funcionando varios tipos de club que permitiron ao alumnado escoller entre os
clubs que máis se axeitaban ás súas preferencias. A participación novamente non acadou os valores de cursos
anteriores, e nas causas desta baixa participación volvemos atopar, segundo a nosa análise, problemas de
comunicación de cara ao profesorado de nova incorporación o que leva a que non se realizase un traballo de
motivación co alumnado nas aulas.
As  visitas  á  biblioteca  en  horario  libre  aumentaron  e  os  recursos  da  biblioteca  foron  empregados  polo
alumnado a un nivel comparable cos anos anteriores, así como o traballo dos axudantes da biblioteca que
tiña desaparecido. 
A respecto dos axudantes pensamos que haberá que volver a realizar as actividades de formación a principios
de curso para o manexo do programa de xestión e para delimitar as responsabilidades de cada quen, así
como facer unha grella para que coincida alumnado de distintas idades e onde os maiores poidan exercer de
titores dos máis cativos.
A participación na radio e o número de programas segue  en aumento.  Realizamos unha gravación dun
podcast que se emitiu por Radio Voz.
A valoración do alumnado, en entrevistas realizadas nas clases, sigue a ser positiva en actividades como a
lectura silenciosa, o mercado de intercambio dos libros e a olimpíada do saber.
Non realizamos tampouco este ano unha valoración dalgún dos apartados do documento de autoavaliación
de A. Baró e outr@s, xa que consideramos que a valoración que poidamos facer cunha ferramenta deseñada
para unhas circunstancias de normalidade das que non puidemos desfrutar neste curso, non se axustaría á
realidade vivida no centro.
Para  rematar  valorar  positivamente  os  pequenos  avances,  que  como  apontabamos  na  memoria  do  ano
pasado, fixemos na creación dunha Wikiteca, na que ao través da aula virtual puidemos realizar a Olimpíada
do Saber, e introducimos ao alumnado na procura de información ao través da edición de Wikis.

Previsións de futuro

As previsións de futuro da nosa biblioteca como xa se veu comentando ao longo desta memoria, pasa por
realizar maiores esforzos de comunicación co profesorado que vén de novo ao centro para explicar as nosas
actividades e os obxectivos que procuran, e tentar, daquela, involucralos dun xeito máis intenso, o que vai
redundar nunha maior e mellor participación do alumnado. Noutro orde de cousas pretendemos:

• Mellorar os espazos de lectura distendida no exterior da biblioteca 
• Expurgo de materiais deteriorados e continuar coa sinalización inclusiva.
• Fomento  do  uso  didáctico  da  biblioteca  nas  distintas  aulas,  e  seguir  promovendo  proxectos

documentais.
• Continuar co Reto Fochiqueiro, a radio na biblio, lectura e familias e clubs de lectura.
• Do mesmo xeito manter o reto lector que comezou a súa andaina no pasado curso escolar.

• Fomentar o uso da Radio Escolar.
• Continuar incidindo nas actividades de programación con Scratch, e seguir fomentando actividades

de robótica, como o reto de programación (Dinobot) co uso de Scratch.
• Desenvolvemento dos clubs de lectura  dixital  empregando a Plataforma de empréstamo dixital  e

capacitación para un uso autónomo da mesma.
• Seguiremos tamén desenvolvendo ALFIN en 4º e 6º.
• Mellorar a coordinación co departamento de orientación cun calendario de reunións estable.
• Realizar recompilacións de recursos dixitais.
• Mellorar as enquisas introducindo a posibilidade de suxestións de mellora por parte dos usuarios.

En resume, pretendemos retornar á nosa normalidade perdida por mor da pandemia, e xa instalados nela
dotar  á  nosa  biblioteca  de  todos  os  recursos  posibles  para  satisfacer  todas  as  necesidades  d@s  nos@s
usuari@s.  Queremos entre tod@s facer unha biblioteca aberta, flexíbel,  participativa,  inclusiva, imaxinativa,
atractiva... unha biblioteca nova e disposta para o futuro.

Introdución
O Proxecto  lector  do centro,  tal  e  como sinala  o decreto  130/2007 de 28 de xuño,  no que se
establece  o  currículo  de  ensino  primario  para  Galicia,  é  o  documento  que  articula  todas  as
intervencións  que  se  van  levar  a  cabo  en  relación  coa  lectura,  a  escritura  e  as  habilidades
informativas. 
O noso proxecto lector considera, e non podería ser doutro xeito, a lectura nun sentido amplo: a
lectura para aprender, para facer un resumo, para buscar datos, para resolver un problema, para
elaborar un traballo cun tratamento crítico e ético das fontes de información, e tamén a lectura
pracenteira que ten como único fin o gozo do texto literario.
O noso PLC está nun momento no que unha vez superadas as fases  iniciais  de concienciación,
tentamos darlle un carácter didáctico máis sistemático, con eixo nas actividades dentro das aulas,
nas  que  a  Biblioteca  acomete  un  papel  dinamizador  do  traballo  das  competencias  lectoras,
escritoras e de procura da información, así como naquelas outras nas que se fomenta a lectura
como fonte de pracer. 
O noso PLC terá en conta na súa elaboración e deseño os seguintes aspectos.  

• O Currículo 
• Enfoques didácticos e organización escolar 
• Apoio e reforzo escolar 
• As bibliotecas de centro e aulas 
• O Contexto familiar e cultural 
• As novas tecnoloxías da información e a comunicación 
• A formación permanente do profesorado 
• Contidos a desenvolver no tempo específico de hora de lectura. 
• Tratamento da lectura na programación das distintas áreas das unidades didácticas. 
• Actuacións que se desenvolven fóra do centro e coas familias. 
• Actuacións  de  colaboración  e  intercambio  con  outras  institucións:  Biblioteca  municipal,

bibliotecas virtuais. 
• Os indicadores de avaliación do proceso para concretar os puntos fortes e febles e articular

propostas de mellora. 

Análise da situación previa 

Análise da lectura e da escritura 

Prácticas lectoras 
En xeral faise lectura colectiva ou individual diariamente en todas as clases: 

• Lectura nos libros de texto.
• Libros de lectura: contos, poemas. 
• Enunciados de problemas. 
• Esquemas e resumos. 
• Actividades de expresión oral. 
• Actividades relacionadas coas TIC 

Facemos asemade actividades na biblioteca do centro 

• Vaille co conto ao profe 
• Os martes conto 
• Clubs de lectura 
• Clubs de escritura 
• Apadriñamentos e amadriñamentos lectores
• O conto do xoves
• Radio na Biblio
• Construción de recunchos de lectura
• Mochilas viaxeiras
• Escolas de pais e nais
• Clubs de lectura de adultos

Por último realízanse actividades promovidas nun principio pola biblioteca, pero que se levan a cabo
nas aulas do colexio, afectando a toda a comunidade educativa:

• Programa de lectura silenciosa sostida, con quince minutos de lectura diaria á chegada ás
aulas. 

• Desenvolvemos dende hai dous cursos apoios e desdobres dentro dun  contrato programa
para a mellora da escritura, da lectura e o cálculo. Nalgunhas clases, neste horario, utilizan a
aula de informática e a pizarra dixital para o reforzo da lectoescritura 

• Declamación de poemas e obras literarias galegas dentro do programa da biblioteca  “os
nosos autores en voz alta” 

• Realización de contos viaxeiros, Kamishibai
• Participación  en  diversas  actividades  promovidas  polos  distintos  equipos  do  centro

(normalización,  biblioteca,  axenda21)  e  referidas  normalmente  ás  celebracións  cíclicas
(receitas de castañas, contos de terror no Samaín, cartas aos reis no Nadal...) 

• Correspondencia escolar con intercambios con colexios doutras zonas de Galicia.

Competencia lingüística 
En xeral,  na fala entre iguais e nas relacións cos mestres, os nosos alumnos empregan a lingua
castelá, aínda expresándose o profesorado en galego. A pesares de que as primeiras impresións
sobre este aspecto poderían levar a pensar nunha ausencia de contacto co galego, a lingua familiar,
tal como reflicte o proxecto sociolingüístico do centro, permite na maioría dos casos un contacto
permanente coa lingua galega pois sempre hai membros da familia que empregan o galego como
lingua vehicular. Debemos xa que logo atribuír esta actitude a unha forte compoñente diglósica que
se materializa dentro da vila. 
De xeito paradoxal na lectura a competencia é semellante nas dúas linguas oficiais da comunidade,
aspecto que ten, ao noso xuízo, bastante que ver coa política de normalización do idioma galego
que caracteriza ao centro. 
Existe un importante medre nos últimos anos de alumnado de procedencia foránea que amosa
dificultades para acadar unha competencia axeitada na lingua galega, cando menos ao se incorporar
ao noso sistema educativo.
Os informes das probas de avaliación diagnóstica realizadas revelan uns índices acordes coa media
dos centros das nosas características, indo, ano tras ano, mellorando os resultados. 

Experiencias literarias 
Todas as aulas dispoñen dunha biblioteca de aula. Os fondos destas son fornecidos mediante o
empréstamo temporal da Biblioteca central do colexio, en función da programación e dos intereses
da aula. 
A selección de títulos fana o profesorado e alumnado nunha visita á biblioteca, onde escolman os
textos  que  se  emprestan  a  nome  do  titor,  cunha  periodicidade  cando  menos  trimestral.  Así
aseguramos que os títulos están adaptados ás idades e aos intereses dos nenos, e tamén a unha
renovación constante da colección.
No que se refire ás experiencias deste tipo fóra do ámbito escolar,  se ben as familias declaran
mercar libros e ler con regularidade, pensamos que estas prácticas non están tan estendidas como
sería de desexar. 
Se ben é certo que nos últimos tempos a compra de libros para os nenos mellorou, o hábito da
lectura entre os maiores da casa resulta aínda baixo, e o seu efecto exemplar non está á altura que
nos gustaría. 
Hai que sinalar a importancia da familia no que atinxe ao desenvolvemento do hábito lector. Nas
familias onde se ve ao pai e á nai ler, onde se lles le á rapazada, onde o conto antes de durmir é
unha rutina asumida por todos, as prácticas lectoras e escritoras dos alumnos son máis ricas que
onde non hai estimulación familiar previa. 
Velaí  que un dos esforzos que debemos realizar  dende a escola  é o de implicar  ás familias  no
desenvolvemento lector dos nenos e nenas, como nestes aspectos das compras. Neste senso temos
que sinalar os esforzos que ao través do programa de Lectura e Familias se está a realizar dende a
biblioteca escolar

Identificación de logros e necesidades 
O PLC é un proxecto de actuación global no centro, integrado no PE que orienta o prantexamento
dunha educación lectora integral e que se concreta nas programacións didácticas para conseguir
que o nen@ desenvolva a competencia lectora e fomentar o interese e hábito lector d@s alumn@s,
tendo en conta as seguintes premisas:

• A lectura é unha competencia básica na sociedade actual, mais podemos observar que neste
momento hai uns baixos niveis en competencia lectora e de hábitos de lectura, e vemos que
o interese lector baixa inversamente proporcional á idade dos alumnos/as. 

• Hai unha clara conciencia social de que é necesario mellorar a competencia lectora.
• Neste  momento  na  escola  estamos  inmersos  en  plans  de  traballo  para  mellorar  na

competencia lecto-escritora PLAMBE, LLSS...  Trátase dun obxectivo educativo de primeiro
nivel. Podemos ver como case tod@s @s nen@s se achegan á lectura moi motivados e con
grandes expectativas que, en certa medida, decaen ao tempo que aparecen as primeiras
dificultades. O proceso lector require de práctica e constancia polo que os logros hanse ver a
longo prazo.

Como dato significativo podemos dicir que as medias de empréstamos sitúanse ao redor de 7000
libros anuais, agás o paréntese da COVID que supuxo unha importante baixada. Evidentemente os
nosos esforzos teñen que centrarse en recuperar as cantidades de empréstamos realizados nos
tempos previos a que as restricións sanitarias mancasen a marcha habitual da biblioteca. Temos que
sinalar que nesta baixada só están rexistrados os empréstamos realizados dende o ordenador de
xestión da biblioteca, que non contabiliza o inxente número de empréstamos que se realizaron ao

través do programa das mochilas viaxeiras que se xeneralizou para todo infantil e primeiro curso de
primaria durante o período da pandemia, e que hoxe se mantén só para os cursos de infantil.
Respecto ás dificultades, hai que dicir que medran a medida que o alumnado avanza cara aos cursos
superiores. A falta de comprensión lectora, de atención e de práctica fai que o proceso lingüístico
non progrese axeitadamente.
Para a consolidación de hábitos de lectura é necesario tempo e constancia xa que a lectura non é só
unha  técnica  senón  un  medio  de  comunicación  e  un  acceso  á  información;  por  iso  debemos
presentar todas as ocasións posibles para animar a ler.
Asemade  debemos  engadir  a  necesidade  de  formación que  temos  os  mestres  en  relación  ás
técnicas  e  estratexias  de  comprensión  lectora,  formación  de  usuarios  da  biblioteca  e  outros
aspectos que tentaremos,  aos poucos,  ir  mellorando.  Resulta  necesario que o profesorado que
chega ao centro cada curso escolar sexa informado das actividades que se realizan en relación ao
fomento do hábito lector, para o que sería conveniente adicar unhas horas previas ao comezo do
período lectivo para tomar contacto con elas.
Na actualidade contamos con suficiente espazo na biblioteca para dar cabida a todos os fondos dos
que dispomos,  así  como para  suscitar  actividades  para  grupos  numerosos,  e  a  posibilidade de
marcar espazos diferenciados para usos diversos:  TICs, audiovisuais,  recursos educativos, lectura
individual...   Todo  este  traballo  transluce  un  cambio  de  paradigma,  que  pasa  de  considerar  a
biblioteca un espazo de almacenamento de libros para ser un lugar de actividade diverso onde cada
quen pode atopar o seu espazo e conta coas mellores facilidades para facelo.
As  actuacións  na  biblioteca  para  acadar  este  espazo  non  deixaron  nunca  de  se  realizar,  pero
multiplicáronse a raíz da incorporación da biblioteca ao plan LIA 2, cunha orientación cara á mellora
dos mobles de almacenaxe, a versatilidade e convertibilidade do mobiliario, ganancia de espazo
para a deambulación.
No tocante  ás  metodoloxías empregadas,  o  noso  centro  conta  na  práctica  cun  proxecto  lector
implícito  constituído  por  todas  as  actividades  que  dende  a  biblioteca  ou  dende  as  aulas  se
programan para mellorar a competencia lectora. A partir de aquí o que pretendemos é sistematizar
todas aquelas accións que ocorren nos distintos espazos do centro e que dalgún xeito contribúen a
mellorar a competencia lectora dos nosos alumnos.
A formación na lectura comprensiva esixe un traballo progresivo e continuado. Débense empregar
todo tipo de textos: literarios, expositivos, xornalísticos, publicitarios, gráficos; en soporte impreso
ou electrónico.  Aplicaranse estratexias de comprensión lectora en todas e cada unha das áreas
educativas e adicaremos un tempo diario determinado para a lectura e a inclusión de prácticas de
comprensión e fomento da lectura e a escritura. 
Levamos adiante, así mesmo, un programa de mellora da lectura, da escritura e do cálculo, polo que
se  realizan  apoios  e/ou  desdobres  nos  grupos  de  alumnos  para  incidir  nestes  aspectos,  cunha
atención o mais personalizada posible. 
Para avaliar os aspectos relacionados co hábito lector teremos en conta ademais do número de
empréstamos tanto da biblioteca central como de aula, a capacidade do alumno para avanzar na
súa competencia literaria, e ser quen de enfrontarse a textos cada vez máis complexos, así coma a
súa actitude diante da lectura como medio para a aprendizaxe, fonte de pracer e recurso para o
desenvolvemento persoal.

Recursos materiais e humanos

Biblioteca escolar
Tanto os recursos materiais como humanos da biblioteca central do colexio foron incrementándose
de xeito significativo nos últimos anos. Respecto aos recursos materiais e o equipamento pasouse
de ter unha morea de libros hai non moitos anos, amoreados en caixas sen orde algún, a contar con
máis  de  15.600  exemplares,  perfectamente  catalogados  e  a  disposición  de  toda a  comunidade
educativa. 
Os recursos materiais proceden do presuposto escolar, incluído na PXA cun 10 % do presuposto
anual,  pero  tamén  chegan  a  través  da  inclusión  do  centro  no  Plan  de  mellora  de  bibliotecas
escolares, premios de innovación, e achegas doutros programas nos  que está a participar o centro
como son Biblioteca creativa, Radio na Biblio ou LIA2 . Hai que sinalar que para que a colección
resulte atractiva, hai que realizar adquisicións de novidades e expurgar asemade. Velaí que haxa que
adicar un tempo no final de cada curso para retirar do catálogo aqueles títulos deteriorados polo
seu uso. 
O espazo físico da Biblioteca duplicouse,  coa unión dunha segunda sala que permitiu, dende o
momento da redacción da anterior PLC, unha diversificación de espazos axeitándoos ao seu uso
principal, ganancia de luz natural, mellora da accesibilidade dos fondos e ofrecemento de servizos
que antes eran inimaxinables (zona de audiovisuais,  informática, espazo de traballo para clases,
zona de lectura informal, exposicións...)
Nos  últimos  anos,  como  xa  se  ten  comentado,  realizouse  un  esforzo  por  renovar  mobiliario,
nomeadamente os estantes, por sinalar dun xeito inclusivo os espazos e os fondos e por dotar de
novos servizos (robótica, radio, espazo maker...).  Estas son labores que neste proxecto lector se
manterán,  xa  que a  procura permanente das melloras  no espazo físico  e na accesibilidade dos
fondos ten que ser un dos alicerces do traballo na biblioteca.
Tamén no que atinxe aos fondos procúrase introducir no catálogo libros de lectura doada, banda
deseñada, álbumes ilustrados de calidade contrastada, literatura científica axeitada ao alumnado,
libros xogos, e tamén se teñen realizado adquisicións para satisfacer as necesidades dos clubs de
lectura. En todas estas adquisicións se tenta, na medida das posibilidades do mercado, equilibrar
nun 60% os fondos de consulta, e de potenciar as adquisicións en lingua galega co obxectivo de
acadar un mínimo do 50% do catálogo.
Noutro orde de cousas,  o  equipamento tecnolóxico  da biblioteca,  permite ter  varios  postos de
acceso a internet, unha pantalla multitouch tamén con acceso á rede, e unha pantalla chromecast
empregada para actividades de formación de usuarios e alfabetización en información. A biblioteca
conta tamén cunha colección de tablets convertibles e libros electrónicos que permiten traballar
aspectos como a programación, a robótica e a lectura dixital. 
Sinalar  a  existencia  de  recursos  como os  escornabots,  os  lego  Wedo ou Scottie,  materiais  que
permiten dun xeito lúdico traballar a robótica e a programación, piares dunha biblioteca onde se
teña unha concepción maker.

Bibliotecas de aula
Xunto á mellora da Biblioteca central produciuse unha mellora das bibliotecas de aula, que pasaron
por  un  proceso  de  catalogación  de  fondos  e  integración  na  biblioteca  central,  funcionando,  a
partires  dese  momento  como  seccións  da  Biblioteca  Central,  cunha  renovación  dos  títulos

trimestral, e asegurándonos da súa adaptación aos intereses do alumnado e ás súas necesidades
curriculares. 

Aula de informática 
A Aula de  informática do centro  permite,  a  aquelas  clases  que non dispoñen do equipamento
Abalar, realizar traballos dun xeito individual co ordenador, posibilidade que non se pode realizar
coa dotación de ordenadores que fisicamente se encontran na Biblioteca Escolar,  que teñen un
número que só permite o traballo colaborativo (10 convertibles para aulas de cando menos 20
alumn@s). 
A aula de informática é empregada nos desdobres e apoios que se realizan para acadar unha mellor
competencia  na  lectura  e  na escritura,  permitindo así  mesmo o traballo  para a  adquisición de
técnicas de procura da información, así como a desenvolver a capacitación nas novas tecnoloxías do
alumnado. 

Equipo de Apoio á biblioteca 
Respecto aos recursos humanos tamén pasamos de que fora unha única persoa a que organizara e
xestionara todo o que dalgún xeito tiña que ver coa dinamización lectora, a formar un grupo de
traballo de profesores que colaboran co encargado da biblioteca. 
Na actualidade o grupo de apoio á biblioteca distribúe as súas funcións para facer máis operativo o
traballo e axilizar as propostas suxeridas, ademais de contar con compoñentes dos distintos ciclos, o
que facilita a transmisión, nunha dobre dirección que se retroalimenta, das iniciativas da biblioteca
e das necesidades dos distintos ciclos. 
Tamén é importante a presencia do coordinador do equipo da Biblioteca nun órgano da importancia
da Comisión de Coordinación Pedagóxica, no que se poden expoñer as iniciativas e propostas que
abrollan dende a Biblioteca e que permite unha coordinación coas iniciativas dos outros equipos do
colexio (axenda 21 e dinamización).
Ningunha  destas  actividades  poderían  saír  adiante  sen  a  implicación  de  toda  a  comunidade
educativa (nais, pais, nen@s, mestr@s...) polo que a actuación do equipo de apoio é fundamental
para involucrar a tod@s nestas angueiras e acadar o obxectivo fundamental que é a creación de
lectores habituais e críticos.

Necesidades de formación do profesorado 
En relación á biblioteca do Centro, dende hai anos se vén traballando en aspectos de formación. Así,
os profesores, en base ás propostas que xorden do equipo de biblioteca, tentan mellorar a súa
capacitación a través de diferentes vías: proxectos de formación en centro, constitución de grupos
de traballo... e tamén asistindo a cursos propostos polo CEFORE ou cursos de PLATEGA de formación
on-line. 
A nivel práctico, consideramos necesario que ao principio de cada curso escolar se realice unha
actividade na que se expoñan as actividades que se desenvolven na biblioteca, os obxectivos que se
perseguen con elas, os aspectos importantes que se teñen que ter en conta á hora de realizar as
actividades co alumnado (para evitar desvirtuar algunha que outra actividade con elementos que
son alleos á súa formulación inicial)...

Porén é ao  través  dos  PFPCC que se  desenvolven actividades  de  formación no  que se  atinxen
obxectivos relacionados coas temáticas propias da biblioteca escolar e axeitados ás necesidades
formativas específicas do profesorado do centro.
Tamén se desenvolven actividades de formación, concretamente un seminario permanente, entre
os distintos equipos bibliotecarios da comarca de Valdeorras e Trives, que achegan formación aos
membros  dos  distintos  equipos  de  apoio  dos  centros  participantes,  e  que  logo  repercuten  en
propostas de actuacións co alumnado. 
En canto ao programa de xestión bibliotecaria que usamos é o Abies. Neste momento estamos á
espera de migrar o noso catálogo a Koha, que é o programa que se promove dende a Asesoría de
Bibliotecas.
Non sabemos exactamente o traballo que vai supoñer a migración, como pode ser o feito de volver
a asignar códigos de barras a cada volume da biblioteca,  ou se tras o proceso se conservará a
integridade das fichas bibliográficas dos fondos.
En todo caso resulta necesario irmos converxendo co resto das bibliotecas escolares de Galicia aínda
que iso  supoña unha carga  extra de traballo  na  rehabilitación  do catálogo.  Por  suposto  somos
conscientes de que esta migración suporá que se estableza unha liña de traballo na formación do
profesorado para acadar un dominio adecuado do programa de xestión.

Obxectivos, Fundamentos e Organización 

Obxectivos 

Xerais
1. Potenciar a comprensión lectora dende todas as áreas do currículo. 
2. Formar lectores capaces de desenvolverse con éxito no ámbito escolar. 
3. Despertar e aumentar o interese dos alumnos pola lectura. 
4. Lograr que a meirande parte dos alumnos descubran a lectura como un elemento de gozo

persoal e unha fonte de informacións. 
5. Fomentar n@s nen@s, a través da lectura, unha actitude reflexiva e crítica coa súa contorna.
6. Promover entre os alumn@s o uso cotián da biblioteca de xeito que adquiran as ferramentas

para o seu manexo eficaz nela. 
7. Valorar a importancia de coidar e conservar os libros e materiais da biblioteca para o que

tentaremos  a  implicación  do  alumnado  na  xestión  da  biblioteca  fomentando  a  súa
responsabilidade mediante a figura dos axudantes de biblioteca. 

8. Incorporar as TICs ao día a día do centro de xeito que os alumnos aprendan a súa utilización
nos diversos ámbitos e a analizar a información que obteñen de xeito crítico. 

9. Potenciar actividades de escritura de diferentes textos e en soportes diversos.
10. Promover actividades de procura documental para a elaboración de proxectos de traballo

dun xeito crítico e respectando os dereitos de autor.
11. Desenvolver a alfabetización en diversas linguaxes, nomeadamente na programación e na

expresión artística.
12. Elaborar  distintos  programas  de  radio  e  audiovisuais,  dominando  dun  xeito  básico  os

fundamentos técnicos destas linguaxes.

13. Estimular a creatividade do alumnado mediante a realización de distintas propostas

Biblioteca 
1. Proporcionar apoio aos programas de ensino-aprendizaxe. 
2. Asegurar o acceso a unha ampla gama de servizos e recursos. 
3. Dotar  ao  alumno  das  capacidades  básicas  para  obter  e  usar  unha  gran  diversidade  de

recursos.
4. Habituar aos alumn@s á utilización das bibliotecas con finalidades recreativas, informativas

e de educación permanente.
5. Potenciar o aspecto de compensación social da biblioteca escolar, fomentando o seu uso

como ferramenta nos apoios escolares, programas de acompañamento e outras iniciativas
compensatorias. 

Os Obxectivos específicos da biblioteca para E. Infantil son:

1. Achegarse á biblioteca como lugar máxico de encontro cos libros e co resto da comunidade
educativa.

2. Establecer un primeiro contacto co libro de xeito lúdico.
3. Adquirir hábitos de comportamento relacionados co xeito de estar na biblioteca.

Os Obxectivos específicos da biblioteca para E. Primaria son:

1. Afondar na relación do neno coa biblioteca coma un lugar máxico onde pode saciar a súa
curiosidade.

2. Despertar, crear e estender o gusto pola lectura.
3. Desenvolver a imaxinación e a creatividade a través dos recursos que ofrece a biblioteca.
4. Afondar nos hábitos de comportamento na biblioteca. 
5. Aprender a buscar, organizar e aplicar a información dispoñible. 

Centro
1. Facilitar a través da información o coñecemento das habilidades lectoras e das estratexias de

ensino máis axeitadas para levalas á práctica. 
2. Potenciar  un  estilo  docente  no  que  ofrecemos  recursos  alternativos  ao  libro  de  texto,

ampliando as vías de acceso á información e ao coñecemento. 
3. Potenciar a integración da lectura na dinámica da clase. 
4. Fomentar o hábito de lectura diaria como un ben cultural en si mesmo e no tempo de lecer.
5. Estimular a concepción do profesor como investigador e como dinamizador da investigación

do alumnado.
6. Organizar  a  biblioteca  como centro  de  documentación  e  recursos  ao  servizo  de  toda  a

comunidade educativa. 

Familias 
1. Fomentar o uso e aprecio dos pais e nais da biblioteca como centro de documentación e

lugar de formación.
2. Favorecer  que  os  pais  e  nais  se  convertan  en  modelos  de  bos  lectores  e  contribúan  a

estimular a lectura dos seus fillos no tempo de ocio. 

3. Desenvolver actividades de formación en temas relacionados coa lectura coas familias. 
4. Implicar ás familias na motivación d@s nen@s no seu achegamento á lectura mediante a

participación en actividades da Biblioteca e do Centro.

Fundamentos

Metodoloxía
Para a consolidación de hábitos de lectura é necesario tempo e constancia xa que a lectura non é só
unha  técnica  senón  un  medio  de  comunicación  e  un  acceso  á  información;  por  iso  debemos
presentar todas as ocasións posibles para animar a ler, valorando a voluntariedade desta decisión.
A nosa metodoloxía será a tal  fin facilitadora de ambientes lectores e de referentes adultos de
lectores para un alumnado que, ás veces, está carente destes modelos no seu propio fogar.
Así  mesmo pretendemos que, dado o carácter de compensadora social  da biblioteca,  ofrecer o
contacto co obxecto cultural en igualdade de condicións para tod@s.
Tamén debemos procurar  unha formación literaria  do alumnado,  no sentido de tirar  pracer  na
lectura mediante unha progresividade nas dificultades dos textos, de traballar textos diversos (en
contido,  soporte  ou  formato)  realizando  sobre  eles  distintas  tarefas  e  facendo  fincapé  na
introdución das TICs como ferramenta fundamental de comunicación e como fonte de información.
Se deberán facer todos os esforzos para que os espazos e os tempos se organicen de tal xeito que
haxa posibilidade de que eses ambientes lectores alcancen a todo o alumnado do centro.

Características dos lectores competentes
Un lector competente manifesta unha serie de aspectos: 

1. Posúe actitude para utilizar diferentes formas de lectura: Lectura silenciosa, lectura en voz
alta, rápida, selectiva, lenta. 

2. Recoñece diferentes tipos de texto escrito, comprende as súas mensaxes, o seu sentido e o
vocabulario que utiliza:Textos literarios, científicos, técnicos, descritivos, argumentativos,...

3. É  capaz  de  ler  en  diferentes  soportes:  xornais,  enciclopedias,  monitores,  diapositivas,
pictogramas, imaxes...

4. Constrúe  proxectos  de  lectura  con  motivación  variada:  ler  por  pracer,  por  deber,  por
interese, por necesidade.

5. É quen de ler criticamente un texto, seleccionando o central do accesorio, decatándose das
finalidades do texto e formándose unha opinión propia do mesmo. 

Competencia lectora e competencia literaria 
O concepto de literacidade abarca todos os coñecementos e actitudes necesarias para o uso eficaz
dos xéneros escritos. A orientación é máis socio-cultural que baseada nos enfoques lingüísticos.
Dende esta perspectiva entendemos a lectura e a a escritura como unha práctica social, onde @s
nen@s utilizan os textos dentro dun contexto particular que debemos ter moi presente. 
Debemos ter en conta que a literacidade abarca aspectos coma: 

1. Multiliteracidade : lectura de moitos textos, moi variados en moi pouco espazo de tempo. 
2. Biliteracidade : posibilidade de ler e escribir en dúas linguas 
3. Literacidade electrónica : chats, MSN, xogos de simulación, correos electrónicos, web, blogs,

foros: uso real da linguaxe que hoxe xa ocupa un lugar importante. 

4. Criticidade : que nos remite adoptar un punto de vista crítico sobre o que lemos.

Podemos resumir dicindo que non se trata unicamente de ler as liñas senón ler entre liñas e sobre
todo ler tralas liñas.
A máis da competencia lectora tamén procuramos que o noso alumnado adquira certa competencia
literaria. Velaí o noso esforzo en formar lector@s literarios: nenos e nenas que gozan cos libros, en
especial coa literatura, coa ficción, ou coa poesía. Nesta liña traballamos distintos tipos de textos en
todos os ciclos e todos os anos, xunto coa participación en diferentes certames literarios.
Sabemos que para ter éxito neste empeño se require dun entorno positivo: familia, sociedade e
medios de comunicación estimulantes que estamos lonxe de acadar; pero tamén é verdade que esa
minoría  de  lectores  empedernidos  sairán  das  nosas  aulas  e  somos nós os  que temos que dar
resposta ás súas demandas. 
En consonancia  procuraremos traballar  coas familias principalmente este tema facéndolle  ver  a
importancia do seu papel motivador e de modelo a seguir. Como xa se indicou noutro apartado
deste proxecto, o programa de Lectura e Familias que estamos a desenvolver dende a biblioteca
escolar pode ser un bo comezo para despertar esta conciencia entre as familias do alumnado, aínda
que temos que traballar para acadar unha maior difusión das iniciativas deste programa.

Soportes, textos e finalidades da lectura 
Si  algo  está  claro  é  que os  alumnos  do  século  XXI  van  necesitar  ser  lectores  competentes  en
calquera  tipo  de  soporte.  Deberán  ser  capaces  de  manexar  unha  páxina  web,  elaborar  un
hipertexto, facer un uso axeitado de internet, dos chats e dos blogs... competencias que devolven á
lectura a súa faceta primordial e á vez a enfronta a novos e importantes retos. 
Por iso ademais do horario específico de informática tentaremos dotar a todas as aulas cun equipo
informático  completo  onde  os  nenos  poidan  aumentar  a  súa  competencia  lecto-escritora
escribindo, corrixindo, relendo... construíndo linguaxe dende as novas tecnoloxías e ao través de
todas as áreas, xa que non podemos esquecer o carácter motivador desta nova forma de traballo.
Por suposto a biblioteca tamén ten que fornecer este contacto coas novas tecnoloxías, e para iso, a
máis da sección de ordenadores con conexión a internet, temos unha dotación de soportes para
lectura  dixital,  e  incluímos  o  manexo  dos  mesmos  nas  actividades  de  formación  de  usuarios,
fomentando o seu uso nos clubs de lectura asemade. 
Con relación aos textos utilizaremos todo tipo de textos segundo os diferentes niveis: narrativos,
expositivos, descritivos, matemáticos...
A radio da Biblioteca é un espazo idóneo para a promoción da lectura, xa que é unha actividade moi
motivadora para o alumnado que lle facilita acadar obxectivos básicos da comunicación oral. Este
proxecto procurará estender o emprego da radio a todos os cursos e a todo o alumnado do centro.

Organización de espazos e tempos 
A biblioteca ten un horario de apertura para o acceso libre do alumnado coincidente cos períodos
de recreo do alumnado, nos que se atenden empréstamos, acceso a internet, sesións de cine-club,
clubs de lectura e escritura e outras actividades.
Tamén abre á comunidade educativa os martes de 17:00 a 18:00 para a realización da actividade de
Os Martes Conto e o empréstamo ao alumnado que non acode autonomamente á biblioteca.
Tamén se reserva unha hora semanal de uso da Biblioteca para as distintas aulas, na que se realizan
actividades lectoras e de educación  documental, actividade que haberá que relanzar xa que non

sempre se cumpre. Consideramos fundamental o aproveitamento desta hora, tanto para traballos
relacionadas coa procura de informacións para os proxectos documentais, como para actividades de
lectura en grupo, para gravacións de radio ou audiovisuais para a promoción de libros, preparación
de obras de teatro, declamación de poemas, etc... 
Como  se  comentou  noutros  apartados  tamén  a  aula  de  informática  é  empregada  tanto  para
actividades propias da biblioteca (formación de usuarios, formación documental...) como para os
desdobres sinalados no programa contrato de mellora da escritura, da lectura e do cálculo. 
Mención a parte merece o programa de lectura silenciosa, a actividade máis consolidada no centro.
Todos  os  días,  os  quince  primeiros  minutos  da  mañá,  adícanse  a  lectura  silenciosa de  libros
escollidos polos alumnos dende infantil a sexto de primaria.
Para que a lectura non sexa unha carga horaria excesiva para as materias das primeiras sesións, o
claustro  acordou modificar  o horario  da mañá prorrateando cinco minutos  de  cada materia.  O
programa ten  como  obxectivo  desenvolver  o  hábito  diario  da  lectura,  libre,  en  silencio  e  non
avaliada, aínda que si se valore a actitude de cara á actividade que mostra o alumnado. Os materiais
de lectura son libres (agás revistas e folletos) e son auto- seleccionados polos propios alumnos,
cunha supervisión dos titores, ao través de empréstamos da biblioteca central ou traídos da casa,
conformando así a biblioteca de aula, que se renova cando menos unha vez por trimestre. 
Procuramos deste xeito que o nivel dos textos estea acaído á idade do alumnado e ao seu nivel
lector, intereses e necesidades, así como a unha presenza de lecturas nos dous idiomas oficiais. 
Esta actividade amplíase coa inclusión dunha lectura poética os venres, na que o alumnado dunha
aula se distribúen polas distintas clases do colexio e declaman unha poesía dun dos nosos autores
en voz alta. 
Outra actividade que pensamos que se pode e debe potenciar é a de Vaille co Conto ao Profe, unha
actividade que consiste na presenza dunha mestr@ na biblioteca a disposición de calquera alumna
ou alumno que queira contarlle un conto. Unha actividade non avaliadora, senón máis ben un xogo
de inversión de roles nos que o adulto é aquel ao que se lle conta un conto e que presenta un
carácter moi motivador e lúdico para o alumnado.
No  noso  centro  están  a  funcionar  as  bibliotecas  de  aula  en  case  todas  as  clases  con  libros
procedentes da biblioteca do centro en réxime de préstamo. Cada titor escolle os libros para un
período de tempo, normalmente un trimestre, e xestiona os préstamos na súa aula. 
Nalgúns casos os libros da biblioteca de aula son aportes dos alumnos con libros propios  e fanse
préstamos igualmente. Estanse levando a cabo varias maneiras de funcionamento. 
Levan un libro por semana ou quincena e fanse actividades sobre el na clase. 

Recursos culturais do contorno 
O Barco conta cunha Biblioteca Pública Municipal, que nos últimos anos, ven mellorando cualitativa
e  cuantitativamente  os  seus  servizos,  e  coa  que  o  noso  centro  ten  establecidas  canles  de
colaboración, que sen dúbida, deberán mellorar e ampliar. Todos os anos os alumnos de 1º curso
visitan a Biblioteca municipal e fanse socios da mesma no transcurso da visita escolar. 
Outros recursos do contorno cos que se establecen canles de colaboración son diversas asociacións
culturais (teatro aficionado, cine-club...) e as mesmas familias do alumnado.
Sinalar  que  o  Centro  Comarcal,  que  foi  nestes  últimos anos  un  elemento  a  ter  en  conta  pola
cantidade de exposicións que ofrecía, pechou as súas portas. 

Por último, as editoriais ofrecen ás veces, en función do negocio que fan coas lecturas obrigatorias
do centro, contacontos e actividades de encontros con autores ou de animación á lectura en xeral. 

Coordinación do proxecto
A Coordinación  do  Plan  Lector  do  Centro  correspóndelle  ao  Coordinador  da  Biblioteca  Escolar,
axudado polo profesorado pertencente ao Equipo de Apoio á Biblioteca. 
Dado  que  non  é  un  proxecto  de  Biblioteca,  senón  un  proxecto  de  centro  no  que  terá  que,
necesariamente, estar implicado todo o profesorado, se establecerá un contacto permanente co
equipo  directivo  para  avaliar  a  marcha do  proceso  e  incluír  as  correccións  necesarias  para  un
correcto funcionamento do mesmo. 

Modo de difusión e apoios necesarios 
A inclusión do coordinador dentro da CCP, e a integración no Equipo de Apoio de profesorado de
mestres  pertencentes  aos  distintos  ciclos  asegura  un  nivel  de  coordinación  e  de  difusión  das
actividades deste PLC bastante aceptable. 
A máis desta coordinación a nivel profesorado a biblioteca conta cunha páxina Web, un blogue e un
boletín (impreso e dixital) nos que se difunden as distintas actividades e iniciativas relacionadas coa
lectura e a educación documental que se realizan no centro.

Intervencións 

Estratexias de comprensión lectora 
• Antes da lectura: 

◦ Activar o coñecemento previo sobre o que se vai ler. 
◦ Establecer predicións sobre o texto. 
◦ Fomentar as preguntas sobre o texto. 

• Durante a lectura: 
◦ Ter en conta o proceso da lectura, facerse conscientes del, guialo 
◦ Lectura individual e silenciosa previa a calquera actividade de lectura expresiva 
◦ Lectura exemplar do profesor 
◦ En actividades de lectura compartida: 

▪ Formular predicións sobre o texto que se está a ler. 
▪ Facerse preguntas sobre o que leron. 
▪ Aclarar posibles dúbidas acerca do texto.
▪ Resumir ideas do texto. 

◦ Prácticas de lectura independente: 
▪ Textos con erros, para identificar 
▪ Textos con lagoas para completar 
▪ Textos con frases “pirata” 
▪ Completar textos, engadir finais, reescritura segundo diversos criterios 

• Despois da lectura: 
◦ Idea principal 
◦ Elaboración de resumes 

◦ Formulación de preguntas 
◦ Ensinar ferramentas de comprensión lectora (relectura do texto, análise de pequenos

fragmentos...) 
◦ Ensinar a formular e responder preguntas sobre un texto é unha estratexia esencial para

unha lectura activa.
◦ Preguntas de resposta literal.
◦ Preguntas “para pensar”.  O lector  deberá relacionar  diversos aspectos do texto  para

atopar a resposta. 
◦ Preguntas de elaboración persoal. Esixen a asociación co que se sabe, se pensa ou se ten

experimentado.
◦ Actividades que fomentan a creatividade e o pensamento diverxente 
◦ Actividades que forman lectores críticos 
◦ Actividades que desenvolven a afectividade 

Fomento de hábitos de lectura 
As actividades que en relación á adquisición de hábitos de lectura se realizan ou se ten pensado
realizar no futuro no noso colexio son as seguintes: 

• Programa de lectura silenciosa 
• Carnés de lectores
• Booktubers: recomendacións lectoras. 
• Empréstamo 
• Mercado de intercambio de libros 
• Clubs de lectura 
• Clubs de escritura 
• Elaboración e representación de Kamishibais 
• Vaille co conto ao profe 
• Os Martes Conto 
• Programa contrato de mellora da lectura e da escritura 
• Os nosos autores en voz alta
• Clubs de lectura de mestres 
• Obradoiro de conta contos para nais e pais 
• Guías de lectura 
• Elaboración e difusión do boletín da Biblioteca (O Barquiño de papel)  con retos lectores,

retos de investigación, creativos e de programación (Dinobot)
• Participación na Code Week
• Posto de book-crossing
• Itinerarios lectores 
• A procura do tesouro 
• Concursos de ilustradores 
• Exercicios de escritura creativa 
• Encontros con escritores e ilustradores 
• Charlas para as familias
• Clubs de lectura e escritura para nais e pais
• Radio na Biblio: DinoRadio

Actividades de educación documental
No tocante á educación documental as actividades que, dende a biblioteca se realizan, serían as
seguintes: 

• Fornecer bibliografía para os proxectos documentais das distintas aulas 
• Proposta e coordinación do Proxecto Documental de Centro 
• Olimpíada do Saber 
• Realización de Procuras do Tesouro e WebQuests 
• Elaboración e difusión do boletín da Biblioteca (O Barquiño de papel)  con retos lectores,

retos de investigación, creativos e de programación (Dinobot)
• Formación de usuarios 
• Axudantes da Biblioteca 

Integración das Tecnoloxías da Información e da Comunicación 
As novas tecnoloxías, e moito máis nos últimos anos, van adquirindo unha importancia capital no
funcionamento das bibliotecas, e afrontar o reto organizativo e didáctico que supoñen é, ao noso
entender,  unha  das  chaves  para  o  futuro  das  mesmas.  Na  nosa  biblioteca  abordamos  a  súa
incorporación dende catro perspectivas diferenciadas: 

Xestión informática dos fondos 

Abies, que é o programa co que traballamos actualmente posúe moitas prestacións para o
servizo  da  biblioteca,  e,  amais,  é  un  programa  que  unha  boa  parte  do  profesorado  e
alumnado do centro son quen de xestionar, cando menos as opcións de empréstamos e
devolucións. 
Como xa se dixo noutra parte deste proxecto non migramos a Meiga ante a dúbida de que se
puidesen  perder  parte  dos  fondos,  e  do  escaso  interese  que  mostrou  o  persoal  da
consellería  de  Cultura.  Actualmente  andamos  polos  17.000  documentos  identificados
individualmente  por  un  código  de  barras,  que  facilita  enormemente  a  xestión  dos
empréstamos.
A funcionalidade do programa para elaborar estatísticas de uso tamén é moi interesante e
aporta elementos para a reflexión sobre o noso traballo.
Aínda así agora que dende a Asesoría de Bibliotecas están a promover a migración a Koha
teremos que decidirnos a dar o paso a este novo programa de xestión bibliotecaria. Estamos
á espera de que se desenvolva a pasarela de migración desde os catálogos de Abies a Koha,
e cando isto se produza haberá que facer fronte aos retos que poidan xurdir para axeitar o
catálogo ao novo programa de xestión, fundamentalmente no que se refire á asignación de
códigos de barras a cada exemplar do catálogo.

Páxina web da Biblioteca e Blogue 

Se ben dende comezos do ano 2008 xa tiñamos a posibilidade de consultar na rede a páxina
web da biblioteca, aínda que esta xa estaba elaborada, nas súas liñas mestras, dende o curso
2005-2006. 
Houbo que esperar a que se rematase a páxina web do colexio, onde se aniñou o sitio da
Biblioteca. Esta ferramenta web constaba de distintas páxinas que ofrecían opcións para o
traballo ou facilitaban información sobre as actividades da biblioteca. 

Na primeira páxina á que se accedía dende o vencello da páxina do colexio dáselle a benvida
aos internautas, e ofrecíase a posibilidade de contactar, mediante o correo electrónico, cos
servizos bibliotecarios. Seguindo a orde alfabética das ligazóns desta columna, presente en
todas  as  páxinas  do  sitio,  chegabamos  á  páxina  adicada  ás  actividades  que  ofertaba  a
biblioteca. Na seguinte páxina ofrecíase a posibilidade de consultar o catálogo. 
Continuando a nosa navegación, chegabamos a unha páxina na que se ofrecía un servizo de
contacontos  en  flash  para  os  máis  pequenos  e  logo  a  unha  páxina  adicada  ao  poeta,
intelectual galeguista e persoeiro valdeorrés, Florencio Delgado Gurriarán, cunha pequena
escolma da súa obra poética e uns apuntamentos biográficos básicos. 
Así  mesmo  contabamos  cunha  páxina  de  ligazóns  a  lugares  de  interese  educativo  e
documental. 
Por último tiñamos deseñada unha páxina na que falamos dos proxectos nos que estabamos,
daquela embarcados. Dende esta páxina podíamos acceder tamén á edición do Barquiño de
Papel, boletín da biblioteca cunha periodicidade que pretende ser bimensual. 
O  Barquiño  edítase  en  papel  e  en  formato  dixital  e  repártese  a  todo  o  alumnado  e
profesorado do centro.  Neste boletín, a parte das novas que van sucedendo no colexio,
publicítanse  as  actividades  que  impulsa  a  biblioteca,  e,  á  calor  das  festas  cíclicas,
recoméndanse lecturas relacionadas con elas. 
Dentro desta páxina de proxectos tiñamos actividades de recollida documental, procuras do
tesouro, titoriais para a navegación web, actividades Jclic de formación de usuarios, recursos
LIM sobre os escritores das letras galegas... 
A  parte  da  Web,  e  de  feito  foi  como comezou a  nosa  aventura  na  rede  da  biblioteca,
dispuñamos dun espazo  en  blogaliza  O Blogue servía  de  diario  dos  acontecementos  do
colexio, pero abordados dende a óptica da biblioteca, abrindo espazos para a participación
por escrito  do alumnado.  O primeiro  uso que se lle  pensou dar  consistía  en  que fosen
lugares para expoñer os comentarios que xurdisen nos clubs de lectura, e para actividades
de avaliación das lecturas das distintas aulas do colexio. Sen embargo Blogaliza no ano 2015
pechou quedando sen servizo o blog.
Aínda que toda esta web continúa sendo accesible e no espacio web seguimos colgando as
nosas procuras do saber e as páxinas dos proxectos,  dende o ano 2014 tanto a Web do
colexio  como  a  propia  da  biblioteca  mudaron  o  seu  enderezo  a
http://www.edu.xunta.gal/centros/ceipcondesafenosa/.  Dentro  da  páxina  principal  e  na
columna de vencellos da marxe dereita dispoñemos dunha serie de apartados específicos da
biblioteca escolar .
Dende  estes  enlaces  podemos  acceder  ao  Proxecto  lector  do  centro,  aos  documentos
propios da biblioteca (proxectos e memorias do Plambe, liñas prioritarias...), a toda a antiga
estrutura da que vimos de falar, e a unha serie de apartados como son:

• O blog: neste apartado imos contando as distintas actividades que se desenvolven na
nosa biblioteca a xeito de diario de bitácora.

• Actividades: un pequeno resume das actividades máis salientables da nosa biblio e
que xa son uns clásicos das nosas actuacións

• Biblioteca dixital: enlace aos fondos da biblioteca dixital promovida pola asesoría de
bibliotecas e que representa unha moi importante fonte de recursos para o traballo
da lectura en formato dixital.

• Booktubers: espazo onde se presentan distintas recomendacións lectoras feitas dun

xeito libre polo alumnado do centro.
• DinoRadio: espazo onde temos recollidos todos os programas realizados deica hoxe

dende a nosa radio. 
• Catálogo: Páxina que serve para realizar as consultas do catálogo da nosa biblioteca.

Certamente  esta  páxina  nunca  tivo  un  bo  funcionamento  xa  que  o  espazo  que
tiñamos cedido na Web para almacenar os datos non daba para cubrir todo o noso
catálogo. Neste momento o programa Bonsai non ten permiso para o acceso e a
páxina  está  inhabilitada.  Coa  migración  a  Koha,  da  que  se  falou  anteriormente,
pensamos que esta posibilidade de acceso online ao catálogo se poderá restablecer
cunha operatividade total.

• Contacontos: páxina na que se recollen vídeos de distintas actividades de promoción
da lectura realizadas polo alumnado e polas familias.

• Clubs  de  escritura:  algunhas  das  realizacións  literarias  feitas  dende  os  clubs  de
escritura se publican neste apartado da biblioteca.

• Escornabots: podemos ver aquí traballos realizados polo alumnado para os xogos dos
escornabots,  retos de  programación,  explicacións básicas   do  funcionamento dos
robots...

• Proxectos: Do mesmo xeito que na antiga Web tiñamos un apartado de proxectos,
aquí  temos  unhas  entradas  que  serven  de  enlace  á  páxinas  de  proxectos  de
investigación, que si se encontran aloxados no antigo espazo web.

• Enquisa da Biblioteca: Temos un enlace a unha enquisa que anualmente pasamos a
grupos de alumnado elixidos ao chou, para decatármonos das valoracións que eles
fan dos nosos servizos e descubrir liñas de mellora do noso traballo

• O Barquiño de Papel: espazo adicado á exposición da edición dixital do boletín da
biblioteca.

A  máis  destes  espazos  adicados  á  biblioteca,  nas  distintas  aulas  e  promovidos  polos
profesores  titores,  aparecen  blogs  didácticos  nos  que  se  colgan  tamén  unha  serie  de
recursos de interese para o traballo da lectura e da escritura. 
Destacar, así mesmo, o blog que dende o departamento de orientación propón unha gran
cantidade de moi interesantes recursos, que aínda que non só son para o ámbito da lectura
e escritura si conta cunha boa cantidade deles. 

Acceso a internet 

Na Biblioteca temos catro portátiles conectados a internet, tres tabletas e unha tableta de
mesa que se encontran a disposición do alumnado do centro.
O seu uso,  de  xeito  autónomo,  faise  entre 12:05 e  12:35,  e  entre 14:30 e 15:30 h.  en
quendas de 15 minutos de duración. 
Seguimos a constatar que a realidade da práctica do uso destes recursos- é a de acceder a
páxinas de xogos en internet agás na época da Olimpíada do Saber, en que se empregan para
a procura de información, o que non era a intención que nun principio tiñamos en mente no
equipo  de  apoio  á  Biblioteca  cando  programamos  as  actividades  a  facer  con  este
equipamento. 
Pensamos que a causa fundamental reside en que o profesorado aínda non é consciente da
necesidade  de  dar  uso  didáctico  a  este  equipamento  e  a  escaseza  de  traballos  de

investigación que se propoñen ao alumnado. Deseñar unha estratexia para uniformar os
traballos de investigación, promover a súa inclusión nas programacións de actividades de
aula e a promoción do blogue do colexio como referente para realizar comentarios poden
ser as principais  actividades a realizar con este equipamento e que, en cursos sucesivos
trataremos de que sexan incluídos nas prácticas docentes do colexio.
Como propostas para a dinamización destes postos podemos suxerir aos titores que fagan “A
pregunta do día”, que pidan traballos que esixan unha documentación, o reparto de fichas
de investigación con acceso preferente aos ordenadores, etc...
Tamén na biblioteca, e para actividades máis dirixidas, temos 10 tabletas convertibles que
resultan  moi  versátiles  para  traballos  de  investigación  e  programación,  así  como  para
traballos colaborativos, enviando as súas achegas a unha pantalla Chromecast que conforma
con elas un potente equipo de traballo.
Contamos tamén cun equipamento para  videoconferencias  que foi  de  gran  utilidade na
época das  restricións  pola  COVID,  e  que  seguimos  empregando  para  a  participación  en
programas como RadioVoz e para compartir con alumnado doutras escolas.

Aula de informática 

O colexio conta cunha aula con 18 ordenadores en rede e conexión a internet, amais dunha
pizarra  dixital,  onde  se  realizan  actividades  dos  distintos  mestres  co  seu  grupo  de
alumnos/as como reforzo didáctico das materias que se van traballando nas distintas áreas
do currículo. Tamén se emprega esta aula para dar clases de iniciación á informática para o
2º ciclo, dado que o alumnado de 3º Ciclo está no proxecto Abalar e contan cun ordenador
persoal na súa propia aula. 
Dentro das actividades que dende esta aula se realizan, atopamos varias que teñen relación
co traballo de biblioteca e a formación de usuarios. Referímonos ás actividades de formación
de usuarios en formato Jclic, instaladas en todos os ordenadores da sala e que se utilizan con
regularidade  polos  alumnos  como  reforzo  das  actividades  de  formación  de  usuarios
realizadas na biblioteca. 
Tamén se realizan actividades de procura de información en internet, aprendendo o uso dos
buscadores, enciclopedias on-line e páxinas web, convertendo a clase de informática máis
nunha aprendizaxe para acadar as informacións que nunha clase de ofimática ao uso.
Participando da importancia que ten a inclusión das TICs na práctica docente, botamos en
falta unha renovación metodolóxica, na que o uso destas ferramentas informáticas non sexa
simplemente un labor de substitución do caderno polo portátil e realmente supoñan unha
mellora nas prácticas educativas do colexio, con especial incidencia no que atinxe á procura
da información.

Implicación das familias e do contorno 
Temos en marcha actividades nas que a implicación das familias e fundamental, como por exemplo
os Martes Conto, actividade realizada integramente, na actualidade por nais/pais do alumnado de
Infantil.
Temos realizado de maneira conxunta co grupo Gargallada Teatro, un  obradoiro de conta contos
para pais e nais, do que ten saído un pequeno grupo de nais que traballa na posta en escena de
contos  da  biblioteca.  Esta  é  unha  actividade  que  consideramos  que  é  necesario  darlle  unha

continuidade ao longo dos cursos, xa que non só é importante realizar actividades de promoción da
lectura senón que estas teñan uns mínimos de calidade que redunden nunha boa acollida por parte
do alumnado e contribúan a acadar os obxectivos que se procuran.
Tamén resulta particularmente importante a implicación das familias en actividades como poden ser
as mochilas viaxeiras.  Todos os anos nos cursos de infantil e primeiros cursos de primaria no marco
das primeiras reunións xerais de curso, o profesorado deberá explicar polo miúdo os obxectivos
desta iniciativa, que non é outro que dotar ao alumnado dun tempo diario na intimidade do fogar,
para  ler  contos  en  familia,  sen  carácter  avaliador  e  coa  única  idea  de  promover  un  contacto
satisfactorio cos libros na procura da consolidación dun hábito lector.
Tamén é de destacar como dende o centro se tenta implicar ás familias na recollida de información
nos proxectos documentais, ou en actividades de carácter máis lúdico como a Olimpíada do Saber.
Neste sentido queremos destacar como moitos pais veñen ao colexio a falaren dos seus traballos,
afeccións, países de orixe... datos que son recollidos en moitos proxectos de investigación que van
funcionando nas aulas. 
Noutros lugares deste proxecto xa se falou do programa de lectura e familias  que comezou a súa
andadura no ano 2021, e que nós valoramos, aínda que a participación non sexa o elevada que nós
quixeramos, como moi positiva. Esta é unha liña de traballo na que queremos afondar para tentar
chegar ao maior número de familias, ao xeito dunha escola de nais e pais, para coordinar os nosos
esforzos de promoción da lectura e que, deste xeito, acaden un maior éxito.

Criterios e procedementos de avaliación 

Ferramentas de avaliación
Como indicadores que nos van dar unha valoración da marcha do noso plan, atenderemos a: 

1. Valoracións das probas de diagnóstico referidas á lectura e escritura 
2. Uso dos servizos e actividades
3. Número de empréstamos.
4. Enquisas de satisfacción entre os distintos sectores da comunidade educativa 
5. Valoración do claustro dos seguintes aspectos:

1. Uso da lectura comprensiva e expresiva como ferramenta de aprendizaxe en calquera
tipo de textos. 

2. Uso privado da lectura como un medio para satisfacer os intereses persoais no ocio e na
relación cos outros. 

3. Uso da escritura como ferramenta das propias creacións.
4. Coñecemento dos procesos habituais de consulta e catalogación.
5. Uso da linguaxe oral e das tecnoloxías da información como medios para fortalecer o

resto das áreas.
6. Capacidade de facer traballos documentais seguindo as pautas dadas.

Criterios de avaliación
A avaliación  deste  proxecto  será  continua  coa  finalidade  de  detectar  inmediatamente  calquera
problema que puidera xurdir.

18



Proxecto Lector de Centro                          Ceip P. Condesa de Fenosa  
A avaliación será dinámica coa intención de introducir modificacións ás nosas programacións que
poidan corrixir inmediatamente os problemas que se detecten. A avaliación terá como obxectivo a
mellora do proceso e da participación dos elementos que tomen parte del (profesorado, alumnado,
familias...),  isto é,  non se usará da análise da situación para xustificar os resultados senón para
introducir melloras significativas no deseño que poidan paliar os defectos detectados. 

ANEXO VIII
Liñas prioritarias de actuación na biblioteca escolar

curso 2023/24
Ceip Plurilingüe Condesa de Fenosa

cod. 32015116
O Barco de Valdeorras (Ourense)

Despois de que neste curso 22-23 se realizase un esforzo por recuperar as actividades que se viñan realizando
dende a biblioteca nunhas condicións similares ao período pre-pandemia, e apreciando dende o equipo de
apoio  á  Biblioteca  determinadas  eivas  tanto  na  difusión  das  actividades  coma na  participación,  o  noso
obxectivo fundamental de cara ao vindeiro curso é corrixir os erros organizativos e acadar uns niveis de
participación do alumnado e do profesorado similares aos que tiñamos antes da parada pola Covid.
Teremos que procurar explicar polo miúdo como se artellan as actividades e os obxectivos que promoven, así
como as estratexias que podemos empregar para presentar a actividade dun xeito atractivo e motivador para
@s nos@s usuari@s.
Daquela, as nosas liñas prioritarias de actuación serán:

• En relación coa organización e xestión; a configuración da biblioteca como «laboratorio creativo de
aprendizaxes».
Seguir promovendo a actividade dos Axudantes da biblioteca xa que é unha actividade na que o alumnado
asume responsabilidades,  adquire  unha  formación  moi  interesante  á  hora  de  saber  como funciona  unha
biblioteca e establece uns lazos de compañeirismo e colaboración entre o alumnado.
Durante  este  curso seguimos a  reorganizar  os  espazos da  biblioteca,  e  a  nosa idea é tentar  rematar  no
vindeiro  curso  a  renovación  dos  andeis  que  comezamos  hai  3  anos.  Haberá  que  realizar  tarefas  de
mantemento no mobiliario, fundamentalmente nos puffs para a lectura informal, que co uso van perdendo
volume por quedar comprimidas as bólas do recheo. 
Así mesmo pensamos continuar coa  sinalización inclusiva dos libros sinalando os volumes de literatura
cunha etiquetaxe atendendo á temática, do mesmo xeito que fixemos cos cómics e na zona de libros de
consulta. Traballaremos en principio cunhas poucas temáticas (nadal e samaín) e valoraremos en que medida
esta decisión favorece ao uso que @s usuari@s fan da biblioteca. 
As clases de Alfabetización en información non sabemos se  poderemos continuar con elas,  xa  que se
realizaban nas horas de libre configuración de 4º e 6º que desaparecerán coa aplicación da LOMLOE. De
cara ao ano que vén teremos que pensar de que xeito poderemos continuar cos traballos que faciamos nesta
materia.
Outra actividade é o Reto Fuchiqueiro que xa se realizou nas mesmas condicións de outros anos, poñendo a
disposición do alumnado o material na propia biblioteca e actuando os axudantes como titores dos máis
pequenos á hora de realizar os proxectos que se propoñen. Pensamos continuar esta iniciativa pero dotándoa
dunha periodicidade maior a base de establecer unhas edicións do Barquiño de Papel (onde aparecen os
retos) máis estables.
Neste  mesmo  sentido  pensamos  realizar  as  actividades  do  reto  do  Dinobot,  pequenas  propostas  de
programación que se publican no Barquiño de Papel, no espazo físico da biblioteca e cos equipamentos alí
dispoñibles, mellor que propoñendo a súa realización na casa.
As actividades de construción, nas que destacamos o panel Lego,  os Lego We do, os mecanos ou os xogos
de electricidade, volveron así mesmo á formar parte da oferta da Biblioteca.
Por último, no que atinxe a xestión da biblioteca, temos que sinalar que nós xestionamos a biblioteca co
programa Abies 2.0 e que, na medida en que todas as bibliotecas escolares galegas o están a facer, tamén
imos procurar migrar a nosa colección a Koha. Durante todo este curso escolar estivemos á espera de que os
servizos técnicos nos proporcionaran unha pasarela, pero aínda estamos á espera. Sen dúbida é o maior reto
que ten que afrontar a biblioteca nos próximos anos.

•  En  relación  coa  dinamización  e  promoción  dos  recursos  da  biblioteca,  a  súa  integración  no
tratamento do currículo e  a súa contribución á alfabetización múltiple  e  ao desenvolvemento das
competencias básicas do alumnado.



Seguiremos fomentando o uso das bibliotecas de aula, entendidas como seccións da biblioteca escolar, cuns
fondos renovados cando menos trimestralmente, e axeitados aos lector@s concret@s de cada aula.
A biblioteca abrirá para empréstamos e para uso libre dos servizos que ofrece durante os recreos da mañá e
do mediodía. Comezaremos de novo cunhas sesións de  Benvida á biblioteca  para o alumnado de 6º de
infantil e primeiro ciclo de primaria, para que @s nen@s coñezan a mecánica dos empréstamos e as normas
básicas de uso da Biblioteca.
Por  outra  banda queremos impulsar  a  caixa de suxestións para  que as  compras,  a  parte  de atender  ás
novidades editoriais que se nos presentan, recollan aquelas necesidades que xorden dos proxectos nos que se
traballan nas aulas do centro.
Tamén propoñeremos,  do mesmo xeito que se fixo este ano, un proxecto documental unificado para todo o
colexio. A valoración do feito este ano, unificando a nosa proposta cun enfoque SEM, e rematando nunha
feira de proxectos, coidamos que non pode ser menos que moi positiva. 
No  que  atinxe  á  robótica, cos  Lego  We  Do,  queremos  continuar  co  traballo.  Xa  anotabamos  con
anterioridade que haberá que procurar un encaixe destas actividades dentro do novo horario que traerá os
novos horarios  da LOMLOE para  4º  e  6º,  pois  consideramos que a  robótica  facilita  a adquisición dun
pensamento computacional, analítico, que é algo que queremos que posúa o noso alumnado.
O Barquiño de papel, o boletín da nosa biblioteca, ten que retomar as súas funcións de incitador de lecturas
e  de actividades, e retomar a súa periodicidade, cando menos trimestral. Para iso teremos que nomear a un
membro do Equipo de Apoio responsable da publicación para que garanta unha periodicidade mínima.
No que toca ao  cine-club,  en asociación co cine-club Groucho Marx do Barco queremos impulsar unha
programación de cine de calidade e contextualizada co currículo que esteamos a traballar.

• En relación coa formación de usuarios e adquisición da competencia informacional.
A materia de libre configuración do centro a  Alfabetización en Información tanto en 4º coma en 6º de
primaria vai desaparecer. A CDU, as citas, as referencias bibliográficas, a programación e a robótica tiñan
cabida nesta materia. Debemos procurar o seu encaixe no horario, se cadra traballando cun formato clúster
aproveitando os ámbitos que nos ofrece a lei.
Sobre  os  axudantes  da  biblioteca teremos  que  realizar  un  esforzo  para  capacitalos  mediante  algunha
actividade de formación a principios de curso.
A biblioteca seguirá ofrecendo conexión a internet, tanto dende os portátiles coma coas tablets. Aínda que o
uso destes aparellos é libre, promoveremos que se empreguen preferentemente para procuras documentais,
realización de tarefas escolares... 
A  Olimpíada do saber este ano realizouse do mesmo xeito que antano, recuperando a participación de
tod@s, agás dos cursos superiores. Volveremos realizar a actividade xa que lles resulta moi atractiva e é unha
axuda moi motivadora para aprender a procurar na internet. Traballaremos máis intensamente a difusión da
proposta entre os cursos superiores.
A construción dunha wikiteca, aínda que agora que non hai restricións pareza menos urxente, coidamos que
non se debe descoidar. Daquela seguiremos achegando ao espazo da biblioteca na aula virtual recursos para o
uso do alumnado.
Xa falamos dos  proxecto documental  pero tamén tentaremos apoiar  os proxectos de investigación das
aulas (buzón de suxestións, expositor para os proxectos...) tentando que adquiran un carácter documental do
que ás veces carecen.
Neste sentido que acabamos de falar queremos impulsar o traballo de investigación cooperativo a través de
recursos como as wikis ou os boards dispoñibles na aula virtual. 

• En relación co fomento da lectura e co desenvolvemento do Proxecto lector de centro.
Os Clubs de lectura e de escritura funcionaron con normalidade, se ben cunha participación máis baixa do
que  estabamos afeitos.  Para  o ano tentaremos  ofrecer  a  mesma variedade de  clubs  ca  este  ano (Banda
deseñada, reading club, lectura doada...) e esforzarémonos por chegar a máis nen@s e engaiolalos nestas
xeiras de compartir e comentar lecturas.
A Lectura silenciosa volverá a se realizar na primeira franxa horaria de 10:00 a 10:15 h. 
As lecturas do venres,  os  apadriñamentos e  amadriñamentos  lectores,  e  os  martes  conto volveron
funcionar como antes da pandemia, e a nosa intención é seguir  con estas actividades, e mesmo amplialas co
Conto do Xoves e a Procura do Tesouro, ambas as dúas actividades que non se puideron recuperar neste
curso.
O  empréstamo  libre  teremos  que  volver  a  incentivalo,  quizais  empregando  algún  sistema  que  sinale
rankings de lectores, un cadro de honra d@s lector@s, etc...  As Dinochilas, que siguen cumprindo un labor



de gran importancia, van continuar funcionando nos cursos de infantil,  e no primeiro trimestre do curso
tamén para @s usuari@s de infantil de 6 anos. Isto é así porque a partires do segundo trimestre, cando xa
conten  con carné  da  biblioteca  e  se  lles  faga  a  benvida á  Biblioteca,  este  alumnado acudirá  de  xeito
autónomo en horario do recreo para realizar os seus empréstamos
Tamén queremos relanzar as recomendacións lectoras, os  booktubers, que animan a reflexionar sobre as
lecturas que realizamos e, ao tempo que aguilloa aos outr@s compañeir@s para ler os títulos recomendados.
Coa  nosa  Radio  na  Biblio conseguimos  manter  un  ritmo  dun  programa  mensual  cunhas  temáticas
maioritariamente relacionadas co proxecto documental.
Por  último  queremos  sinalar  que  varios  mestres  do  Equipo  de  Apoio  participamos  nun  Obradoiro  de
ilustración dentro dun seminario das bibliotecas da zona de Valdeorras e Trives,  onde traballamos sobre
textos de Darío Xohan Cabana e poemas de Florencio Delgado Gurriarán. Quédanos para o vindeiro ano
publicar os traballos rematando así, co traballo de maquetación e encadernado, todo o proceso de produción
dun libro. O interesante desta actividade está sendo, a máis do traballo propio do profesorado, a participación
do alumnado de todos os centros cunhas achegas de grandísimo interese.

• En relación cos avances cara a unha biblioteca inclusiva.
A reorganización dos  espazos da biblioteca á que faciamos referencia no primeiro epígrafe destas liñas
prioritarias,  tenta  que a  distribución dos distintos espazos da biblioteca sexa un elemento facilitador  da
mobilidade  do  alumnado,  creando  zonas  versátiles,  diversas  e  inclusivas.  Non  consideramos  a  nosa
biblioteca coma un deseño finalizado, pola contra no futuro queremos seguir traballando para que tod@s
teñamos a posibilidade de atopar nela o noso espazo sen que ningún tipo de limitacións nos impida desfrutar
dela.
A sinalización inclusiva segue avanzando, facilitando cun sistema simple de iconas, a identificación das
temáticas dos volumes de recursos dos que dispoñemos. O noso obxectivo é, agora que a CDU xa está
sinalizada, é centrarnos nas temáticas dos libros de literatura para que cunha sinxela ollada poidamos saber o
tema no que se encadra calquera títula da nosa colección, tal e como comentabamos no primeiro epígrafe
deste proxecto.
As  adquisicións  en  lectura  fácil, aínda  que  o  mercado  non  ofreza  demasiadas  opcións,  son  tamén  un
obxectivo fulcral da nosa política de compras. Garantir que tod@s @s usuari@s poidan dispoñer de títulos
asequibles ao seu nivel de lectura, e fornecer os clásicos da literatura en versións adaptadas ás distintas
capacidades lectoras, son obxectivos nos que traballamos e seguiremos insistindo no futuro. 
Tamén tentaremos, empregando o equipamento da radio, elaborar pequenos  audiolibros para aqueles que
non poidan ler por si mesmos, co que garantiremos un dobre beneficio: para os lectores con baixa capacidade
lectora ao poder acceder a textos, e pola banda do alumnado que grave estes textos, en canto que mellorarán
a  súa  capacidade  expresiva  na  lectura.  Este   proxecto  terá  que  ir  acompañado  da  adquisición  dalgúns
reprodutores de mp3 para que o alumnado poda acceder a estes textos. Tamén existe unha idea de facilitar a
algún alumnado con dificultades de lectura as leccións das distintas materias neste formato de audiolibros.
Así mesmo e nesta mesma liña, potenciaremos o emprego da biblioteca dixital e da súa funcionalidade de
lectura do texto coma dos seus fondos de audiolibros.

• Outras actuacións.
O Mercado de intercambio de libros co que adoitamos celebrar o día do libro, tamén se realizou este ano .
Na medida que as restricións se atenúen traballaremos para volver a realizar esta actividade nas condicións
nas que se viña realizando no pasado.
A Radio Escolar, a nosa Dino Radio, tal e como se falou con anterioridade, superou dun xeito moi positivo
este ano escolar, incrementando o número de programas realizados e aumentando, asemade, a participación
do alumnado. Queremos seguir nesta liña que incentiva dun xeito moi motivador a lectura e a investigación.

• Criterios e procedementos de avaliación. Indicadores e instrumentos que se van utilizar.
Nos  dous  últimos  anos,  por  razóns  que  se  expresaron  nas  memorias,  os  indicadores  non  tiveron  unha
valoración numérica precisa, e fixemos unha valoración do noso funcionamento en base ás apreciacións do
equipo de apoio á biblioteca. Queremos retomar unha avaliación claramente cuantificada, en base a datos
obxectivos, porque só así seremos quen de aprender dos nosos erros e mellorar o noso funcionamento.
Outramente coidamos que os criterios que se marcaron en cursos anteriores seguen a ser correctos, e daquela
imos continuar cos mesmos.
Queremos que a nosa avaliación sexa contínua para así irmos corrixindo os nosos erros e modificando a nosa
actividade en canto se detecten as eivas de funcionamento. 



Queremos ir recollendo as suxestións que xurdan e mesmo incitando as críticas ás nosas propostas para ver
de mellorar en todo o posíbel.
Valoraremos como indicadores do noso traballo os seguintes: 

1.Número  de  empréstamos  realizados,  tanto  a  nivel  individual  como  nas  bibliotecas  de  aula.
(haberá  que  valorar  neste  apartado  como  afectarán  as  limitacións  sanitarias  ao  montante  dos
empréstamos)
2.Nivel de participación do alumnado nos clubs de lectura e escritura
3.Participación en distintas actividades (Olimpíada do saber, concursos, vaille co conto...)
4.Número de profesorado voluntario nas actividades da biblioteca
5.Utilización polo profesorado dos distintos recursos que a biblioteca pon á súa disposición.
6.Calidade dos traballos realizados

Faremos enquisas de satisfacción entre o alumnado e usaremos a ferramenta de avaliación de bibliotecas
escolares, para así poder avaliar a nosa proposta empregando parámetros obxectivos.
Tentaremos ver  de que xeito  poderemos inserir  un conta-visitas  no noso espazo Web para saber cantos
usuarios visitan a nosa páxina. 

• Persoa designada como responsable/dinamizadora da biblioteca escolar. Equipo de apoio. Horario
previsto.
O responsable da Biblioteca será Xoaquín Freixeiro Álvarez, actual encargado da mesma. 
Sinalar  o  feito  de  termos  un  grupo  estable  de  Apoio  á  Biblioteca  que  facilita  a  posta  en  marcha  sen
dificultades  das  actividades  previstas,  ao  que  normalmente  se  suma persoal  de  nova  incorporación  que
sempre achegan propostas de interese.
Gustaríanos que este grupo puidese contar con algunha hora, dentro do seu horario laboral, adicada a labores
de biblioteca. Contamos co apoio do Equipo Directivo do centro que sabemos que na medida das, cada vez,
máis minguadas posibilidades horarias, fará o posible para atender as nosas demandas. 

O Plan de Convivencia do centro, axustase ás disposicións requiridas no DECRETO
8/2015,  de  8  de  xaneiro,  polo  que  se  desenvolve  a  Lei  4/2011,  de  30  de  xuño,  de
convivencia e participación da comunidade educativa en materia de convivencia escolar.

Ao longo deste curso fomentouse en todo momento a boa convivencia no centro,
tratando de conseguir unhas mellores relacións. A metodoloxía a utilizar foi a educación
emocional,  a  negociación  educativa  do  conflito,  o  fomento  de  valores,  actitudes  e
prácticas facilitadoras do diálogo.

Aínda así observouse ao longo do curso un incremento significativo de condutas que
repercutiron  no  desenvolvemento  da  vida  escolar  e  dificultaron  a  convivencia  e  a
aprendizaxe. 

Entre  elas  observamos:  aumento  dos  conflitos  entre  iguais,  condutas  disruptivas
dentro da aula e incumprimento de normas.

Durante este curso realizáronse no centro as seguintes tarefas:
• Constitución da Comisión de Convivencia dentro do Consello Escolar.
• Nomeamento da persoa coordinadora de benestar e protección do centro.
• Tratamento en titoría de aspectos que afectan á convivencia e o bo clima na clase:

resolución de conflitos de xeito dialogado, recanto de escoita: boca -orella, recanto
da calma...

• Asesoramento  ás  familias  de  forma  individualizada  sobre  xestión  de  rabechas,
condutas disruptivas, modificación de conduta no ámbito familiar, etc.

• Utilización  de  material  de  xogo  para  a  promoción  de  xogos  cooperativos  e
populares no período de lecer.

• Participación  en  actividades  organizadas  polos  distintos  equipos  e  órganos  de
coordinación que inciden directamente na mellora da convivencia:
◦ Celebración do día da Paz
◦ Celebración do día Internacional contra a Violencia de Xénero
◦ Celebración do día do Día da Declaración Universal dos Dereitos Humanos
◦ Celebración do día Internacional da Muller

• Sensibilización contra o maltrato entre iguais: charlas, debates, películas, material
impreso ou virtual etc

• Sensibilización  contra  a  violencia  de  xénero  ou  ante  calquera  tipo  de
discriminación: charlas, debates, material impreso ou virtual etc

• Abordaxe de incidencias que alteraron a convivencia con alumnos/as e as súas
familias.

• Atención puntual a conflitos protagonizados por algún alumno/a, así como a súa
familia.

• Revisión e mantemento dos partes de incidencia
• Realización de compromisos de conduta, implicando ás familias.

Cara ao vindeiro curso, márcanse os seguintes obxectivos:
◦ Mellorar  a  colaboración  entre  o  profesorado,  a  Comisión  de  Convivencia

Escolar  e  o  Departamento  de  Orientación  nos  casos  de  dificultades  de
convivencia que afecten negativamente ao desenvolvemento do alumnado.

◦ Realizar  unha  análise  trimestral  na  Comisión  de  Convivencia  das  accións
propostas e posibles modificacións.



◦ Mellorar o clima da clase.
◦ Dedicar un tempo trimestral nas reunións de ciclo para valorar o clima da clase.
◦ Vixiar especialmente ás dificultades de convivencia que podan xurdir entre o

alumnado dos cursos superiores.
◦ Detección  e  actuación  adecuada  ante  situacións  de  acoso  escolar  ou

ciberacoso.
◦ Controlar e vixiar os tempos de lecer de aqueles alumnos/as que sabemos que

teñen mais problemas de convivencia cos iguais.
◦ Continuar  dedicando  máis  tempo  lectivo  á  realización  de  actividades

preventivas e proactivas dende comezo de curso para evitar  a aparición de
condutas disruptivas e contrarias á convivencia.

◦ Promover programas para a mellora da convivencia encamiñados a conseguir
un ambiente de aprendizaxe libre de violencia, burla ou malos tratos:
▪ Programa de mellora do clima de aula e control da disrupción.
▪ Programa de mediación.
▪ Programa de xestión das emocións.
▪ Programa de modificación de conduta.
▪ Obradoiro de habilidades sociais e resolución pacífica de conflitos.
▪ Sensibilización fronte ao racismo, a xenofobia, a homofobia  e a transfobia. 

◦ Seguir  a realizar actividades de acollida no cambio de etapa e coordinación
entre os titores de maneira que se facilite o tránsito entre etapas.

◦ Facilitar á incorporación do alumnado de novo ingreso que se incorporarán o
próximo curso en distintos niveis da Educación Infantil e Primaria, favorecendo
a súa socialización e integración no grupo-clase.

◦ Fomentar unha xestión democrática das normas, de xeito que sexan froito da
participación dos nenos e nenas e teñan validez para eles/as.

◦ Fomentar  a  formación  do  profesorado  na  resolución  de  conflitos  e  nas
habilidades sociais.

◦ Fronte ás actuacións contrarias á convivencia o centro pon en marcha medidas
educativas e de resolución de conflitos alternativas á sanción.

◦ Contemplar  medidas  alternativas  á  expulsión  ou  de  atención  ao  alumnado
afectado pola suspensión do dereito de participar nas actividades lectivas, como
Aula de convivencia.

◦ Dar a coñecer á comunidade educativa a existencia da figura do coordinador de
benestar e a súas funcións no centro.

◦ Informar ao profesorado do centro no uso dos protocolos sobre prevención e
protección de calquera forma de violencia contra a infancia.

◦ Fomentar a parentalidade positiva.

O Plan Xeral de Atención á Diversidade pretende ser unha ferramenta encamiñada a dar
resposta ao conxunto global do alumnado, tanto ao que puntualmente presenta algún tipo
de  dificultade  e  necesita  algún  tipo  de  axuda,  como  ao  que  manifesta  necesidades
específicas de apoio educativo.
Por ese motivo esixe facer axustes en todos os elementos do proceso educativo, como
paso previo á personalización do proceso de ensinanza aprendizaxe. As diferencias que
presenta o alumnado ante as aprendizaxes escolares e os distintos factores que orixinan
esas  diferencias  requiren  respostas  educativas  que  irán  das  máis  ordinarias  ás  máis
extraordinarias.
A resposta á atención a diversidade quedou plasmada no novo Plan Xeral de Atención á
Diversidade (PXAD) que foi revisado, ao abeiro da nova lexislación, durante este curso e
aprobado  por  unanimidade  polo  claustro  do  profesorado.  Amais  a  comezo  de  curso
realizouse a concreción anual do PXAD que se desenvolveu o presente ano académico.
Durante o curso escolar tentouse dar resposta a todas as necesidades do alumnado.
Foron atendidos 131 alumnos/as de apoio distribuídos do seguinte xeito: 

• 45 alumnos/as recibiron apoio unicamente de Audición e Linguaxe (AL).
• 69 alumnos/as recibiron apoio unicamente de Pedagoxía Terapéutica (PT), fóra e

dentro da aula ordinaria.
• 17  destes  alumnos  recibiron  simultaneamente  apoio  de  AL  e  PT,  tres  deles

escolarizado/as  en  modalidade  combinada  entre  a  aula  ordinaria  e  a  aula
específica do centro.

O alumnado que recibiu apoio de AL representa un 17,5% do total do centro, atendéndose
trastornos  do  desenvolvemento  da  linguaxe  e  a  comunicación  ou  derivadas  de
necesidades educativas especiais (NEE). O listado de alumnado de apoio que recibiu
reeducación de linguaxe foi cambiante, debido a que algúns deles/as deixaron de recibir
apoio  ao  superar  as  dificultades  que  presentaban,  entrando  novas  incorporacións  de
alumnado que así o precisaba.
O alumnado que recibiu apoio de PT representa un 24% do total do centro, atendéndose
alumnado  con  NEE,  atraso  madurativo,  trastornos  da  atención  ou  de   aprendizaxe,
descoñecemento  grave  da  lingua  de  aprendizaxe,  incorporación  tardía  ao  sistema
educativo,  condicións  persoais  ou  de  historia  escolar  e  situación  de  vulnerabilidade
socioeducativa.  Ao  longo  do  curso  foise  incrementando  o  número  de  alumnado  que
recibiu reforzo pedagóxico debido aos novos diagnósticos e ás novas incorporacións que
se produciron.
Comentar que, nos últimos anos, observamos unha maior mobilidade entre unha parte
das familias, que tamén se traduce en cambios na listaxe de alumnado con necesidades
específicas de apoio educativo (ACNEAE) a atender. Moitas veces é debido a que as
familias establécense na zona,  ou marchan dela,  en busca dun futuro laboral  e  eses
cambios non sempre coinciden co comezo do curso académico. Este fenómeno vímolo
percibindo en maior número especialmente durante este curso e o anterior.
Para atender ao alumnado con NEAE contouse cos seguintes profesionais:

Profesorado de PT 5  2 con destino definitivo
 3 con destino provisional 

Profesorado de AL 2  2 con destino provisional
Persoal Auxiliar coidador 2  1 con destino definitivo no centro



 1 con destino provisional
Orientadora 1  Destino definitivo
Profesorado titor e especialistas 27  Destino definitivo

 Destino provisional

Organización da atención ao ACNEAE
A  finais  de  cada  curso  realizamos  unha  previsión,  coincidente  coa  sesión  final  de
avaliación sobre os apoios que terán lugar no seguinte curso.
Ademais, como regra xeral é na avaliación inicial e nas sesións de avaliación onde, se
determina a valoración da medida de apoio e se toman as decisións con respecto ao
alumno/a e ao grupo.
Unha vez detectadas as necesidades máis sobresaíntes a través da avaliación inicial e
completadas,  cando  é  preciso,  cunha  avaliación  psicopedagóxica,  establécense  unha
serie de medidas de apoio ordinarias. Ao longo do curso tamén se realizan reunións entre
orientadora, profesorado de AL e PT e profesorado titor ou de área para valorar a marcha
dos apoios e incorporar posibles medidas.
Co alumnado que ingresa no centro  unha vez comezado o  curso  valórase,  xunto  co
profesorado titor, a posible necesidade de apoio e tamén téñense en conta os informes
previos en caso de habelos.
Promóvese unha metodoloxía baseada no traballo colaborativo en grupos heteroxéneos,
na titoría entre iguais, no aprendizaxe por proxectos e nun modelo promotor da inclusión.
Leváronse a cabo:

• Programas de intervención co alumnado de apoio.
• Plans específicos de reforzo co alumnado repetidor ou que suspendeu algunha

materia.
• Adaptacións  Curriculares  (ACS)  con  aqueles  alumnos/as  que  así  o  precisaron,

despois de esgotar medidas máis normalizadoras.
• Programas de Traballo Individualizado enfocados a estimulación multisensorial e

motriz con outro alumnado que asi o precisou.
• Programas de enriquecemento curricular (EC).

En Educación Infantil realizáronse apoios nas aulas por parte do profesorado de apoio
desta etapa e, nalgún caso, polo profesorado especialista de AL e PT.
En Educación Primaria realizáronse apoios do profesorado no mesmo nivel en lectivas
dispoñibles. Estes apoios tamén foron realizados por dous mestres de área do centro que,
en lectivas dispoñibles, fixeron posible que se realizasen desdobres en aulas nas que,
doutro  modo,  non  se  poderían  levar  a  cabo,  posto  que  os  titores/as  tamén  son
especialistas.
Ao longo deste curso funcionou no centro unha aula específica. A aula específica estivo
cuberta por  unha mestra definitiva,  mais  non se dotou cunha persoa en comisión de
servizos, como en anos anteriores.
A mestra asignada á aula específica completou practicamente na súa totalidade o seu
horario  cos  tres  alumnos/as  asignados  á  mesma.  Ademais  atendeu  a  outros  dous
alumnos de Educación Infantil  con necesidades educativas especiais.  Os apoios foron
desenvolvidos na  aula ordinaria e na aula específica. Amais o alumnado participou nos
obradoiros levados a cabo por esta mestra: obradoiro de estimulación sensoriomotriz e de
habilidades sociais.



O resto de mestres de apoio de PT cubriron o seu horario do seguinte modo:
• ACNEAE de 5º e 6º , ACNEE  con Adaptacións Curriculares Significativas e cinco

horas de ACNEE de 1º curso de Educación Primaria.
• ACNEAE de 3º e 4º e ACNEE con  Adaptacións Curriculares Significativas.
• ACNEAE e ACNEE  de 1º e 2º curso.
• Mestra do Programa Acompaña: nun principio impartiu as súas horas en Educación

Infantil,  1º  ciclo e 2º ciclo,  mais ao pouco tempo de incorporarse, chegaron ao
centro  dúas  alumnas  con  descoñecemento  grave  do  idioma.  Ao  non  haber
profesorado  que  puidera  asumir  as  horas  de  traballo  que  precisaban  estas
alumnas, tomouse a decisión de deixar os apoios tal  e como estaban antes da
chegada  da  mestra  de  Acompaña e  crear  un  grupo  de  adquisición  de  linguas
levado por ela. Unha das nenas era de 4º de EP e a outra de 6º de EP. Aínda que
esta última non lle  correspondía  polo ciclo  ao que estaba adscrita,  por  sentido
común, determinouse incorporala a este grupo. Esta decisión foi autorizada pola
Inspección Educativa. Desde o momento que se autorizou o grupo, a mestra de
Acompaña  dedicou  a  meirande  parte  do  horario  ao  Grupo  de  Adquisición  de
Linguas,  completando  a  totalidade  do  mesmo  coa  atención  a  un  alumno  con
necesidades  de  Educación  Infantil  e  a  tres  cursos  de  2º  ciclo  de  Educación
Primaria.  Procurouse que o apoio ao alumnado con descoñecemento grave do
idioma se levara  a cabo co  menor  número de profesorado,  facilitando en todo
momento a coordinación co profesorado titor das alumnas e informando as familias
de  todos  os  logros  e  dificultades  para  que  colaborasen  na  medida  das  súas
posibilidades no proceso de ensinanza aprendizaxe das alumnas.

• Preferiblemente, sempre que foi posible os apoios foron impartidos dentro da aula 
ordinaria, agás os do grupo de adquisición de linguas e os das mestras de Audición
e Linguaxe. Por ese motivo non se mesturaron nenos/as de distintos grupos. O 
feito de non mesturar alumnado de dúas aulas distintas na aula de apoio, tivo unha 
parte negativa pois o número de horas que se precisaba para a súa atención foi 
maior, limitando os recursos persoais.

• Se ben é certo que hai outra parte positiva: o modelo de utilización do apoio dentro
da aula, cando se realiza adecuadamente, beneficia ao profesorado e a todo o
alumnado.

• Só no terceiro  trimestre,  unha vez se  decidiu  que algúns alumnos/as recibisen
algunhas sesións do apoio fóra da aula por considerala unha medida adecuada
para eles/as, mesturáronse nenos/as de distintos cursos do mesmo ciclo que tiñan
unhas necesidades similares.

En canto ao profesorado de apoio de AL cubriron o seu horario do seguinte modo:
• Alumnado con necesidades educativas especiais e de escolarización combinada

nas aulas específicas.
• Alumnado  con  necesidades  específicas  de  apoio  educativo  e  Programa  de

Estimulación da Linguaxe Oral (PELO) en Educación Infantil.
Tendo en conta todo o anterior,  pódese concluír  que,  durante o curso escolar,  deuse
resposta  a  meirande parte  das necesidades educativas  do alumnado,  aínda que non
sempre co número de sesións que se consideraba oportuno.
Priorizáronse as de maior necesidade e as necesidades das dúas alumnas marroquís con
descoñecemento grave do idioma incorporadas no mes de marzo.



A  organización  dos  apoios  tanto  do  profesorado  de  apoio  de  PT  e  AL  como  do
profesorado con dispoñibilidade horaria foi  aberta,  flexible e suxeita a modificación ao
longo de todo o curso.
Quizais  a  maior  dificultade  foi  atender  aos  novos  alumnos/as  con  NEAE  que  se
escolarizaron ao longo do curso ou que se diagnosticaron ao longo de el,  pois a súa
atención  minguou  a  posibilidade  de  recibir  máis  apoios  nalgunhas  aulas  que  así  o
precisaban, como é o caso do 1º ciclo e algunha do 2º.
Ao longo do curso o profesorado de apoio de AL e PT, coa colaboración da orientadora,
levou a cabo un seguimento continuo do reforzo pedagóxico que estivo a realizar. A tal
efecto  realizouse  o  seguimento  trimestral  do  programa  de  intervención,  no  que  se
reflectiron as áreas e obxectivos a traballar, os posibles cambios no programa de reforzo
a levar a cabo ou no material a utilizar.
Estes plans serviron como programa de traballo,  como punto de partida para continuar co
traballo  realizado  ante  as  posibles  baixas  e  como  informe  final,  que  cobra  especial
relevancia para darlle continuidade cara ao vindeiro curso, como punto de partida  no
caso daqueles alumnos/as nos que se manteñen no apoio.
Este  documento  revisouse  no  3º  trimestre  seguindo  as  directrices   segundo  a  nova
lexislación sobre atención á diversidade da nosa comunidade autónoma.
Colaborouse co conxunto do profesorado na posta en marcha e seguimento das medidas
de atención educativa do alumnado con necesidades específicas de apoio educativo. Esta
tarefa realizouse nas reunións de coordinación co profesorado titor e, especialmente co
profesorado de apoio do alumnado implicado.
Asesorouse ao profesorado que así o solicitou sobre a metodoloxía, avaliación, etc co
alumnado  con  necesidades  específicas  de  apoio  educativo.  Tentouse  diversificar  a
metodoloxía e os procedementos de avaliación.
Iniciouse a avaliación psicopedagóxica do alumnado derivado polo profesorado titor unha
vez esgotadas outro tipo de medidas e realizouse informe psicopedagóxico en varios
casos.
Actualizouse  unha  pequena  parte  da  totalidade  de  informes  psicopedagóxicos  do
alumnado que recibe apoio.
Informouse ás familias de alumnado con dificultades de aprendizaxe das medidas que se
estiveron a aplicar e do seu resultado.
Participouse nas sesións de avaliación coa finalidade de obter datos relevantes sobre a
marcha  do  alumnado  e  de  tomar  as  medidas  oportunas.  Todas  as  medidas  foron
recollidas nunha acta de avaliación realizada polo profesorado titor, que se incorporou ao
ficheiro de cada curso.
Realizouse o seguimento trimestral do alumnado en risco de non promoción e tomáronse
as medidas que se consideraron máis adecuadas para a adquisición das aprendizaxes.
Realizouse  o  seguimento  da  ACS  a  algúns  alumnos/as  con  necesidades  educativas
especiais.
Realizáronse  unha  serie  de  actividades  preventivas  para  unha  adecuada  convivencia
desde a perspectiva da disciplina positiva e o traballo das emocións,
Colaborouse  coas  familias  para  implicalas  na  marcha  escolar  dos  seus  fillos/as  e
asesoralas naqueles aspectos que se considerou necesario
En  canto  ao  Persoal  Auxiliar  Coidador,  expoñer  que  consideramos  o  seu  labor
fundamental para contribuír a dar unha resposta de calidade ao ACNEAE ao seu cargo.



Durante  este  curso  as  dúas coidadoras nomeadas a comezo de curso puxéronse de
baixa, sendo substituídas.
As funcións que realizaron no centro , con respecto ao alumnado que atendían, foron: 

• Atender ao alumnado nas entradas e saídas do centro docente.
• Atender ao alumnado nos hábitos de hixiene, aseo e alimentación.
• Colaborar na atención dese alumnado durante o tempo de recreo, xogo e/ou lecer

potenciando a autonomía e a inclusión.
• Atender  ao  alumnado  durante  o  servizo  de  comedor,  así  como  no  tempo

inmediatamente anterior e posterior a ese servizo.
• Atender  ao  alumnado  nos  cambios  de  actividade  e  nas  demais  necesidades

análogas.
• Realizar os cambios e o control postural que ese alumnado necesite.
• Facilitar os traslados polos espazos do centro.
• Contribuír ao seu coidado durante todo o período lectivo, mesmo dentro da aula,

cando resulte necesario.
• Participar,  cando  sexa  convocada,  nas  reunións  en  que  se  aborden  temas

relacionados  co  alumnado  que  atende,  colaborando  nas  liñas  de  coordinación
establecidas polos equipos docentes que correspondan e polo departamento de
orientación.

En canto á organización dos espazos físicos destinados á atención do alumnado con
NEAE repartíronse entre o edificio principal e o edificio coñecido como A Casiña. As dúas
aulas de apoio de Audición e Linguaxe, unha aula de apoio e a Aula Específica, así como
o Departamento de Orientación,  áchanse neste edificio  e as outras mestras de apoio
comparten tres aulas destinadas a aqueles apoios que se dan fóra da aula ou nas que se
realiza algún obradoiro.

Avaliación do plan propiamente dito.
As  actuacións  relativas  á  atención  á  diversidade  no  centro  fixéronse  conforme  á
concreción anual do  Plan Xeral de Atención á Diversidade, en canto aos obxectivos, á
organización  dos  apoios  e  aos  tempos  e  actividades  contemplados  para  atender  ao
alumnado, profesorado e familias.
En termos xerais o plan partiu das  necesidades reais do centro detectadas nas reunións
de comezo de curso e naquelas que foron xurdindo ao longo do curso pasado. 
Para levar a cabo a avaliación do Plan Xeral de Atención á Diversidade (PXAD) tivéronse
en conta as seguintes fontes de información:

• Intercambios orais.
• Avaliacións.
• Achegas e conclusións tomadas nas reunións realizadas.
• Observacións e traballo diario.
• Formulario de Google Drive de avaliacións sobre as actividades desenvolvidas no

centro relacionadas coa atención á diversidade.
A partir destas fontes de información podemos destacar os seguintes aspectos:

• O grao de aplicación do Plan Xeral de Atención á Diversidade neste curso no noso
centro foi  considerado moi alto por un 60%, alto por un 28,6% e medio por un
11,4%.

• O  nivel  de  cumprimento  das  medidas  propostas  e  a  eficacia  das  distintas



intervencións é considerado moi alto polo 45,7% do profesorado, alto polo 48,6% e
medio por un 5,7%.

• O grao de satisfacción  do profesorado coas accións propostas para a atención á
diversidade realizadas no noso centro este curso  é considerado moi alto por un
65,7% do profesorado, alto por un 25,7% e medio por un 8,6%.

• O  grao  de  participación  e  implicación  dos  distintos  profesionais  do  centro  na
atención  á  diversidade  foi  considerado  como moi  adecuado  polo  42,9%,  como
adecuado polo 40%, como medio polo 14,3% e como baixo polo 2,9%.

• O grao de organización da atención á diversidade no noso centro foi considerado
como moi adecuado polo 54,3%, como adecuado polo 37,1%, como medio polo
5,7% e como inadecuado por un 2,9%.

• O axuste entre as necesidades detectadas e as medidas tomadas foi considerado
como moi   correcto  polo  45,7%,  como correcto  polo  40% e  como medio  polo
14,3%.

• A  resposta  dada  no  colexio  ás  necesidades  relativas  ao  propio  centro  pode
considerarse como moi adecuada polo 54,3%,como adecuada polo 37,1% e como
media polo 8,6%.

• A intervención  e  asesoramento  ás  familias  foi  considerada  moi  apropiada  polo
62,9%, como apropiada polo 34,3% e como baixa polo 2,9%.

• As  orientacións  recibidas  na  implementación  de  medidas  en  resposta  ás
necesidades que presentaba o alumnado foron consideradas como moi oportunas
polo 60%, como oportunas polo 34,3% e como medias polo 5,7%.

• A resposta dada no centro ás necesidades relativas ao profesorado foi considerada
como moi acertada polo 48,6%, acertada polo 48,6% e media polo 2,9%.

• A  colaboración  recibida  nas  sesións  de  avaliación  foi  considerada  como  moi
positiva polo 77,1%, como positiva polo 20% e como media polo 2,9%.

• A colaboración na preparación de programas individuais de recuperación e reforzo
foi considerada como moi alta polo 48,6%, como alta polo 42,9% e como media
polo 8,6%.

• A valoración xeral sobre as axudas recibidas foi  considerada como moi positiva
polo  54,3%, como positiva polo 37,1%, como media polo 5,7% e como negativa
por un 2,9%.

• A organización  dos apoios,  dos recursos persoais,  dos espazos e  recursos foi
considerada como moi  idónea por un 54,3%, como idónea por un 34,3%, media
por un 5,7% e pouco idónea por un 5,7%.

• O grao de organización do apoio educativo dentro da aula foi considerado como
moi apropiado polo 54,3%, como apropiado polo 37,1% e como medio polo 8,6%.

• O grao de organización do apoio educativo fóra da aula, cando así se estimou, foi
considerado como moi apropiado polo 60%, como apropiado polo 34,3% e como
medio polo 5,7%.

• O grao de desenvolvemento dos reforzos educativos e a concreción destes onde
máis necesidades houbo foi considerado como moi proporcionado polo 60%, como
proporcionado polo 22,9% e como medio polo 17,1%.

• As  medidas  adoptadas  para  dar  resposta  ás  necesidades  do  alumnado  en
coordinación cos diferentes órganos e axentes implicados foi  considerada como
moi adecuada polo 54,3%, como adecuada polo 40% e como media polo 5,7%.



• Un  48,6%  do  claustro  está  moi  de  acordo  con  que  os  procedementos  de
transmisión e coordinación da información foron moi axeitados; un 45,7% con que
foron axeitados; un 2,9% con que foron medianamente axeitados e un 2,9% con
que foron pouco axeitados.

• Un 65,7% está  totalmente  de  acordo  con  que  a  información  e  documentación
facilitada ao profesorado polo Departamento de Orientación, cando así se requiriu
foi suficiente; un 28,6% está bastante de acordo con esa afirmación e un 5,7% está
medianamente de acordo.

Como  conclusión  de  todo  o  anterior  valórase  positivamente  a  posta  en  práctica  da
concreción anual do PXAD. En concreto o grao de consecución das seguintes accións
pódese cualificar como alto: 

• O grao de aplicación do Plan Xeral de Atención á Diversidade neste curso (88,6%).
• O grao de organización da atención á diversidade no noso centro (91,7%).
• O  nivel  de  cumprimento  das  medidas  propostas  e  a  eficacia  das  distintas

intervencións (94,3%).
• o grao de satisfacción  do profesorado coas accións propostas para a atención á

diversidade realizadas no noso centro este curso (90,7%).
• O grao  de   participación  e  implicación  dos  distintos  profesionais  do  centro  na

atención á diversidade (82,9%).
• O axuste entre as necesidades detectadas e as medidas tomadas (85,7%).
• A resposta dada no colexio ás necesidades relativas ao propio centro (91,4%).
• A intervención e asesoramento ás familias (97,2%).
• As  orientacións  recibidas  na  implementación  de  medidas  en  resposta  ás

necesidades que presentaba o alumnado (94,3%).
• A resposta dada no centro ás necesidades relativas ao profesorado (97,2%).
• A colaboración recibida nas sesións de avaliación (97,1%).
• A colaboración na preparación de programas individuais de recuperación e reforzo

(91,5%).
• A valoración xeral sobre as axudas recibidas (91,4%).
• A  organización  dos  apoios,  dos  recursos  persoais,  dos  espazos  e  recursos

(88,6%).
• O grao de organización do apoio educativo dentro (91,4%).e fóra da aula (94,3%).
• O grao de desenvolvemento dos reforzos educativos e a concreción destes onde

máis necesidades houbo (82,9%).
• As  medidas  adoptadas  para  dar  resposta  ás  necesidades  do  alumnado  en

coordinación cos diferentes órganos e axentes implicados (94,3%).
• Os procedementos de transmisión e coordinación da información (94,3%).
• A información e documentación facilitada ao profesorado polo Departamento de

Orientación (94,3%).
En xeral, hai que salientar os seguintes  aspectos que facilitaron a consecución das
accións prioritarias:

• O labor  do  Equipo Directivo  facilitou,  na  medida das posibilidades,  a  posta  en
práctica das decisións tomadas.

• Contamos cun claustro moi implicado na resposta á atención á diversidade, sempre
disposto  a  implantar  as  suxestións  realizadas  para  responder  ás  diversas
necesidades do alumnado.



• O profesorado de apoio amosou unha gran coordinación, implicación e capacidade
de traballo en equipo para que se conseguiran os obxectivos deseñados, o que que
revirte na calidade da resposta ao ACNEAE.

• A organización de apoios de aula nas horas lectivas dispoñibles do profesorado de
área e do mesmo nivel valórase moi positivamente.

• Consideramos moi positiva a realización das sesións de avaliación inicial ás que
asiste profesorado titor, de área e orientadora, pois resultaron ser un xeito rápido e
produtivo  de  coñecer,  desde  comezo  de  curso,  as  características  da  aula  e  o
ACNEAE.

• O  nivel  de  colaboración  e  participación  dos  servizos  externos  ao  centro  foi
adecuado.

• O compromiso e a implicación no seu traballo do Persoal Auxiliar Coidador foi moi
alto, o que foi fundamental no acompañamento e no fomento das relacións sociais
do alumnado con NEAE ao seu cargo.

Dificultades atopadas
• Aulas con ratios elevadas nas que se concentra un número elevado de alumnado

con NEAE. Este colexio atende numerosas demandas, tanto do alumnado que ten
escolarizado como de alumnos procedentes doutros centros. Este feito, unido ao
número bastante elevado de alumnos/as nas aulas, fai que que as demandas de
intervención se disparen.

• Necesidade de máis apoios en determinadas aulas/ciclos.
• Unha mestra de Pedagoxía Terapéutica cumpre a totalidade do seu horario co

alumnado de aula específica,  que requiren apoio as vinte e cinco horas lectivas,
así como moitas das horas do persoal coidador.

• Busca do equilibrio entre os diferentes niveis que hai na aula.
• O tamaño das aulas, especialmente das aulas de Educación Primaria,  que non

facilita unha organización e distribución adecuada do espazo.
• Constante  incorporación,  ao  longo  do  curso,  de  alumnado  con  NEAE  que  se

matricula en calquera momento do curso.
• Variabilidade dos apoios ao longo do curso escolar debido ás modificacións que

deben realizarse polas novas incorporacións ou polos novos diagnósticos.
• Falta de tempos para dar a información ou para tratar os temas relacionados coa

atención  á  diversidade  nos  ciclos,  na  Comisión  Pedagóxica,  así  como  para  a
coordinación con outros ciclos.

• Numerosos conflitos entre iguais relacionados coa falta de habilidades sociais, a
asunción de normas e a falta de autocontrol.

• Numerosas faltas de asistencia de ACNEAE.
• Incremento das dificultades de linguaxe no alumnado das etapas e ciclos máis

baixos.
• Dificultades para chegar ao alumnado con escaseza de motivación cara ao traballo

escolar, con dificultades de conduta e/ou ambiente familiar pouco colaborativo.
• En ocasións, na práctica diaria non se cumpren os acordos tomados.
• Alumnado de Educación Infantil que, de momento, non ten NEAE diagnosticadas

mais podería beneficiarse moito da atención individualizada que lle prestaran as
mestras de apoio de Infantil  que non sempre teñen dispoñibilidade horaria.



• Resistencia a variar certos aspectos da organización e a metodoloxía de traballo
cando  entra  o  apoio  dentro  da  aula,  que  se  atopa  con  explicacións  teóricas,
realización de exames, etc..

Propostas de mellora cara ao curso que vén
Para realizar as propostas de mellora se tiveron en conta aqueles aspectos que foron
xurdindo nas distintas reunións ao longo do curso, así como determinados aspectos que
se reflectiron nos formularios de avaliación de Google Drive.
Aínda que a avaliación en termos xerais é positiva, sempre se atopan aspectos nos que a
atención á diversidade pode ser mellorada:

• Manter o número do profesorado de apoio de AL, PT e de persoal auxiliar coidador,
co  fin  de  poder  ofrecer  unha  atención  de  calidade  a  todo  o  alumnado  con
necesidades de apoio.

• Realización de reunións nos primeiros días de curso nas que se aborden estes
temas:

◦ Difusión  do  plan  xeral  de  atención  á  diversidade  e  das  concrecións
anuais do plan de orientación, ben en ciclo, claustro ou nunha reunión a
tal efecto.

◦ Información  sobre  os  distintos  documentos  que  se  teñen  que  cubrir
relacionados  coa  avaliación,  así  como  unha  breve  aclaración  dos
modelos que existen no centro, de como cubrilos.

◦ Información ao profesorado sobre como demandar intervención e apoio
de AL/PT.

◦ Información ás familias na primeira  reunión sobre os  desdobres e  os
apoios no centro. 

• Manter as sesións de avaliación inicial que se comezaron a realizar este curso.
• Revisar ao inicio do curso os expedientes do alumnado para ter en conta posibles

NEAE xa detectadas, plans de reforzo, etc (Secretaría e orientación).
• Reflectir nas actas de sesión de avaliación inicial e na programación de aula as

medidas a  tomar  unha vez realizada a   avaliación  inicial:  materiais  de  traballo
adaptados, flexibilidade metodolóxica e organizativa, instrumentos de avaliación,
etc.

• Planificar os apoios tendo en conta as necesidades que xurdan da avaliación final
ou  da  avaliación  inicial.  Isto  nos  parece  especialmente  importante  en  Ensino
Infantil, etapa na que algúns nenos/as aínda non teñen un diagnóstico en firme.

• Seguir a traballar no protocolo de detección temperá, así como nos mecanismos de
detección (Probas colectivas en 1º, 3º e 5º).

• Manter o Programa de Estimulación da Linguaxe Oral en 4º,5º e 6º de Educación
Infantil por consideralo fundamental para o desenvolvemento da linguaxe oral do
alumnado, así como para a detección temperá de dificultades nese ámbito.

• Buscar tempos para tratar temas referidos á atención á diversidade, ao proceso de
seguimento, avaliación e mellora do PXAD nos ciclos e na Comisión Pedagóxica.

• Cumprir os apoios e aproveitalos.
• Facilitar a inclusión do mestre/a de apoio na aula programando actividades que

requiran dunha maior atención individualizada, ideando determinadas formas de
organización  e  agrupamento:  traballo  por  proxectos,  desdobramentos,  docencia



con medio grupo, docencia compartida, etc
• Planificar a coordinación entre todos os/as profesionais que interveñen no proceso

educativo.
• Buscar tempos para a coordinación entre o equipo docente do ACNEAE co fin de

facer os apoios máis produtivos.
• Realizar un horario permanente no que o profesorado titor, o profesorado de apoio

e a orientadora poidan reunirse, cando menos unha vez ao mes, coa finalidade de
falar do ACNEAE, de elaborar unha estratexia común, de realizar un seguimento
cando menos trimestral de como se están a implementar os Programas de Reforzo,
os Plans específicos de reforzo  e as ACS.

• Continuar  dando  a  información  ás  familias  con  NEAE   a  través  das  titorías
periódicas.  Procurarase  asistir,  ou  dar  información,  cando  menos  unha  vez  ao
trimestre ou cando as familias así o  demanden.

• Procurar manter o número de apoios ao longo do curso escolar.
• Procurar un horario alternativo para o profesorado de apoio para as ocasións nas

que lles falta algún dos alumnos/as aos que apoian.
• Continuar fomentando modelos e metodoloxías inclusivas como medio para dar

cabida á atención individual do  alumnado que presenta NEAE dentro das clases
tan numerosas.

• Manter os obradoiros de habilidades sociais e introducir estratexias para traballar
este tema desde o Plan de Acción Titorial (PAT).

• Proporcionar  formación  no  desenvolvemento  de  ferramentas  para  traballar  as
dificultades de conduta.

• Fomentar a participación das familias nas actividades de centro, promovendo unha
escola de pais/nais que favoreza unha maior implicación na educación dos fillos/as.

• Levar a cabo un traballo de reflexión colectiva para ver o xeito de establecer unhas
pautas concretas , unha mesma liña de traballo, que asumamos todos e todas.

Xustificación das variacións 
introducidas con respecto ao 
proxecto incial

No presente curso contábamos con 2 liñas de traballo e un total de 
3  actividades  para  desenvolver.  Cabe  resaltar  o  elevado  número  de 
participantes  pertencentes  tanto  da  etapa  de  infantil  como  da  de 
primaria nas liñas de formación, Tivemos algunas variacións con respecto 
ao proxecto inicial, houbo unha descompensación de xente anotada nunha 
das liñas, saíndo beneficiadas a liña do Plan Dixital. O inicio do PFPP tardío 
fixo que se retardase o comezo da formación d@s mestres e mestras na 
liña do Re-Programando, e fixo que tivésemos que reunirnos varias veces 
por semana para tratar de cumprir co prazo de tempo estipulado pola 
Administración para a entrega das nosas programacións actualizadas.
Ademais diso, o envío tamén con retraso con respecto a otros coles da 
bisbarra, dos materiais e dispositivos dixitais cos que a administración 
dotoa ao noso cole para a aula de Polos Creativos conlevou que adicásemos 
unha grande parte da formación da liña de Competencia dixital a coñecer 
e  manexar  os  protocolos  deses  dispositivos,  para  sacarlle  un  maior 
rendemento. 

Materiais e/ou actuacións 
implementados na aula/no centro

Como xa indicamos tiñamos 2 liñas de formación.
A  primeira  das  liñas  era  a  de  Competencia  Didáctica,  na  que 

basicamente nos centramos en planificar, deseñar, desenvolver e avaliar 
as  programacións  competenciais  e  interdisciplinares  das  etapas  de 
Educación Infantil e Primaria tal é como contempla a LOMLOE.

Na  memoria  de  actividades  realizadas  podemos  ver  o  enlace  da 
páxina web do noso colexio onde están publicadas as mesmas. Ademais 
diso as mestras de infantil tiveron que modificar no Xade os boletíns de 



avaliación correspondentes aos 3 trimestres de cada nivel da súa etapa 
educativa.

En dita memoria tamén se fai unha escolma importe das actividades 
levadas a cabo no noso centro tanto na etapa de Educ. Infantil como na de 
Primaria con respecto á actividade sobre a enerxía. Desde uns anuncios 
publicitarios  para  acadar  un  aforro  enérxico  nas  vivendas  e  no  propio 
centro escolar gravados nen@s de Educ. Infantil, pasando por unha morea 
de maquetas que fixeron os nenos do segundo ciclo de primaria sobre as 
enerxías  renovables  e  o  seu  aproveitamento  polo  home  e  varias 
entrevistas  a  persoeiros  de  empresas  especializadas  en  placas 
fotovoltáicas,  aeroxeneradores e centrais hidroeléctricas ata chegar a 
cociñar unha rica pasta no noso forno solar, gravar programas de radio na 
nosa  propia  aula  de  radio,  recibir  charlas  informativas,  preparar  unha 
pequena feira  de  proxectos  no  noso cole  para  darle  a  coñecer á  nosa 
comunidade educativa os resultados das nosas pescudas e do noso traballo 
durante este curso.

Con respecto a outra liña de formación: Plan Dixital compliuse o noso 
obxectivo  de  implementar  o  noso  propio  Plan  Dixital  e  aumentar  nos 
mestres e mestras a súa propia competencia dixital docente. Puxemos en 
práctica un plan de formación que se adaptou, na medida do posible, ás 
nosas necesidades e á nosa realidade.  e que enriquece  o noso traballo 
diario nas aulas.

Como xa  é  habitual  no  noso  centro  estamos  comprometidos  coas 
novas  tecnoloxías e  queremos seguir  implementando a dixitalización na 
educación  e  tamén trasladala  ás  familias,  moitas  veces esquecidas nos 
programas de mellora, porque xogan un papel importantísimo na educación 
dos seus fillos/as e moitas veces vense superados polo rápido e imparable 
avance tecnolóxico que lles toca vivir.

Valoración dos seguintes puntos
 Cumprimento dos obxectivos

Acadáronse satisfactoriamente os  obxectivos  propostos,  nalgunha 
liña tras a reestructuración dos grupos de traballo por niveles e etapas 



para  rentabilizar  o  traballo  e  axilizalo  no  tempo  dada  a  premura  das 
entregas dos materiais elaborados na mesma. 

 Aproveitamento da formación

Sen dúbida importantísmo o asesorameto nas nosas liñas de traballo 
por parte de expertos que,  ademais de transmitirnos o seu coñecemento 
comparten  connosco  as  súas   experiencias  reais  e  prácticas  que  nos 
serven  de  modelo  a  seguir  e  nos  ponen  en  contacto  con  novas 
metodoloxías e máis novedosas e actualizadas para incluir na nosa propia 
práctica docente con noso alumnado.

 Implicación do profesorado

Temos que diferenciar entre a liña da competencia didáctica e do 
plan dixital. 

No caso da primeira, a implicación do profesorado estivo marcada, 
en  grande  medida,   a  aqueles/as  mestres  e  metras  titores/as  e 
especialista que incidían nos cursos de 1º, 3º e 5º de primaria e nos 3 
niveis de educación infantil,  por seren estes os niveis onde este curso 
entraba en vixencia a LOMLOE. Foi a liña de traballo máis numerosa deste 
PFPP.

Pola  contra,   na  liña  da compencia  Dixital  contábamos con algúns 
mestres menos, pero de todas formas o número foi significativo nas 2 
actividades propostas.

Cabe sinalar tanén que para a produto final da actividade relaciona 
coa  enerxía  e  o  seu  aforro,  a  feira  de  proxectos,  participaron  máis 
mestres  e  mestras  dos  que  inicialmente  estaban  anotados  no  liña  de 
traballo.

 Expectativas de continuidade

Posto que aínda queda moito traballo por facer e moito no que formarnos 
a  nivel  de  competencial  dixital  contamos  continuar  con  esta  liña  de 
traballo e seguir desenvolvendo así ese documento vivo e en constante 
cambio como é o Plan Dixital de Centro. Temos que poner a funcionar a 



aula de Polos Creativos dende o primeiro día do vindeiro curso, e continuar 
formando  no  manexo  dos  seus  diferentes  recursos  e  dispositivos  aos 
novos mestres e mestras que se incorporen ao noso centro.

Pensamos tamén en ampliar esa formación en competencia dixital ás 
familias das nosa comunidade educativa.

 Grao de satisfacción do equipo interno co traballo 
realizado

Sabemos que aínda queda moito traballo por facer para poder chegar a 
meta que temos en mente pero en liñas xerais  estamos satisfeitos co 
traballo  realizado  e  co  aumento  da  participación  do  profesorado  con 
respecto a anos anteriores nas liñas de traballo do PFPP, o que denota un 
interese en auxe por formarse,  por ampliar coñecementos e compartir 
experiencias.
 O traballo colaborativo que se realizou implicando cada vez máis e 
con  máis  responsabilidades  aos  nenos  e  nenas  do  noso  centro  foi 
realmente moi enriquecedor para todos e todas.
. A  maior  satisfacción  que  temos  é,  sen  dúbida  algunha,  que 
traballamos por e para o centro na súa globalidade: mestres/as, nenos/as 
e familias e, que tratamos sempre de mellorarnos.

Aplicación da formación na aula
Estamos moi satisfeitos do resultado do traballo en ambas liñas de 

formación.
Por outra banda, aínda que a redacción dun documento moitas veces 

resulta tedioso polos requerimentos administrativos estamos satisfeitos 
de conseguir unhas programcións que realmente son útiles,  prácticas e 
que se axustan á nosa realidade, porque esa é parte da filosofía do noso 
centro, que os nosos documentos nons sexan meros arquivos de andéis, 
senón documentos vivos, que se adpaten a cambios, a novas realidades e 
que ademáis nos representen. 



A formación para aumentar a nosa competencia dixital docente, sen 
dúbida repercute no día a día das nosas aulas en canto que  nos  axuda a 
enriquecer  e  actualizar  a  proceso  de  ensinanza-aprendizaxe  cos  noso 
alumnado.

Quizais  neste  curso  a  aprendizaxe  non  foi  tanta  como  noutros 
cursos de formación onde incorporamos moitos contidos pero si que nos 
serviu  para  reflexionar  e  pararnos  para  ver  cara  ónde  imos  e  cómo 
queremos que se traballe no centro.

Impacto na aula
Como  xa  expresamos  con  anterioridade  o  aumento  a  nosa 

competencia dixital docente vese reflictido día a día na nosa práctica nas 
aulas,  porque  contribúe  a  facer  máis  novedoso,  chamativo  e  incluso, 
mayoría dos casos, máis participativo e personalizado tanto o ensino como 
a aprendizaxe.

Unhas  programacións  didácticas  competenciais  adpatadas  ao  noso 
alumnado  e  susceptibles  de  cambio  e  mellora  constante,  contribúen  a 
acadar un éxito no desenvolvemento integral d@s pequen@s.

Características do contexto no que se desenvolveu o proxecto.
O proxecto iníciase a comezos do 2º trimestre e continúa ata final de maio co produto final 

do mesmo, a feira do proxecto da enerxía que se levou a cabo no patio do noso centro. Non son 
moitos os mestres e mestras ue participan nesta liña de traballo pero si hai representantes de cada 
un dos ciclos.
Xustificación das variacións introducidas con respecto ao proxecto inicial.

Por mor da imposibilidade de acceder aos rexistros de consumo de emerxía do colexio na 
admistración  do  concello  (non  o  teñen  desglosado  dos  g.astos  doutras  dependencias)  non 
ouidemos facer o estudo comparaitivo cos nen@s sobre o aforro no consumo de enerxía no cole 
despois  das  reformas  acaecidas  en todas  as  depencias  do  centro  co  dobre  ventanal,  as  luces 
intelixentes. Pasamos entón a enfocarnos na investigación das enerxías renovables.

Obxectivos acadados

1.- Coñecer diferentes estratexias de aforro enerxético. Ser capaces de extrapolalas ao noso 
centro.

2.- Visualizar a través dunha exposición ao final de curso o produto das nosas investigación 
e do noso traballo.

3.- Fomentar a investigación e o espírito crítico  no desenvolvemento do proxecto e con 
respecto ao tema da enerxía.

4.-  Participar  con agrado nas  actividades levadas  a  cabo durente o curso nesta  liña  de 
traballo.

Progama de contidos e actividades

1. Coñecemos a enenrxía.

2. Enerxías renovables.

2.1.- Enerxía eólica e aeroxeneradores.
2.2.- Enerxía solar e placas fotovoltáicas. 
2.3.- Enerxía hidráulica e centrais hidroeléctricas.

Metodoloxía
Na primeira reunión,  repartímonos o traballo de forma que houbera representación en 

todos os ciclos. Nas seguintes xa estiveron presentes os nenos e nenas representantes das súas 
clases, encargados de traer aportacións das aulas e de levar os acordos. Propuxéronse unha serie  
de actividades de investigación primeiramente e ,  de carácter un pouco máis lúdico ,creativo e  
práctico despois adaptadas ás característocas dos pequen@s.

Organización de recursos humanos e materiais.
En canto a recursos humanos ademáis do profesorado anotado á formación contamos con 

máis profesorado do claustro que se foi animando a participar  e tamén se viu implicado nalgunhas  
das actividades,. Por suposto,  tamén participou dunha maneira ou doutra todo o alumnado do 
centro. 

Tamén contamos con profesionais  externos ao noso centro:  Inxeñeiros de Iberdrola,  de 
paneis  e  placas  solares… todos eles  e elas  profesionais  relacionados coas  enerxías  renovables 
dentro de noso país.



Ao longo do desenvolvemento deste proxecto dispuxemos de todos os recursos materiais 
cos que conta o noso centro: Biblioteca, radio, paneis dixitais, ordenadores, libros, tabletas, forno 
solar, mesas de exposición, etc.

Temporalización.
Do 9  de xaneiro de 2023 ata o 16 de maio de 2023.

Procesos e criterios da avaliación do proxecto.
Entre os criterios de avaliación desta  actividade atópanse a propia observación directa 

(tanto do proceso, dos resultados, das diferentes actividades e materiais), o número e grao de 
implicación e participación tanto de alumnado como de profesorado, o éxito da feira/produto final, 
a cantidade, calidade e diversidade dos materiais elaborados.

Conclusións: logros e incidencias.

Ver a implicación, a ilusión e o traballo diario tanto do profesorado como do alumnado, a 
alta participación na feria do proxecto e os diferentes materiais recollidos nestas memorias son 
indicadores máis que suficientes para valorar positivamente esta actividade interdisciplinar.



CONSELLERÍA DE CULTURA, EDUCACIÓN E UNIVERSIDADE
CEIP PLURILINGÜE CONDESA DE FENOSA

e-mail: ceip.condesa.fenosa@edu.xunta.es www.edu.xunta.gal/centros/ceipcondesafenosa

Tfn. 988 78 36 46 R/Coruña, 24.-32300.- O BARCO DE V. (OURENSE)

LIBROS DE TEXTO  PARA O CURSO 2023/2024
EDUCACIÓN INFANTIL

Curso Área Título,autor, editorial e ano de publicación ISBN Lingua PGLT

3 anos Lingua Inglesa  “Daisy, Robin and Me! Green Starter Class. Book Pack”Charrington,M. ;Ed. Oxford, 2015 9780194806626 I Non

3 anos Grafomotricidade “Grafomotricidad Monstruosa 1”; Editorial Anaya, 2017 9788469829844 C Non

3 anos Relixio3 n Cat, 3 anos “Hola, Jesu3 s: aprende y sonrí3e” Hortensia Mun: oz Castellanos; Editorial SM, 2016 9788467587265 C Non

4 anos Lingua Inglesa “Daisy, Robin and Me! Green A . Class Book Pack” Charrington, M.; Ed. Oxford, 2015 9780194806435 I Non

4 anos Grafomotricidade “Grafomotricidad Monstruosa 2”; Editorial Anaya, 2017 9788469829851 C Non

4 anos Relixio3 n Cat,4 anos “Hola, Jesu3 s: aprende y sonrí3e”Hortensia Mun: oz Castellanos ;Editorial SM, 2016 9788467587272 C Non

5 anos Lingua Inglesa  “Daisy, Robin and Me! Green B. Class Book Pack” Charrington, M.;Ed. Oxford, 2015 9780194806534 I Non
5 anos Matema3 ticas Matema3 ticas ABN. Nivel 3. Caderno 1. Jaime Martí3nez Montero; Ed. Anaya, 2016 9788469814185 C Non

5 anos Relixio3 n Cat, 5 anos “Hola, Jesu3 s: aprende y sonrí3e” Hortensia Mun: oz Castellanos; Ed, SM, 2016 9788467587289 C Non

O material que o alumnado necesite a maiores, sera3  solicitado  no seu momento pol@s titor@s correspondentes.

1º e 2º EDUCACIÓN PRIMARIA
Curso Área Título,autor, editorial e ano de publicación ISBN Lingua PGLT
1ºEP Ling, nat,,soc Imos con todo. 1º trimestre. Ed.Anaya 9788414317419 G Si
1ºEP Ling, nat,,soc Imos con todo. 2º Trimestre. Ed.Anaya 9788469898673 G Si
1ºEP Ling, nat,,soc Imos con todo. 3º Trimestre. Ed.Anaya 9788469898703 G Si
1ºEP L.Castela3 Non habera3  libro de texto nin cadernin: os
1ºEP Comp. lectora Comprensio3 n lectora 1.; Ed. Anaya 9788469831632 C Si
1ºEP Matema3 ticas Matema3 ticas. Operacio3 n mundo. 1º, 2º e 3º  trimestre. 9788469893517 C Si
1ºEP L. Inglesa KIDS CAN! 1Ab e Pk; Macmillan E.L.T 9781380072849 I Non
1ºEP L. Inglesa KIDS CAN! 1Pb&Extra Fun e PK ; Macmillan E.L.T 9781380051660 I Si
1ºEP Relixio3 n Ven y vera3 s. Ed.Anaya 9788469897188 C Si
2ºEP Ling. Castela3 Operacio3 n mundo. 1º, 2º e 3º  trimestre. Ed.Anaya 9788414417280 C Si
2ºEP Ling. Galega Operacio3 n mundo. 1º, 2º e 3º  trimestre.Ed.Anaya 9788469893227 G Si
2ºEP C. Sociais Operacio3 n mundo.  Ed.Anaya 9788414317259 G Si
2ºEP C. Naturais Operacio3 n mundo.  Ed.Anaya 9788469895160 G Si
2ºEP Comp. lectora Comprensio3 n lectora 2. : Ed. Anaya 9788469831649 C Si

http://www.edu.xunta.gal/centros/ceipcondesafenosa

2ºEP Matema3 ticas Matema3 ticas. Operacio3 n mundo. 1º, 2º e 3º  trimestre. 9788469893739 C Si
2ºEP L. Inglesa KIDS CAN! 2Pb & Extra Fun e PK; Macmillan E.L.T 9781380051790 I Si
2ºEP L. Inglesa KIDS CAN! 2Ab e Pk; Macmillan E.L.T 9781380072856 I Non
2ºEP Relixio3 n Ven y vera3 s. Ed.Anaya 9788469897225 C Si

3º e  4º EDUCACIOF N PRIMARIA

Curso Área Título,autor, editorial e ano de publicación ISBN Lingu
a

PGLT

3ºEP Matema3 ticas Matema3 ticas 3 Trim.; Comunidad Zoom 9788468282831 C Si
3ºEP Sociais Ciencias sociais 3; Comunidade Zoom 9788468285375 G Si
3ºEP Naturais Ciencias da Natueza 3; Comunidade Zoom 9788468285337 G Si
3ºEP L.Galega Lingua Galega e Literatura 3 Trim.; Comunidade Zoom 9788468283197 G Si
3ºEP L.Castela3 Lengua Castellana y literatura3 Trim. : Comunidad Zoom 9788468283944 C Si
3ºEP L.Inglesa KIDS CAN !3 Pb e Pk; Macmillan E.L.T 9781380072863 I Si
3ºEP L.Inglesa KIDS CAN !3Ab&Extra Fun e PK; Macmillan E.L.T 9781380052872 I Non
3ºEP Relixio3 n Relixio3 n. Ed.Vicens Vives 9788468283166 C Non
4ºEP Matema3 ticas Matema3 ticas 4 3 Trim. P. Zoom. ;Ed. Vicens Vives 9788468291857 C Si
4ºEP Sociais Ciencias Sociais 4; Comunidade Zoom; Ed. Vicens Vives 9788468292533 G Si
4ºEP Naturais Ciencias da Natureza 4 ; Comunidade Zoom; Ed. Vicens Vives 9788468292502 G Si
4ºEP L.Galega Lingua Galega 4  Trim.; Comunidade Zoom; Ed. Vicens Vives 9788468292885 G Si
4ºEP L.Castela3 Lengua Castellana 4 Trim. ;Comunidade Zoom; Ed. Vicens Vives 9788468291949 C Si
4ºEP L.Inglesa KIDS CAN !4 Pb e Pk; Macmillan E.L.T 9781380072870 I Si
4ºEP L.Inglesa KIDS CAN !4Ab&Extra Fun e PK; Macmillan E.L.T 9781380053145 I Non
4ºEP Relixio3 n Relixio3 n. Comunidad Lanikai 4 Ed.Vicens Vives 9788468292106 C Non

5º e 6º EDUCACIOF N PRIMARIA
Para os cursos de 5º e 6º de Educación Primaria NON EF  PRECISO mercar libros de texto xa que por estar no
programa E-DIXGAL, se traballa de forma dixital .
O material que o alumnado necesite no seu momento, sera3  solicitado pol@s titor@s correspondentes.

http://www.edu.xunta.gal/centros/ceipcondesafenosa

	MEMORIA DO EQUIPO DIRECTIVO
	a) Dinamización dos órganos de goberno e de coordinación docente do centro e o impulso da participación nestes dos diversos colectivos da comunidade educativa.
	b) Xestión dos recursos humanos e materiais para proporcionar unha oferta educativa ampla e axustada ás demandas sociais.
	c) Organización de actividades extra-escolares que favorezan a apertura do centro, conectando este co seu contorno
	d) Dispoñibilidade para atender ao alumnado e ás súas familias, ofrecendo información e respondendo ás súas demandas.
	e) Impulso e posta en marcha de programas de iniciativas de innovación e formación que mellore o funcionamento do centro.
	f) Dinamización da atención á diversidade dos alumnos con necesidades educativas especiais.
	g) Outros

	MEMORIA FINAL DO CICLO DE ENSINO INFANTIL
	Agrupamento do alumnado e mestres integrantes do ciclo:
	Plan de adaptación:
	Calendario das reunións de ciclo e temas tratados:
	Consecución dos obxectivos xerais do ciclo
	Aproveitamento dos recursos materiais e humanos
	Dificultades atopadas neste curso, necesidades para o curso que vén e propostas de mellora.

	MEMORIA DO PRIMEIRO CICLO DE PRIMARIA
	Profesorado e compoñentes do ciclo.
	Calendario de reunións e temas tratados.
	Actividades
	Aproveitamento de medios e recursos
	Avaliación dos apoios
	Medidas correctoras de cara ao curso 2022-23

	MEMORIA DO SEGUNDO CICLO DE PRIMARIA
	Compoñentes do ciclo
	Aproveitamento de medios e recursos
	Nivel de consecución dos obxectivos
	Dificultades atopadas
	Avaliación dos apoios
	Medidas correctoras de cara ao curso 2023-24

	MEMORIA DO TERCEIRO CICLO DE PRIMARIA
	Introdución
	Compoñentes do ciclo
	Calendario de reunións e temas tratados
	Desenvolvemento do curso
	Actividades fóra do centro
	Propostas de mellora

	MEMORIA DO DEPARTAMENTO ORIENTACIÓN
	Compoñentes do Departamento
	Calendario de reunións
	Estratexias de intervención
	Aproveitamento de medios e recursos
	Valoración da consecución das accións prioritarias
	Dificultades atopadas
	Propostas de mellora

	MEMORIA DE AUDICIÓN E LINGUAXE
	Alumnado con necesidades especïficas de apoio educativo (NEAE)
	Organización do profesorado
	Organización do alumnado
	Modelo de intervención
	Obxectivos
	Intervención de AL
	Avaliación
	Valoración da coordinación co profesorado
	Reunións cos pais e nais
	Valoración da repercusión das medidas de apoio no alumnado
	Melloras na aula de A.L.
	Propostas de mellora
	Previsión de alumnado para o vindeiro curso

	MEMORIA DE PEDAGOXÍA TERAPÉUTICA
	Organización do alumnado
	Modelo de intervención
	Obxectivos
	Metodoloxía
	Actividades
	Avaliación
	Valoración da coordinación co profesorado
	Reunións cos pais e nais
	Valoración da repercusión das medidas de apoio no alumnado
	Propostas de mellora
	Previsións para o vindeiro curso
	Ademais cada ano increméntase o número de alumnos/as que precisan intervención en todas as etapas, polo que consideramos imprescindible que se manteñan os recursos existentes.

	MEMORIA DE LINGUA INGLESA
	MEMORIA DA ÁREA DE EDUCACIÓN FÍSICA
	Consecución de obxectivos.
	Rutinas nas sesións de psicomotricidade:
	Criterios de avaliación:
	Dificultades atopadas e propostas de mellora:
	Educación Física e Saúde
	Melloras e necesidades da Área de E.F.

	MEMORIA DA AULA DE EDUCACIÓN MUSICAL
	Mestres que interviñeron
	Actividades realizadas e recursos
	Melloras necesarias de cara ao curso que vén

	MEMORIA DE RELIXIÓN
	Educación infantil
	Educación primaria
	Valoración xeral

	MEMORIA DO PLAN DIXITAL
	MEMORIA DA AXENDA 21
	Profesorado membro do grupo de axenda21
	Reunións e temas tratados
	Actividades dentro do centro
	Aproveitamento de medios e recursos existentes. Novo material mercado
	Valoración dos resultados e propostas cara o vindeiro curso

	ACTIVIDADES EXTRAESCOLARES E COMPLEMENTARIAS
	Concursos
	Actos solidarios
	Charlas, obradoiros, actuacións, exposicións e proxeccións
	Celebracións, saídas e excursións

	COMEDOR ESCOLAR
	Persoal
	Funcionamento
	Balance dos obxectivos
	Melloras realizadas:

	Anexos
	Memoria EDLG
	Memoria Plambe
	Proxecto Lector de Centro
	Liñas prioritarias da Biblioteca Escolar
	Memoria do Plan de Convivencia
	Memoria do Plan Xeral de Atención á Diversidade
	Memoria actividades de Formación
	Listaxe libros de texto

	PRESENTACIÓN
	SITUACIÓN PREVIA E PREPARACIÓN DAS ACTIVIDADES
	ACTIVIDADES DESENVOLTAS E DESCRICIÓN DAS MESMAS
	PROPOSTAS DE MELLORA E OBXECTIVOS ACADADOS
	CONCLUSIÓN
	Grao de cumprimento dos obxectivos
	Horario do encargado da biblioteca escolar
	Actividades desenvolvidas, accións, procedementos e recursos
	Temporalización inicial

	Desenvolvemento das actividades
	Actuacións en relación coa organización e xestión.
	Actuacións en relación coa dinamización da biblioteca e promoción dos recursos da biblioteca, coa súa integración no tratamento do currículo e a súa contribución ao desenvolvemento das competencias básicas do alumnado.
	Actuacións en relación coa formación de usuarios e educación para o acceso á información (Educación Documental)
	Actividades en relación co fomento da lectura e co desenvolvemento do Proxecto Lector do Centro.
	Outras actuacións

	Grao de implicación do centro e da comunidade educativa
	Grao de integración dos recursos da biblioteca no proceso de ensino e aprendizaxe das diversas áreas do currículo
	Produción de materiais
	Avaliación
	Previsións de futuro
	Proxecto Lector de Centro
	Ceip Condesa de Fenosa
	O Barco de Valdeorras
	Ourense
	Cod. 32015116
	Curso 2022-2023
	Introdución
	Análise da situación previa
	Análise da lectura e da escritura
	Prácticas lectoras
	Competencia lingüística
	Experiencias literarias

	Identificación de logros e necesidades
	Recursos materiais e humanos
	Biblioteca escolar
	Bibliotecas de aula
	Aula de informática
	Equipo de Apoio á biblioteca

	Necesidades de formación do profesorado

	Obxectivos, Fundamentos e Organización
	Obxectivos
	Xerais
	Biblioteca
	Os Obxectivos específicos da biblioteca para E. Infantil son:
	Os Obxectivos específicos da biblioteca para E. Primaria son:

	Centro
	Familias

	Fundamentos
	Metodoloxía
	Características dos lectores competentes
	Competencia lectora e competencia literaria
	Soportes, textos e finalidades da lectura

	Organización de espazos e tempos
	Recursos culturais do contorno
	Coordinación do proxecto
	Modo de difusión e apoios necesarios

	Intervencións
	Estratexias de comprensión lectora
	Fomento de hábitos de lectura
	Actividades de educación documental
	Integración das Tecnoloxías da Información e da Comunicación
	Xestión informática dos fondos
	Páxina web da Biblioteca e Blogue
	Acceso a internet
	Aula de informática

	Implicación das familias e do contorno

	Criterios e procedementos de avaliación
	Ferramentas de avaliación
	Criterios de avaliación

	
	
	CEIP Plurilingüe Condesa de Fenosa

